УЛСЫН ИХ ХУРЛЫН 2009 ОНЫ ХАВРЫН ЭЭЛЖИТ

ЧУУЛГАНЫ 04 ДҮГЭЭР САРЫН 16-НЫ ӨДӨР /ПҮРЭВ
ГАРИГ/-ИЙН ХУРАЛДААНААР ХЭЛЭЛЦЭХ

АСУУДЛЫН ДАРААЛАЛ

10.00 цаг.


1.Үндсэн хуулийн цэцийн 2009 оны 03 дугаар сарын 11-ний өдрийн 02 дугаар дүгнэлтийг хүлээн авсантай холбогдуулан Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай хуулийн төсөл:


-Төрийн байгуулалтын байнгын хорооны санал, дүгнэлтийг УИХ-ын гишүүн Ж.Сүхбаатар танилцуулна.


2.Иргэний болон худалдааны хэргийн талаар эрх зүйн туслалцаа харилцан үзүүлэх тухай Монгол улс, Бүгд Найрамдах Солонгос Улс хоорондын гэрээг соёрхон батлах тухай хуулийн төсөл /анхны хэлэлцүүлэг/


-Аюулгүй байдал, гадаад бодлогын болон Хууль зүйн байнгын хороодын нэгдсэн санал, дүгнэлтийг УИХ-ын гишүүн Ц.Шинэбаяр танилцуулна.


3.Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуульд өөрчлөлт оруулах тухай хуулийн болон “Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуульд өөрчлөлт оруулах тухай хуулийг хэрэгжүүлэх зарим арга хэмжээний тухай” Улсын Их Хурлын тогтоолын төслүүд /анхны хэлэлцүүлэг/


-Хууль зүйн байнгын хорооны санал, дүгнэлтийг УИХ-ын гишүүн Б.Чойжилсүрэн танилцуулна.


4.Нийлэг уутны хэрэглээг хязгаарлах тухай хуулийн төсөл /хэлэлцэх эсэх/


-Төсөл санаачлагчийн илтгэлийг УИХ-ын дэд дарга Г.Батхүү танилцуулна,


-Байгаль орчин, хүнс, хөдөө аж ахуйн байнгын хорооны санал, дүгнэлтийг УИХ-ын гишүүн Г.Баярсайхан танилцуулна.


5.Улсын Их Хурлын гишүүний болон Монгол Улсын Их ХУралд ажлаа шууд хариуцан тайлагнадаг байгууллагын удирдах албан тушаалтны ёс зүйн дүрэм батлах тухай УИХ-ын тогтоолын төсөл /анхны хэлэлцүүлэг/


-Төрийн байгуулалтын байнгын хорооны санал, дүгнэлтийг УИХ-ын гишүүн Н.Энхболд танилцуулна

6.Барилгын тухай хуульд нэмэлт оруулах тухай болон Нэмэгдсэн өртгийн албан татвараас чөлөөлөх тухай, Гаалийн албан татвараас чөлөөлөх тухай, Ойн тухай хуульд нэмэлт оруулах тухай хуулийн төслүүд /хэлэлцэх эсэх/


-Төсөл санаачлагчийн илтгэлийг УИХ-ын дэд дарга Г.Батхүү танилцуулна,


-Эдийн засгийн байнгын хорооны санал, дүгнэлтийг УИХ-ын гишүүн Ж.Батсуурь танилцуулна.





--------------------


Монгол Улсын Их Хурлын 2009 оны хаврын ээлжит чуулганы 04 дүгээр сарын 16-ны өдөр /Пүрэв гариг/-ийн хуралдаан 10 цаг 40 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.


Өглөөний нэгдсэн хуралдаанд ирвэл зохих 75 гишүүнээс 50 гишүүн ирж, 66.6 хувийн ирцтэй байв. Үүнд:


Чөлөөтэй: Н.Алтанхуяг, Р.Амаржаргал, Ц.Батбаяр, Сү.Батболд, Х.Баттулга, С.Баяр, Ц.Баярсайхан, С.Баярцогт, Р.Буд, С.Бямбацогт, Х.Наранхүү, С.Оюун, Д.Оюунхорол, Р.Раш, Ч.Сайханбилэг, Ц.Элбэгдорж, Ж.Энхбаяр, З.Энхболд

Өвчтэй: Б.Батбаяр, Э.Мөнх-Очир, Ц.Нямдорж


Тасалсан: Н.Батбаяр, Э.Бат-Үүл, Л.Гантөмөр, Л.Гүндалай

Хоцорсон: З.Алтай-0.20, Д.Балдан-Очир-0.30, Г.Баярсайхан-0.50, Л.Гансүх-0.30, С.Ламбаа-0.25, Д.Одбаяр-0.40, Х.Тэмүүжин-1.20, О.Чулуунбат-1.10, Д.Энхбат-1.20


Нэг. Үндсэн хуулийн цэцийн 2009 оны 03 дугаар сарын 11-ний өдрийн 02 дугаар дүгнэлтийг хүлээн авсантай холбогдуулан Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай хуулийн төсөл.


Хэлэлцэж буй асуудалтай холбогдуулан УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Д.Өлзийсайхан   нарын бүрэлдэхүүнтэй ажлын хэсэг байлцав.


Хуулийн төслийн талаарх Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Ж.Сүхбаатар танилцуулав.


Байнгын хорооноос санал, дүгнэлттэй холбогдуулан УИХ-ын гишүүдээс  асуулт болон санал гараагүй болно.


Д.Дэмбэрэл: -Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай хуулийн төслийг баталъя. 

Зөвшөөрсөн

36


Татгалзсан

5


Бүгд


41

87.8 хувийн саналаар хууль  батлагдлаа.


Уг асуудлыг 10 цаг 49 минутад хэлэлцэж дуусав.

Хоёр. Иргэний болон худалдааны хэргийн талаар эрх зүйн туслалцаа харилцан үзүүлэх тухай Монгол Улс, Бүгд Найрамдах Солонгос Улс хоорондын гэрээг соёрхон батлах тухай хуулийн төсөл /анхны хэлэлцүүлэг/.


Хэлэлцэж буй асуудалтай холбогдуулан Хууль зүй, дотоод хэргийн яамны Төрийн нарийн бичгийн дарга Г.Баясгалан, мөн яамны Гадаад хамтын ажиллагааны хэлтсийн мэргэжилтэн Б.Эрдэнэбадрах, УИХ-ын Тамгын газрын Эрх зүй, хууль тогтоомжийн хэлтсийн зөвлөх М.Элбэгдорж, Ч.Баярмөнх, Аюулгүй байдал, гадаад бодлогын байнгын хорооны зөвлөх Ч.Чулуунбаатар, референт П.Туяа нарын бүрэлдэхүүнтэй ажлын хэсэг байлцав.


Хуулийн төслийг анхны хэлэлцүүлэгт бэлтгэсэн талаарх Аюулгүй байдал, гадаад бодлогын байнгын хорооноос гаргасан санал, дүгнэлтийг УИХ-ын гишүүн Ц.Шинэбаяр танилцуулав.


Байнгын хорооноос гаргасан санал, дүгнэлттэй холбогдуулан УИХ-ын гишүүдээс  асуулт болон санал  гараагүй.


Д.Дэмбэрэл: -Хуулийн төслийг анхны хэлэлцүүлгээр  нь баталъя гэсэн  Байнгын хорооноос гаргасан горимын саналыг дэмжье.


Зөвшөөрсөн

34


Татгалзсан

7


Бүгд


41


75.6 хувийн саналаар дэмжигдлээ.


Иргэний болон худалдааны хэргийн талаар эрх зүйн туслалцаа харилцан үзүүлэх тухай Монгол Улс, Бүгд Найрамдах Солоноос Улс хоорондын гэрээг соёрхон батлах тухай хуулийн төслийг баталъя.


Зөвшөөрсөн

39


Татгалзсан

2


Бүгд


41


88.6 хувийн саналаар хууль батлагдлаа.


Уг асуудлыг 10 цаг 54 минутад хэлэлцэж дуусав.


Гурав. Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуульд өөрчлөлт оруулах тухай хуулийн болон “Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуульд өөрчлөлт оруулах тухай хуулийг хэрэгжүүлэх зарим арга хэмжээний тухай” Улсын Их Хурлын тогтоолын төслүүд /анхны хэлэлцүүлэг/.

Хэлэлцэж буй асуудалтай холбогдуулан Цагаатгах ажлыг удирдан зохион байгуулах улсын комиссын  дарга Н.Энхболд, нарийн бичгийн дарга Н.Сампилноров, ажлын албаны дарга О.Лхагварэнцэн, Улсын Дээд шүүхийн Эрүүгийн хэргийн танхимын тэргүүн Д.Батсайхан, Тагнуулын Ерөнхий газрын Мөрдөн байцаах хэлтсийн дарга И.Пүрэвцогт, Улсын Ерөнхий Мөрдөн байцаах ажиллагаанд хяналт тавих хэлтсийн хяналтын прокурор Р.Мөнхтариа, УИХ-ын Тамгын газрын Эрх зүй, хууль тогтоомжийн хэлтсийн зөвлөх Л.Батмөнх, Хууль зүйн байнгын хорооны зөвлөх Б.Баасандорж нарын бүрэлдэхүүнтэй ажлын хэсэг байлцав.


Тогтоолын төслийг анхны хэлэлцүүлэгт бэлтгэсэн талаарх Хууль зүйн байнгын хорооноос гаргасан  санал, дүгнэлтийг УИХ-ын гишүүн Б.Чойжилсүрэн танилцуулав.


Байнгын хорооны санал, дүгнэлттэй холбогдуулан УИХ-ын гишүүн Ц.Даваасүрэн, Ц.Сэдванчиг, С.Ламбаа, Н.Ганбямба нарын асуусан асуултад  УИХ-ын гишүүн Н.Энхболд,  Х.Жекей, ажлын хэсгээс Д.Батсайхан нар хариулж, тайлбар хийв.


Байнгын хорооноос гаргасан зарчмын зөрүүтэй саналын томъёоллоор санал хураалт явуулав.


Д.Дэмбэрэл: 1. 6.3-12.3 өөрчлөх саналыг дэмжиж байгаа гишүүд гараа өргөнө үү.

Зөвшөөрсөн

37


Татгалзсан

4


Бүгд


41


92.5 хувийн саналаар дэмжигдлээ.


2.Тогтоолын төсөлд “Цагаатгах ажлыг удирдан зохион байгуулах комиссын ажлын албанд хэлмэгдэгчдийн талаархи архивын материалыг түргэн хугацаанд хянан боловсруулах үүднээс гэрээт ажилчин авч ажиллуулах” асуудлыг судлан үзэж, холбогдох зардлын хэмжээг 2009 оны төсвийн тодотголд тусгаж, хэрэгжүүлэх арга хэмжээ авахыг Засгийн газар /С.Баяр/-т үүрэг болгосугай” гэсэн 2 дахь заалт нэмэх саналыг дэмжье.

Зөвшөөрсөн

36


Татгалзсан

5


Бүгд


41


87.8 хувийн саналаар дэмжигдлээ.


3. УИХ-ын гишүүн З.Энхболдын гаргасан “Улс төрийн хилс хэрэгт хэлмэгдэгчдэд хуульд заасны дагуу олгож байгаа нөхөх олговорын хэмжээг судлан үзэж, эдийн засаг, нийгмийн өнөөгийн түвшинд нийцүүлэх талаар холбогдох арга хэмжээ авч УИХ-д танилцуулахыг  Цагаатгах ажлыг удирдан зохион байгуулах комисс /Н.Энхболд/-т даалгасугай” гэсэн З дахь заалт нэмэх саналыг дэмжье. 

Зөвшөөрсөн

35


Татгалзсан

6


Бүгд


41


92.1 хувийн саналаар дэмжигдлээ.


4.Тогтоолын төсөлд “Улс төрийн  хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуулийн биелэлтийг УИХ-ын 2011 оны намрын ээлжит чуулганаар хэлэлцүүлэхийг Цагаатгах ажлыг удирдах зохион байгуулах комисс /Н.Энхболд/-т даалгасугай” гэсэн 4 дэх заалт нэмэх гэсэн саналыг дэмжье.

Зөвшөөрсөн

33


Татгалзсан

6


Бүгд


39


84.6 хувийн саналаар дэмжигдлээ.


УИХ-ын гишүүн Ж.Сүхбаатарын гаргасан, хууль болон тогтоолын төслүүдийг  анхны хэлэлцүүлгээр  нь баталъя гэсэн горимын саналыг дэмжье. 

Зөвшөөрсөн

33


Татгалзсан

6


Бүгд


39


84.6 хувийн саналаар дэмжигдлээ.


Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуулийн төслийг баталъя. 

Зөвшөөрсөн

32


Татгалзсан

6


Бүгд


38


84.2 хувийн саналаар хууль  батлагдлаа.


Санал хураалттай холбогдуулан УИХ-ын гишүүн Н.Энхболд санал хэлж, тодруулав.


Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуульд өөрчлөлт оруулах тухай хуулийг хэрэгжүүлэх зарим арга хэмжээний тухай” УИХ-ын тогтоолын төслийг  баталъя. 

Зөвшөөрсөн

32


Татгалзсан

6


Бүгд


38


84.2 хувийн саналаар тогтоол батлагдлаа.


Уг асуудлыг 11 цаг 25 минутад хэлэлцэж дуусав.


Дөрөв. Нийлэг уутны хэрэглээг хязгаарлах тухай хуулийн төсөл /хэлэлцэх эсэх/.


Хэлэлцэж буй асуудалтай холбогдуулан Байгаль орчин, аялал жуулчлалын сайд Л.Гансүх, Улаанбаатар хотын захирагчийн ажлын албаны Хүнс, худалдаа, үйлчилгээний хэлтсийн ахлах мэргэжилтэн С.Аригун, УИХ-ын Тамгын газрын Эрх зүй, хууль тогтоомжийн хэлтсийн зөвлөх Л.Лхагвасүрэн, шинжээч П.Хулан, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн нарын бүрэлдэхүүнтэй ажлын хэсэг байлцав.


Хуулийн төслийн талаарх төсөл санаачлагчийн илтгэлийг УИХ-ын гишүүн Г.Батхүү танилцуулав.


Төсөл санаачлагчийн илтгэлтэй холбогдуулан УИХ-ын гишүүн Б.Бат-Эрдэнэ, Х.Жекей, Н.Ганбямба, П.Алтангэрэл, Су.Батболд нарын асуусан асуултад УИХ-ын гишүүн Г.Батхүү, Байгаль орчин, аялал жуулчлалын сайд Л.Гансүх нар хариулж, тайлбар хийв.


Хуулийн төслийг хэлэлцэх эсэх асуудлаар Байгаль орчин, хүнс, хөдөө аж ахуйн байнгын хорооноос гаргасан  санал, дүгнэлтийг УИХ-ын гишүүн Г.Баярсайхан танилцуулав.


Байнгын хорооны санал, дүгнэлттэй холбогдуулан УИХ-ын гишүүдээс асуулт   гараагүй болно.


УИХ-ын гишүүн Су.Батболд, Р.Гончигдорж, Ц.Мөнх-Оргил, Г.Баярсайхан нар санал хэлэв.


Д.Дэмбэрэл: -Байнгын хорооны гаргасан саналаар хуулийн төслийг хэлэлцье гэсэн саналыг дэмжье.

Зөвшөөрсөн

35


Татгалзсан

9


Бүгд


44


79.5 хувийн саналаар дэмжигдлээ.


Хуулийн төслийг анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлэв.


Уг асуудлыг 12 цаг 22 минутад хэлэлцэж дуусав.


Тав.Улсын Их Хурлын гишүүний болон Монгол Улсын Их Хуралд ажлаа шууд хариуцан тайлагнадаг байгууллагын удирдах албан тушаалтны ёс зүйн дүрэм батлах тухай УИХ-ын тогтоолын төсөл /анхны хэлэлцүүлэг/.


Хэлэлцэж буй асуудалтай холбогдуулан УИХ-ын Тамгын газрын  Эрх зүй, хууль тогтоомжийн хэлтсийн зөвлөх Ж.Бямбадулам, Төрийн байгуулалтын байнгын хорооны зөвлөх О.Тунгалаг, референт З.Нямцогт нарын бүрэлдэхүүнтэй ажлын хэсэг байлцав.


Тогтоолын төслийг анхны хэлэлцүүлэгт бэлтгэсэн талаарх Төрийн байгуулалтын байнгын хорооноос гаргасан санал, дүгнэлиийг УИХ-ын гишүүн Н.Энхболд танилцуулав.


Байнгын хорооны санал, дүгнэлттэй холбогдуулан УИХ-ын гишүүн Д.Ганхуяг, Ц.Даваасүрэн, П.Алтангэрэл, Я.Батсуурь, Х.Тэмүүжин, Н.Ганбямба нарын асуусан асуултад УИХ-ын дарга Д.Дэмбэрэл, УИХ-ын гишүүн Н.Энхболд,  Су.Батболд, Ө.Энхтүвшин, ажлын хэсгээс Ж.Бямбадулам нар хариулж, тайлбар хийв.


Өглөөний хуралдаан 13 цаг 20 минутад завсарлав.


Үдээс хойшхи хуралдаан 15 цаг 43 минутад эхэлж, ирвэл зохих 75 гишүүнээс 41 гишүүн ирж, 54.6 хувийн ирцтэй байв.

Чөлөөтэй: Н.Алтанхуяг, Р.Амаржаргал, Ц.Батбаяр, Су.Батболд, Сү.Батболд, Х.Баттулга, С.Баяр, Ц.Баярсайхан, С.Баярцогт, Л.Болд, Р.Буд, С.Бямбацогт, Д.Дамба-Очир, Ц.Дашдорж, С.Ламбаа, Ц.Мөнх-Оргил, Х.Наранхүү, С.Оюун, Р.Раш, Д.Тэрбишдагва, Ц.Цэнгэл, Ц.Элбэгдорж, Ж.Энхбаяр

Өвчтэй: Б.Батбаяр, Э.Мөнх-Очир, Ц.Нямдорж


Тасалсан: Э.Бат-Үүл, Г.Баярсайхан, Л.Гантөмөр, Л.Гүндалай Д.Загджав, Д.Очирбат, Ч.Хүрэлбаатар


 Байнгын хорооноос гаргасан зарчмын зөрүүтэй саналын томъёоллоор санал хураалт явуулав.


Д.Дэмбэрэл: -1. УИХ-ын гишүүн Н.Энхболдын гаргасан, төслийн нэрийг “Монгол Улсын Их Хурлын гишүүний болон Монгол Улсын Их Хуралд ажлаа шууд хариуцан тайлагнадаг байгууллагын удирдах албан тушаалтны ёс зүйн дүрэм” гэж өөрчлөх, дүрмийн 1.1 дэх хэсгийг “Монгол Улсын Их Хурлын гишүүний болон Монгол Улсын Их Хуралд ажлаа шууд хариуцан тайлагнадаг байгууллагын удирдах албан тушаалтан /цаашид “албан тушаалтан” гэх/-ны төрийн албанд баримтлах зарчим, ёс зүйн хэм хэмжээг тогтоон мөрдүүлж төрийн үйл ажиллагааг хуулийн хүрээнд явуулах нөхцөлийг бүрдүүлэх, төрийн үйл ажиллагааг хувийн ашиг сонирхлын нөлөөллөөс хамгаалах, төр олон нийтийн итгэлцлийг бэхжүүлэхэд  энэ дүрмийн зорилго оршино” гэж өөрчлөн найруулах саналыг дэмжье .


Зөвшөөрсөн

21


Татгалзсан

17


Бүгд


39


53.8 хувийн саналаар дэмжигдлээ.


2. УИХ-ын гишүүн Д.Лүндээжанцангийн гаргасан, төсөлд дараахь агуулга бүхий 1.2 дахь заалт нэмэх. “1.2. Энэ дүрмийн 1.3-т заасан албан тушаалтан нь үйл ажиллагаандаа энэ дүрмээр тогтоосон ёс зүйн хэм хэмжээг баримтлахын зэрэгцээ Монгол Улсын Их Хурлын тухай хууль, Монгол Улсын Их Хурлын чуулганы хуралдааны дэгийн тухай хууль, Монгол Улсын Их Хурлын сонгуулийн тухай хууль, Авлигын эсрэг хууль, Төрийн албаны тухай хууль болон бусад холбогдох хууль тогтоомжид заасан хэм хэмжээг дагаж мөрдөнө”  гэсэн саналыг дэмжье.

Зөвшөөрсөн

29



Татгалзсан

10


Бүгд


39


74.4 хувийн саналаар дэмжигдлээ.


3. УИХ-ын гишүүн С.Оюун, Су.Батболд, Г.Баярсайхан, Ж.Сүхбаатар, Д.Одхүү нарын гаргасан, төслийн 1-д дараахь агуулга бүхий 1.3 дахь заалт нэмэх. “1.3. Энэ дүрмийн үйлчлэлд дараахь албан тушаалтан хамаарна:


1.3.1. Улсын Их Хурлын дарга, дэд дарга, гишүүн;


1.3.2. Монгол Улсын Ерөнхий сайд, Засгийн газрын гишүүн;


1.3.3. Улсын Их Хурлын Тамгын газрын Ерөнхий нарийн бичгийн дарга;


1.3.4. Улсын Ерөнхий аудитор, түүний орлогч;


1.3.5. Авлигатай тэмцэх газрын дарга, дэд дарга;


1.3.6. Монголбанкны Ерөнхийлөгч, тэргүүн дэд болон дэд Ерөнхийлөгч;


1.3.7. Санхүүгийн зохицуулах хорооны дарга, орон тооны гишүүн;


1.3.8. Үндэсний статистикийн газрын дарга, тэргүүн дэд болон дэд дарга;


1.3.9. Хүний эрхийн Үндэсний Комиссын дарга, орон тооны гишүүн;


1.3.10. Төрийн албаны зөвлөлийн дарга, орон тооны гишүүн гэсэн саналыг дэмжье.


Зөвшөөрсөн

22


Татгалзсан

18


Бүгд


40

 55.0 хувийн саналаар санал дэмжигдлээ. 


4. УИХ-ын гишүүн Су.Батболдын гаргасан, төслийн 2 дугаар зүйлийн гарчгийг “Албаны үйл ажиллагаанд баримтлах ёс зүйн хэм хэмжээ” гэж өөрчлөх, төслийн 2.1 дэх хэсгийг дараахь байдлаар өөрчлөн найруулах. “2.1. Албан тушаалтан албаны эрх, үүргийн хүрээнд төрийн хуулийг дээдлэн сахих, аливаа асуудалд шударга байр сууринаас хандах, бусдын нэр төр, алдар хүнд, эрх, эрх чөлөө, хууль ёсны ашиг сонирхлыг хүндэтгэх зарчмын хүрээнд дараахь ёс зүйн хэм хэмжээг баримтална” гэсэн саналыг дэмжье.

Зөвшөөрсөн

23


Татгалзсан

17


Бүгд


40

57.5 хувийн саналаар санал дэмжигдлээ. 


5. УИХ-ын гишүүн Су.Батболд, Н.Энхболд нарын гаргасан, Дүрмийн төслөөс 2.1.6, 2.1.7, хэсгүүдийг хасах. 

6. УИХ-ын гишүүн Су.Батболд, Н.Энхболд нарын гаргасан, төслийн 2.1.1, 2.1.2, 2.1.3, 2.1.4, 2.1.5 дахь хэсгүүдийг дараахь байдлаар өөрчлөн найруулах. “2.1.1. нэр төр, алдар хүнд, хууль ёсны ашиг сонирхлыг нь эрхэмлэн дээдэлж бусдад хүндэтгэлтэй хандах;” “2.1.2. хуулиар олгосон бүрэн эрхээ хэрэгжүүлэхдээ төр, олон нийтийн холбоог бэхжүүлэх;” “2.1.3. албаны эрх үүргээ гүйцэтгэх үед буюу албан үүргээ гүйцэтгэхтэй холбоотойгоор хүлээн авсан нууцад хамаарах аливаа мэдээлэл, бичиг баримттай танилцахдаа төрийн нууцыг нууцлах журмыг баримтлах;” “2.1.4. төрийн байгууллагын албан хаагчдаар зөвхөн албаны чиг үүрэгт нь хамаарах ажил үүрэг гүйцэтгүүлж байх;” “2.1.5. Төрийн ордон болон төрийн албаны байр, танхимд биеэ зөв авч явж холбогдох хууль тогтоомжийг сахин биелүүлэх;” гэсэн саналыг дэмжье. 

Зөвшөөрсөн

27

Татгалзсан

12

Бүгд


39

69.2 хувийн саналаар санал дэмжигдлээ. 


7. УИХ-ын гишүүн С.Оюуны гаргасан,  төслийн 2.1.8 дахь хэсгийг “2.1.6. хууль зөрчсөн шударга бус явдалтай эвлэрэхгүй байх;” гэж өөрчлөн найруулах гэсэн саналыг дэмжье.


Зөвшөөрсөн

25


Татгалзсан

14


Бүгд


39


62.9 хувийн саналаар дэмжигдлээ.

8. Төслийн 2.1.9 дэх хэсгийг “2.1.7. ёс зүйн хэм хэмжээг сахих талаар олон түмэнд үлгэр жишээ үзүүлэгч байх.” гэж өөрчлөн найруулах. Төсөлд дараахь агуулга бүхий 2.1.8. 2.1.9 дэх заалтыг шинээр нэмэх гэсэн саналыг дэмжье. 


 - 2.1.7. ёс зүйн хэм хэмжээг сахих талаар олон түмэнд үлгэр жишээ үзүүлж байх гэж өөрчлөн найруулъя гэсэн саналыг дэмжье.


Зөвшөөрсөн

27


Татгалзсан

13


Бүгд


40


67.5  хувийн саналаар дэмжигдлээ. 


9. 1/УИХ-ын гишүүн Р.Гончигдоржийн гаргасан, “2.1.8. төрийн бодлого, шийдвэрийг зөв тайлбарлаж иргэдээс төрдөө итгэх итгэлийг бэхжүүлэхэд дэмжлэг үзүүлж ажиллах”  гэж өөрчлөн найруулах гэсэн саналыг дэмжье. 

Зөвшөөрсөн

16


Татгалзсан

25


Бүгд


41

61.0 хувийн саналаар дэмжигдсэнгүй. 


2/УИХ-ын гишүүн  Н.Батбаярын гаргасан, “аливаа шийдвэр гаргахдаа мэргэжлийн түвшинд судалж боловсруулсан санал, үндэслэл, гарч болзошгүй эерэг, сөрөг талыг харгалзаж нийтийн эрх ашгийн үүднээс хандаж байх” гэсэн саналыг дэмжье.

Зөвшөөрсөн

15


Татгалзсан

27


Бүгд


42

64.3 хувийн саналаар дэмжигдсэнгүй. 


10. УИХ-ын гишүүн С.Оюуны гаргасан,  төслийн 3 дугаар зүйлийн гарчгийг “Ашиг сонирхлын зөрчилтэй холбоотой ёс зүйн хэм хэмжээ” гэж өөрчлөх, 3.1 дэх заалтыг “Нийт иргэн, төрийн ашиг сонирхлыг эрхэмлэн дээдэлж хэнийг ч ялгаварлан гадуурхахгүй байх зарчмын хүрээнд дараахь ёс зүйн хэм хэмжээг баримтална” гэж, 3.2 дахь заалтыг “Албан тушаалтан аливаа аж ахуйн нэгж, байгууллагын болон санхүүгийн нөлөөнд автахгүй байх, албаны эрх үүргээ хувийн зорилгоор ашиглахгүй байх үүднээс холбогдох хууль тогтоомжийг мөрдөх бөгөөд дараахь үйлдэл хийхийг хориглоно” гэж тус тус өөрчлөн найруулах гэсэн саналыг дэмжье. 

Зөвшөөрсөн

25


Татгалзсан

16


Бүгд


41


61.0 хувийн саналаар дэмжигдлээ.


11. УИХ-ын гишүүн Н.Энхболдын гаргасан,  Төслийн 3.1.1, 3.1.2, 3.1.3, 3.1.4, 3.2.1, 3.2.4, 3.2.6, 3.2.7, 3.3, 3.4, 3.5.1, 3.5.2, 3.5.3, 3.5.5 дэх заалтуудыг хасах, 3.1.5, 3.1.6 дахь заалтуудын дугаарыг 3.1.1, 3.1.2 гэж өөрчлөх гэсэн саналыг дэмжье.

Зөвшөөрсөн

30


Татгалзсан

10


Бүгд


40


75.0 хувийн саналаар дэмжигдлээ.


12. УИХ-ын гишүүн Су.Батболдын гаргасан, төсөлд дараахь агуулга бүхий 3.1.3-3.1.8 дахь заалтыг нэмэх: 


-“3.1.3. хэлэлцэж байгаа хуулийн төсөл өөрийн нь хувьд ашиг сонирхлын зөрчилтэй, эсхүл олон түмэнд тийм сэтгэгдэл төрүүлж болохоор байвал энэ тухайгаа мэдэгдэн тухайн асуудлыг хэлэлцэхэд оролцохоос татгалзах” гэсэн саналыг дэмжье. 

Зөвшөөрсөн

18


Татгалзсан

22


Бүгд


40


55.0 хувийн саналаар дэмжигдсэнгүй.


-“3.1.4. албан тушаалын байдлаа өөрийн мөн гэр бүлийнхээ болон хувийн санхүүгийн байдлыг дээшлүүлэхэд ашиглахгүй байх” гэсэн  саналыг дэмжье.

Зөвшөөрсөн

23

Татгалзсан

17

Бүгд


41

56.1 хувийн саналаар дэмжигдлээ. 


-“3.1.5. албан тушаалын үүрэг хариуцлагатай нь харшилсан санхүү худалдааны болон бусад ижил төстэй ямар ч хэлбэрийн хэлэлцээрт оролцох, ямар нэг ажил үүрэг, албан тушаал хүлээж авахгүй байх” гэсэн саналыг дэмжье.

Зөвшөөрсөн

19


Татгалзсан

23


Бүгд


42


54.4 хувийн саналаар дэмжигдсэнгүй.


-“3.1.6. хууль, дүрэм, журмын дагуу ажил үүрэг эрхлэхдээ бизнесийн санхүүгийн болон худалдааны үйл ажиллагаа нь аливаа ашиг сонирхлын зөрчил бий болгохоор байвал заавал мэдэгдэх” гэсэн саналыг дэмжье. 

Зөвшөөрсөн

27


Татгалзсан

15


Бүгд


42


64.3 хувийн саналаар дэмжигдлээ. 


-“3.1.7. төрийн хөрөнгө, мөнгө, үйлчилгээ, эсхүл мэдээллийг /ажил үүргийн дагуу олж авсан мэдээлэл, мөн өөрийн ажил үүрэгт холбогдолгүй ч албан тушаалынхаа хүрээнд олж авсан мэдээлэл/ ямар ч тохиолдолд урвуулан ашиглахгүй байх” гэсэн саналыг дэмжье.

Зөвшөөрсөн

29


Татгалзсан

12


Бүгд


41 

70.7 хувийн саналаар дэмжигдлээ. 


-“3.1.8. шийдвэр гаргах явцад нөлөөлөх магадлалтай томилолтын зардал болон бусад санхүүгийн туслалцааг шууд болон шууд бусаар хүлээж авахгүй байх” гэсэн саналыг дэмжье.

Зөвшөөрсөн

10


Татгалзсан

32


Бүгд


42
 


76.2 хувийн саналаар дэмжигдсэнгүй. 


13. УИХ-ын гишүүн Г.Баярсайхан, С.Оюун нарын гаргасан, 3.3 дахь хэсэг нэмэх:


“3.3.Төрийн өндөр албан тушаалтны зэрэг зиндаатай адилтгах төрийн жинхэнэ албан хаагч нь эрхэлж байгаа албан тушаал, гүйцэтгэж байгаа албан үүргийнх нь онцлогтой холбогдуулан улс төрийн үйл ажиллагаа хэрэгжүүлэх талаар хууль тогтоомжоор хориглосон аливаа хязгаарлалтыг баримтлан ажиллана” гэсэн саналыг дэмжье.

Зөвшөөрсөн

22


Татгалзсан

20


Бүгд


42


52.4 хувийн саналаар дэмжигдлээ. 


14. УИХ-ын гишүүн Г.Баярсайханы гаргасан, төслийн 3.2.5 дахь заалтын дугаарыг 3.2.4, 3.2.8 дахь заалтын дугаарыг 3.2.5 гэж, 3.2.9 дэх заалтын дугаарыг 3.2.6 гэж, 3.5.4 дэх заалтын дугаарыг 3.4 гэж тус тус өөрчлөх, төсөлд дараахь агуулга бүхий 3.2.1, 3.2.3, 3.2.7 дахь заалтыг нэмэх: 

-“3.2.1. албан тушаалынх нь байдалтай холбоотойгоор өөрт нь ашигтай аливаа саналыг хүлээн авах” гэсэн саналыг дэмжье. 

Зөвшөөрсөн

19

Татгалзсан

23

Бүгд


42

78.6 хувийн саналаар дэмжигдсэнгүй.


-“3.2.3. албан тушаалын дагуу олж авсан нууц мэдээллээ хувьдаа болон бусдад давуу тал олгох зорилгоор ашиглах” гэсэн саналыг дэмжье.


Зөвшөөрсөн

0


Татгалзсан

42


Бүгд


42


100.0 хувийн саналаар дэмжигдсэнгүй. 


“3.2.7. хууль тогтоомжоор зөвшөөрөгдсөний дагуу улс төрийн намд сонгуульт албан тушаал эрхлэх, сургалтын ажил хавсран хийхдээ ёс зүйн зөрчил үүсгэх”  гэсэн саналыг дэмжье.


Зөвшөөрсөн

16



Татгалзсан

26


Бүгд


42


61.9 хувийн саналаар дэмжигдсэнгүй.


15. УИХ-ын гишүүн Су.Батболдын гаргасан,  төслийн 3.2.2, 3.5 дахь заалтыг дараахь байдлаар өөрчлөн найруулах:

 “3.2.2. бүрэн эрхээ хэрэгжүүлэх явцдаа өөрийн нэр, эрхийг ашиглан эд хөрөнгө олох, давуу эрх эдлэх, бусдад давуу байдал олгох үйл ажиллагаа явуулах, бусдад нөлөөлөх оролдлого хийхийг хориглох” гэсэн саналыг дэмжье.

Зөвшөөрсөн

21

Татгалзсан

20

Бүгд


41


51.2 хувийн саналаар дэмжигдлээ. 


“3.5. Төрийн өндөр албан тушаалд сонгогдсон буюу томилогдсон этгээд өмнө нь эрхэлж байсан ажил, албан тушаалаас хуулийн дагуу чөлөөлөгдөх бөгөөд ийм ажил, албан тушаалыг бүрэн эрхийнхээ хугацаанд хашихыг хориглоно” гэсэн саналыг дэмжье.

Зөвшөөрсөн

12


Татгалзсан

29


Бүгд


41


70.7 хувийн саналаар дэмжигдсэнгүй. 


16. УИХ-ын гишүүн Ж.Сүхбаатарын гаргасан,  төслийн 3.2.3 дахь заалтыг 3.6. албан тушаалтан өөрийн болон гэр бүлийн гишүүдийн эрхэлж байгаа аж ахуйн нэгж, компани, эзэмшиж байгаа үл хөдлөх хөрөнгө, хувьцаа, ашигт малтмалын хайгуул хийх, орд эзэмших, ашиглах лицензтэй холбоотой асуудлаар эрх зүйн хэм хэмжээ тогтоох, бодлого боловсруулах, шийдвэр гаргах асуудлаар санал хураалтад оролцохоос сайн дураар татгалзах бөгөөд энэ тухайгаа Ёс зүйн дэд хороонд мэдэгдэнэ гэж өөрчлөн найруулах” гэсэн саналыг дэмжье. 

Зөвшөөрсөн

18


Татгалзсан

23


Бүгд


41

56.1 хувийн саналаар дэмжигдсэнгүй.


17. УИХ-ын гишүүн Н.Энхболдын гаргасан, төслийн 4 дүгээр зүйлийн гарчгийг “Хөрөнгө, орлогын мэдүүлэг, албан томилолттой холбогдсон ёс зүйн хэм хэмжээ” гэж өөрчлөх, Төслийн 4.1.1, 4.1.2, 4.1.3 дахь хэсэг 4.2, 4.3, 4.6 дахь заалтуудыг хасах гэсэн саналыг дэмжье.

Зөвшөөрсөн

21


Татгалзсан

20


Бүгд


41

51.2 хувийн саналаар дэмжигдлээ.

18. УИХ-ын гишүүн Н.Энхболдын гаргасан,  төсөлд 4.1 дэх хэсгийг “Албан  тушаалтан хууль тогтоомжид заасан хугацаа, журмын дагуу хөрөнгө, орлогын мэдүүлгээ үнэн зөв гаргах үүргээ сахин биелүүлнэ” гэж өөрчлөн найруулах гэсэн саналыг дэмжье.

Зөвшөөрсөн

24

Татгалзсан

20

Бүгд


41

57.1 хувийн саналаар дэмжигдлээ. 


19. УИХ-ын гишүүн Н.Энхболдын гаргасан,  төслийн 4.4 дэх хэсгийг “4.2. Хууль тогтоомжоор зөвшөөрөгдсөний дагуу хавсран хийж болох ажил албан тушаалын орлогын хэмжээ нь албан тушаалын жилийн үндсэн цалингийн 40 хувиас хэтрэхгүй байна” гэж өөрчлөн найруулах гэсэн  саналыг  дэмжье.

Зөвшөөрсөн

19


Татгалзсан

23


Бүгд


42


54.8 хувийн саналаар дэмжигдсэнгүй.


20. УИХ-ын гишүүн Н.Энхболдын гаргасан,  төслийн 4.5 дахь заалтыг “4.3. Албан тушаалтан иргэдийн боловсролыг дээшлүүлэх, оюуны хөгжилд хувь нэмэр оруулах зорилгоор яриа хийх, илтгэл тавих, эрдэм, шинжилгээний өгүүлэл, ном бичсэнийхээ төлөө урамшуулал авч болох бөгөөд энэхүү орлогоо хөрөнгө, орлогын мэдүүлэгт заавал тусгана” гэж өөрчлөн найруулах гэсэн  саналыг дэмжье.

Зөвшөөрсөн

22


Татгалзсан

21


Бүгд


43


51.2 хувийн саналаар дэмжигдлээ. 


21. УИХ-ын гишүүн Н.Энхболдын гаргасан,  төслийн 4.7 дахь заалтыг “4.4. Албан тушаалтан гадаад, дотоодод томилолт, аяллаар явахдаа эрх бүхий албан тушаалтны шийдвэрийг гаргуулах ба удирдамж, чиглэлийг чанд баримтална” гэж өөрчлөн найруулах гэсэн  саналыг дэмжье.

Зөвшөөрсөн

24


Татгалзсан

19


Бүгд


43


55.8 хувийн саналаар дэмжигдлээ. 


22. УИХ-ын гишүүн С.Оюун, Д.Одхүү нарын гаргасан, төсөлд дараахь агуулга бүхий 4.5, 4.6 дахь заалтууд нэмэх. 


“4.5. Эрх бүхий албан тушаалтны зөвшөөрөлгүйгээр Засгийн газар, түүний байгууллага, түүнчлэн гадаад, дотоодын аж ахуйн нэгж, байгууллага, иргэний зардлаар гадаадад зорчихыг хориглоно” гэсэн саналыг дэмжье.

Зөвшөөрсөн

14


Татгалзсан

29


Бүгд


43


67.4 хувийн саналаар дэмжигдсэнгүй. 


“4.6. Нийтийн ашиг сонирхлын зорилгоос бусад тохиолдолд төрийн захиргааны байгууллага болон хувийн байгууллагаас хандив, тусламж авах, тэдний тусламжтайгаар давуу байдал эдлэхийг хориглоно” гэсэн саналыг дэмжье.

Зөвшөөрсөн

13


Татгалзсан

30


Бүгд


43 


69.8 хувийн саналаар дэмжигдсэнгүй. 


 23. УИХ-ын гишүүн Г.Баярсайханы гаргасан, төслийн 5 дугаар зүйлийн гарчгийг “гишүүний” гэдгийг хасах, Төслийн 5.1 дэх заалтыг “Албан тушаалтан нь өөрийн нэр хүндэд харш зүйл хийхгүй байх зарчмын хүрээнд дараахь ёс зүйн хэм хэмжээг баримтална” гэж өөрчлөн найруулах гэсэн  саналыг дэмжье.

Зөвшөөрсөн

17


Татгалзсан

25


Бүгд


42


59.5 хувийн саналаар дэмжигдсэнгүй. 

24. УИХ-ын гишүүн Г.Баярсайханы гаргасан,  төслийн 5.1.1, 5.2, .5.3 дахь заалтыг хасах гэсэн  саналыг дэмжье. 

Зөвшөөрсөн

16


Татгалзсан

25


Бүгд


41


61.0 хувийн саналаар дэмжигдсэнгүй. 

25. УИХ-ын гишүүн Н.Энхболдын гаргасан, төслийн  5.1.2 дахь заалтыг 5.1.1. аж ахуйн нэгж болон төрийн бус байгууллага, нутгийн өөрөө удирдах байгууллага, нутгийн зөвлөл, иргэнээс бэлэг дурсгалын зүйлийг авахдаа Улсын Их Хурлын тухай хуулийн 37.1.9-д заасан хэм хэмжээг баримтлах гэж өөрчлөн найруулах гэсэн саналыг дэмжье.

Зөвшөөрсөн

17


Татгалзсан

23


Бүгд


40


57.5 хувийн саналаар дэмжигдсэнгүй. 


26. УИХ-ын гишүүн Н.Энхболдын гаргасан,  төслийн 5.1.3 дахь заалтыг 5.1.2. албан үүргээ хэрэгжүүлснийхээ төлөө болон хийж гүйцэтгэхээр төлөвлөж байгаа ажлынхаа төлөө байгууллага, аж ахуйн нэгж, иргэдээс бэлэг, мөнгөн шагнал, шан харамж, зээл авах, хөнгөлттэйгээр үйлчлүүлэх, хангамж эдлэхээс татгалзах гэж өөрчлөн найруулах гэсэн саналыг дэмжье. 


Зөвшөөрсөн

20


Татгалзсан

20


Бүгд


40


50.0 хувийн саналаар дэмжигдсэнгүй. 


27. УИХ-ын гишүүн Н.Энхболдын гаргасан, төслийн 5.1.4 дэх заалтыг 5.1.3. эрх мэдлийнхээ хүрээнд хянан шалгаж байгаа байгууллага, албан тушаалтнаас бэлэн мөнгө болон мөнгөөр үнэлэгдэх үнэт зүйлс авахгүй байх гэж өөрчлөн найруулах гэсэн саналыг дэмжье.

Зөвшөөрсөн

23


Татгалзсан

18


Бүгд


41

56.1 хувийн саналаар дэмжигдлээ. 


28. УИХ-ын гишүүн Н.Энхболдын гаргасан,  төслийн 6.1.2 дахь заалтыг “6.1. Албан тушаалтанд бүрэн эрхээ хэрэгжүүлэхтэй нь холбогдуулан олгосон ажлын байр, санхүүгийн эх үүсвэр, холбоо, мэдээлэл, тээврийн хэрэгсэл, төрийн өмчийн бусад эд зүйлийг сонгуулийн кампанит ажилд ашиглахыг хориглоно” гэж өөрчлөн найруулах гэсэн саналыг дэмжье.

Зөвшөөрсөн

24


Татгалзсан

16


Бүгд


40


60.0 хувийн саналаар дэмжигдлээ. 


31.УИХ-ын гишүүн З.Энхболдын гаргасан,  төслийн 7.1 дэх заалтыг “Энэхүү дүрмийн биелэлтэд Ёс зүйн дэд хороо хяналт тавин ажиллана. Ёс зүйн дэд хорооны ажиллах журмыг тусгай дүрмээр тогтооно” гэж өөрчлөн найруулах гэсэн саналыг дэмжье.

Зөвшөөрсөн

29


Татгалзсан

11

Бүгд


40

72.5 хувийн саналаар дэмжигдлээ. 

32. УИХ-ын гишүүн З.Энхболдын гаргасан,  төсөлд дараахь агуулга бүхий 7.2 дахь заалт нэмсүгэй. 7.2. Энэ дүрэм нь төрийн албан хаагчдын ёс зүйн үлгэрчилсэн дүрэм байна гэж нэмэх гэсэн  саналыг дэмжье.

Зөвшөөрсөн

25


Татгалзсан

15


Бүгд


40


62.5 хувийн саналаар дэмжигдлээ. 


Улсын Их Хурлын гишүүний болон Монгол Улсын Их Хуралд ажлаа шууд хариуцан тайлагнадаг байгууллагын удирдах албан тушаалтны ёс зүйн дүрэм батлах тухай УИХ-ын тогтоолын төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд  шилжүүлэв.


Хууль, тогтоолын төслүүдийн хамт өргөн мэдүүлсэн УИХ-ын гишүүний эрх зүйн байдлын тухай хуульд өөрчлөлт оруулах тухай хуулийн төслийг хууль санаачлагчид нь буцаая гэсэн  Байнгын хорооны саналыг дэмжье.

Зөвшөөрсөн

30


Татгалзсан

10


Бүгд


40


75.0 хувийн саналаар дэмжигдлээ.


Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийг хууль санаачлагчид нь буцаая гэсэн саналыг дэмжье. 

Зөвшөөрсөн

25

Татгалзсан

15

Бүгд


40

62.5 хувийн саналаар дэмжигдлээ. 

Монгол Улсын Их Хурлын чуулганы хуралдааны дэгд нэмэлт, өөрчлөлт оруулах тухай тогтоолын төслийг хууль санаачлагчид нь буцаая гэсэн саналыг дэмжье.


Зөвшөөрсөн

26


Татгалзсан

14


Бүгд


40


65.0 хувийн саналаар дэмжигдлээ.


 Ёс зүйн байнгын хорооны дүрэм батлах тухай УИХ-ын тогтоолын төслийг хууль санаачлагчид нь буцаая гэсэн саналыг дэмжье.

Зөвшөөрсөн

20

Татгалзсан

20

Бүгд


40

50.0 хувийн саналаар дэмжигдсэнгүй.

УИХ-ын гишүүн Р.Гончигдорж, Ж.Батсуурь, Х.Тэмүүжин, Д.Энхбат, Ж.Сүхбаатар нар санал хэлэв.

Уг асуудлыг 16 цаг 45 минутад хэлэлцэж дуусав.

Зургаа. Барилгын тухай хуульд нэмэлт оруулах тухай болон Нэмэгдсэн өртгийн албан татвараас чөлөөлөх тухай, Гаалийн албан татвараас чөлөөлөх тухай, Ойн тухай хуульд нэмэлт оруулах тухай хуулийн төслүүд /хэлэлцэх эсэх/.

Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн зөвлөх Н.Баярмаа, Л.Батмөнх, Эдийн засгийн байнгын хорооны зөвлөх Ж.Батсайхан, референт Ш.Ариунжаргал нарын бүрэлдэхүүнтэй ажлын хэсэг байлцав.

Хуулийн төслийн талаарх төсөл санаачлагчийн илтгэлийг УИХ-ын гишүүн Г.Батхүү танилцуулав.

Төсөл санаачлагчийн илтгэлтэй холбогдуулан УИХ-ын гишүүн Ж.Сүхбаатар, П.Алтангэрэл нарын асуусан асуултад УИХ-ын гишүүн Г.Батхүү хариулж, тайлбар хийв.

Хуулийн төслийг хэлэлцэх эсэх асуудлаар Эдийн засгийн байнгын хорооноос гаргасан санал, дүгнэлтийг УИХ-ын гишүүн Ж.Батсуурь танилцуулав.

Байнгын хорооны санал, дүгнэлттэй холбогдуулан УИХ-ын гишүүдээс асуулт болон санал гараагүй болно.

Д.Дэмбэрэл: -Дээрх хуулийн төслүүдийг хэлэлцье гэсэн Байнгын хорооны саналыг дэмжье.

Зөвшөөрсөн

30

Татгалзсан

10

Бүгд


40

71.4 хувийн саналаар дэмжигдлээ.

Хуулийн төслүүдийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.

Уг асуудлыг 16 цаг 55 минутад хэлэлцэж дуусав.

Долоо. Байнгын хорооны бүрэлдэхүүнд өөрчлөлт оруулах тухай УИХ-ын  тогтоолын төсөл.

 УИХ-ын дарга Д.Дэмбэрэл Байнгын хорооны бүрэлдэхүүнд өөрчлөлт оруулах тухай УИХ-ын тогтоолын төслийн талаар  танилцуулав. 

Тогтоолын төсөлтэй холбогдуулан УИХ-ын гишүүдээс асуулт гараагүй болно.

Д.Дэмбэрэл: - Байнгын хорооны бүрэлдэхүүнд өөрчлөлт оруулах тухай УИХ-ын тогтоолын төслийг баталъя.

Зөвшөөрсөн

32

Татгалзсан

10

Бүгд


42

76.2 хувийн саналаар тогтоол батлагдлаа.

Уг асуудлыг 17 цаг 05 минутад хэлэлцэж дуусав. 

Бусад: Эцсийн найруулга.
УИХ-ын дарга Д.Дэмбэрэл  Үндсэн хуулийн цэцийн 2009 оны 03 дугаар сарын 11-ний өдрийн 02 дугаар дүгнэлттэй холбогдуулан “Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай
“ хуулийн /10.49/, “Иргэний болон худалдааны хэргийн талаар эрх зүйн туслалцаа харилцан үзүүлэх тухай Монгол Улс, Бүгд Найрамдах Солонгос Улс хоорондын гэрээг соёрхон батлах тухай” хуулийн /10.54/, “Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуульд өөрчлөлт оруулах тухай” хуулийн болон “Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуульд өөрчлөлт оруулах тухай хуулийг хэрэгжүүлэх зарим арга хэмжээний тухай” УИХ-ын тогтоолын төслийн /11.25/,  Байнгын хорооны бүрэлдэхүүнд өөрчлөлт оруулах тухай  УИХ-ын тогтоолын  эцсийн найруулгыг /17.00/ тус тус уншиж танилцуулав.

Эцсийн найруулгатай холбогдуулан УИХ-ын гишүүдээс асуулт, санал гараагүй болно.

УИХ-ын гишүүд дээрх хууль болон тогтоолын эцсийн найруулгыг сонсов.

10.40-10.45 цагт УИХ-ын гишүүн Н.Алтанхуягийн урилгаар СХД-ийн 11 жилийн 62, 65 дугаар дунд сургуулийн сурагчид , 12.35-12.40 цагт Хэл Иргэншлийн дээд сургуулийн багш, оюутнууд, 16.05-16.10 цагт УИХ-ын гишүүн Ц.Мөнх-Оргилын урилгаар Баянгол дүүргийн иргэд УИХ-ын чуулганы нэгдсэн хуралдааны үйл ажиллагаатай танилцав /Нэрсийг хавсаргав/.

Хуралдаан 17 цаг 10 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА




Ц.ШАРАВДОРЖ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ







Б.БАТГЭРЭЛ

УИХ-ЫН 2009 ОНЫ ХАВРЫН ЭЭЛЖИТ ЧУУЛГАНЫ

04 ДҮГЭЭР САРЫН 16-НЫ ӨДРИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ


Хуралдаан 10 цаг 40 минутад эхлэв.

Д.Дэмбэрэл:-Эрхэм гишүүдийн өглөөний амгаланг айлтгая. УИХ-ын хаврын ээлжит чуулганы 2009 оны 4-р сарын 16-ны өдрийн нэгдсэн хуралдаан эхлэхэд бэлэн боллоо. Ирц 50.1 хувийн ирцтэй байна. Ингээд чуулганы хуралдааныг нээснийг мэдэгдье.

Хэлэлцэх асуудлыг танилцуулъя. Үндсэн хуулийн цэцийн 2009 оны 3-р сарын 11-ний өдрийн 02 дугаар дүгнэлтийг хүлээн авсантай холбогдуулан Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн зарим заалтыг хүчингүй болсонд тооцох тухай хуулийн төсөл,

Иргэний болон худалдааны гэрээний талаар эрх зүйн туслалцаа харилцан үзүүлэх тухай Монгол Улс, БНСУ хоорондын гэрээг соёрхон батлах тухай хуулийн төсөл, анхны хэлэлцүүлэг

Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуульд өөрчлөлт оруулах тухай хуулийн төсөл, Улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуульд өөрчлөлт оруулах тухай хуулийг хэрэгжүүлэх арга хэмжээний тухай УИХ-ын тогтоолын төсөл, анхны хэлэлцүүлэг

Нийлэг уутны хэрэглээг хязгаарлах тухай хуулийн төсөл, хэлэлцэх эсэх

УИХ-ын гишүүний болон Монгол Улсын Их Хуралд ажлаа шууд хариуцан тайлагнадаг байгууллагын удирдах албан тушаалтны ёс зүйн хэм хэмжээний дүрэм батлах тухай УИХ-ын тогтоолын төсөл, анхны хэлэлцүүлэг

Барилгын тухай хуульд нэмэлт, өөрчлөлт оруулах тухай болон Нэмэгдсэн өртгийн албан татвараас чөлөөлөх тухай, Гаалийн албан татвараас чөлөөлөх тухай, Ойн тухай хуульд нэмэлт, өөрчлөлт оруулах тухай хуулийн төслүүд, хэлэлцэх эсэх

Эдгээр асуудлыг өнөөдрийн чуулганы нэгдсэн хуралдаанаар хэлэлцүүлэх юм. Эхний хэлэлцэх асуудалдаа оръё. 

Үндсэн хуулийн цэцийн 2009 оны 3-р сарын 11-ний өдрийн 02 дугаар дүгнэлтийг хүлээн авсантай холбогдуулаад Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн зарим заалтыг хүчингүй болсонд тооцох тухай хуулийн төслийг хэлэлцье.

Уг төслийн талаар Төрийн байгуулалтын байнгын хорооны санал, дүгнэлтийг эхлээд сонсоё. Санал дүгнэлтийг УИХ-ын гишүүн Сүхбаатар танилцуулна. Сүхбаатар гишүүнийг индэрт урьж байна.

Ж.Сүхбаатар:-УИХ-ын дарга, эрхэм гишүүд ээ,

Үндсэн хуулийн цэцийн 2009 оны 2 дугаар дүгнэлтээр Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн 15-р зүйлийн 15.6 дахь хэсгийн “Хурлын бүрэн эрхийн хугацааны 50-иас илүү хувь өнгөрсөн тохиолдолд тухайн хурлыг энэ хуулийн 15.1.1, 15.1.2-т заасан үндэслэлээр тараахыг хориглоно” гэсэн заалт Үндсэн хуулийн холбогдох заалтыг зөрчсөн байна гэснийг УИХ-ын чуулганы 2009 оны 4-р сарын 9-ний өдрийн нэгдсэн  хуралдаанд хүлээн зөвшөөрөх нь зүйтэй гэж үзсэн билээ.

Үндсэн  хуулийн цэцийн дээрх дүгнэлтийг хүлээн зөвшөөрсөнтэй холбогдуулан Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн зарим заалтыг хүчингүй болсонд тооцох тухай хуулийн төслийг Төрийн байгуулалтын байнгын хорооны 2009 оноы 4-р сарын 14-ний өдрийн хуралдаанаар хэлэлцэн, хуралдаанд оролцсон гишүүд санал нэгтэй дэмжсэн болно.

УИХ-ын эрхэм гишүүд ээ,

Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн зарим заалтыг хүчингүй болсонд тооцох тухай хуулийн төслийн талаархи Төрийн байгуулалтын байнгын хорооны санал, дүгнэлтийг хэлэлцэн төслийг баталж өгөхийг хүсье.

Д.Дэмбэрэл:-Сүхбаатар гишүүнд баярлалаа. Байнгын хорооны санал, дүгнэлттэй холбогдуулаад асуух асуулттай гишүүн байна уу?

Асуух асуулттай гишүүд алга байна.

УИХ-ын чуулганы үйл ажиллагаатай танилцахаар Нийслэлийн 11 жилийн 65 дугаар дунд сургуулийн 10, 11 дүгээр ангийн сурагчид энд хүрэлцэн ирсэн байна. Эдгээр сурагчдад сурлагын өндөр амжилт хүсье. /УИХ-ын гишүүд алга ташив/

Гишүүд санал байхгүй учраас санал хураалт явуулъя. Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн зарим заалтыг хүчингүй болсонд тооцох тухай Монгол Улсын хууль байна.

1-р зүйл.Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн 15-р зүйлийн 15.6 дахь хэсгийг хүчингүй болсонд тооцсугай.

2-р зүйл. Энэ хуулийг батлагдсан өдрөөс буюу 2009 оны 4-р сарын 16-ны өдрөөс эхлэн дагаж мөрдөнө гэсэн хуулийн төсөл байна.

Хуулийн төслөөс асуух асуулт байна уу? Тэгвэл хуулийг баталъя гэсэн санал хураалт явуулъя.

Санал хураалтанд 41 гишүүн оролцож, 36 гишүүн зөвшөөрч, 87.8 хувийн саналаар хууль батлагдаж байна.

Хуулийг өнөөдрөөс эхлээд дагаж мөрдөж байгаа. Сая уншсан хууль дээр эцсийн найруулгын засвартай, саналтай гишүүн байна уу? Эцсийн найруулгад саналтай гишүүн алга байна. Эцсийн найруулгыг сонслоо.

Дараачийн асуудалдаа оръё. Иргэний болон худалдааны хэргийн талаар эрх зүйн туслалцаа харилцан үзүүлэх тухай Монгол Улс, БНСУ хоорондын гэрээг соёрхон батлах тухай хуулийн төслийн анхны хэлэлцүүлгийг явуулъя. 

Төслийн талаар Аюулгүй байдал, гадаад бодлогын болон Хууль зүйн байнгын хорооны хамтарсан санал, дүгнэлт байна. Санал дүгнэлтийг УИХ-ын гишүүн Шинэбаяр танилцуулна. Шинэбаяр гишүүнийг индэрт урьж байна.

Ц.Шинэбаяр:-УИХ-ын дарга, эрхэм гишүүд ээ,

Монгол Улсын Засгийн газраас 2009 оны 3-р сарын 17-ны өдөр УИХ-д өргөн мэдүүлсэн Иргэний болон худалдааны хэргийн талаар эрх зүйн туслалцаа үзүүлэх тухай Монгол Улс, БНСУ-ын хоорондын гэрээг соёрхон батлах тухай хуулийн төслийг УИХ-ын 2009 оны 4-р сарын 9-ний өдрийн нэгдсэн хуралдаанаар хэлэлцээд төслийг анхны хэлэлцүүлэгт бэлтгүүлэхээр Байнгын хороонд шилжүүлсэн билээ.

Уг хуулийн төслийг анхны хэлэлцүүлэгт бэлтгэсэн тухай асуудлыг Аюулгүй байдал, гадаад бодлогын болон Хууль зүйн байнгын хороо 2009 оноы 4-р сарын 15-ны өдрийн хамтарсан хуралдаанаар хэлэлцээд дараахь санал дүгнэлтийг УИХ-ын нэгдсэн  хуралдаанд оруулж байна.

Гэрээг соёрхон батлах тухай хуулийн төслийн анхны хэлэлцүүлгийн үед УИХ-ын гишүүдээс зарчмын зөрүүтэй санал гараагүй бөгөөд УИХ-ын гишүүн З.Энхболдын төслийг анхны хэлэлцүүлгээр батлах боломжтой гэсэн горимын санал гаргаж Байнгын хороодын хамтарсан хуралдаанд оролцсон гишүүд санал нэгтэй дэмжсэн болно.

Иргэний болон худалдааны хэргийн талаар эрх зүйн туслалцаа үзүүлэх тухай Монгол Улс, БНСУ-ын хоорондын гэрээг соёрхон батлах тухай хуулийн төслийг анхны хэлэлцүүлэгт бэлтгэсэн талаархи Аюулгүй байдал, гадаад бодлогын болон хууль зүйн байнгын хорооны санал, дүгнэлтийг хэлэлцэн хуулийн төслийг баталж өгөхийг та бүхнээс хүсье. Анхаарал тавьсанд баярлалаа.

Д.Дэмбэрэл:-Шинэбаяр гишүүнд баярлалаа. Ажлын хэсэгт Баясгалан-Хууль зүй, дотоод хэргийн яамны төрийн нарийн бичгийн дарга, Баярмөнх-Гадаад харилцааны гэрээ эрх зүйн газрын 2-р нарийн бичгийн дарга, Эрдэнэбадрах-Хууль зүй, дотоод хэргийн яамны гадаад хамтын ажиллагааны хэлтсийн мэргэжилтэн нар чуулганы хуралдаанд бас оролцож байна.

Байнгын хорооны санал, дүгнэлттэй холбогдуулаад асуух асуулттай гишүүд байна уу? Асуух асуулттай гишүүд алга байна. 

Байнгын хороо сая дүгнэлтэндээ горимын санал гаргасан байна. Хуулийг анхны хэлэлцүүлгээр нь баталъя, зарчмын зөрүүтэй санал байхгүй байна гэсэн байна. Санал хураалт явуулчихъя. 

Байнгын хорооны саналаар анхны хэлэлцүүлгээр баталъя гэсэн санал хураалт явагдаж байна. 

Санал хураалтанд 45 гишүүн оролцож, 34 гишүүн зөвшөөрч, 75.6 хувийн саналаар анхны хэлэлцүүлгээр нь баталъя гэж гишүүд тохирч байна. 

Анхны хэлэлцүүлгээр нь баталъя гэж гишүүд үзэж байгаа учраас Иргэний болон худалдааны хэргийн талаар эрх зүйн туслалцаа үзүүлэх тухай Монгол Улс, БНСУ-ын хоорондын гэрээг соёрхон баталъя гэсэн санал хураалт явуулъя.

Санал хураалтанд 44 гишүүн оролцож, 39 гишүүн зөвшөөрч, 88.6 хувийн саналаар гэрээ соёрхон батлах хууль батлагдлаа. 

Энэ хууль чинь дагаж мөрдөх нь гарсан өдрөөсөө юм байгаа биз дээ. За өнөөдрөөс эхлээд дагаж мөрдөж байгаа юм байна. 

Эцсийн найруулгын саналтай гишүүд байна уу? алга байна. Эцсийн найруулгыг сонслоо.

Дараачийн асуудалдаа оръё. Улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуульд өөрчлөлт оруулах тухай хуулийн төсөл, Улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуульд өөрчлөлт оруулах тухай хуулийг хэрэгжүүлэх арга хэмжээний тухай УИХ-ын тогтоолын төслийн анхны хэлэлцүүлгийг явуулъя.

Уг асуудлаар Хууль зүйн байнгын хорооны санал, дүгнэлтийг сонсоё. Санал, дүгнэлтийг УИХ-ын гишүүн Чойжилсүрэн танилцуулна. Чойжилсүрэн гишүүнийг индэрт урьж байна.

Б.Чойжилсүрэн:-УИХ-ын дарга, эрхэм гишүүд ээ, 

УИХ-ын чуулганы 2009 оны 4-р сарын 9-ний өдрийн нэгдсэн хуралдаанаар Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуульд өөрчлөлт оруулах тухай хуулийн болон Улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуульд өөрчлөлт оруулах тухай хуулийг хэрэгжүүлэх зарим арга хэмжээний тухай УИХ-ын тогтоолын төслийг хэлэлцээд хэлэлцэх нь зүйтэй гэж үзэж анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.

Тус байнгын хороо 2009 оны 4-р сарын 15-ны өдрийн хуралдаанаар дээрх төслүүдийн анхны хэлэлцүүлгийг хийлээ.

УИХ-ын гишүүн Дэмбэрэл улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуульд өөрчлөлт оруулах тухай хуулийн төслийн 6.3, 12.3 дахь хэсэгт оруулсан “гомдол, нэхэмжлэл гаргах хугацааг 2013 оны 2-р сарын 1-ний дотор” гэж өөрчилснийг 2011 ооны 12-р сарын 30-ны дотор гэж өөрчлөх, мөн УИХ-ын гишүүн Ж.Сүхбаатар тогтоолын төсөлд Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуулийн биелэлтийг УИХ-ын 2011 оны намрын ээлжит чуулганаар хэлэлцүүлэхийг Цагаатгах ажлыг удирдан зохион байгуулах комисс /М.Энхболд/-т даалгасугай гэсэн 2 дахь заалтыг нэмэх, түүнчлэн УИХ-ын гишүүн З.Энхболд хэлмэгдэгчдийн талаархи архивын материалыг түргэн хугацаанд хянан боловсруулах үүднээс цагаатгах ажлыг удирдан зохион байгуулах комиссын ажлын албаны орон тоог нэмэгдүүлэх, мөн гэрээт ажилтан авч ажиллуулах асуудлыг судалж, шийдвэрлүүлэх, улс төрийн хилс хэрэгт хэлмэгдэгчдэд хууль ёсны дагуу олгож байгаа нөхөх олговрын хэмжээг судлан үзэж, эдийн засаг, нийгмийн өнөөгийн түвшинд нийцүүлэх шаардлагатай байна гэсэн саналыг тус тус гаргасан болүно.

Байнгын хорооны хуралдаанаар гишүүдээс гаргасан зарчмын зөрүүтэй санал тус бүрээр санал хураалт явуулж хуралдаанаар дэмжигдсэн саналуудыг нэгтгэн томъёолж та бүхэнд тараасан болно.

Түүнчлэн УИХ-ын гишүүн Ж.Сүхбаатар дээрх хууль тогтоомжийн төслийг анхны хэлэлцүүлгээр батлуулах нь зүйтэй гэсэн горимын санал гаргасныг хуралдаанд оролцсон гишүүд санал нэгтэйгээр дэмжсэн болно.

УИХ-ын эрхэм гишүүд ээ,

Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуульд өөрчлөлт оруулах тухай хуулийн болон Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуульд өөрчлөлт оруулах тухай хуулийг хэрэгжүүлэх арга хэмжээний тухай УИХ-ын тогтоолын төслийг анхны хэлэлцүүлэгт бэлтгэсэн талаар Хууль зүйн байнгын хорооноос гаргасан санал дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. Хууль зүйн байнгын хорооны дарга Жекей.

Д.Дэмбэрэл:-Чойжилсүрэн гишүүнд баярлалаа. Байнгын хорооны санал дүгнэлтээс асуух асуулттай гишүүн байна уу? Сэдванчиг гишүүнээр асуултыг тасалж байна.

Чуулганы хуралдаанд ажлын хэсгийн гишүүд оролцож байна. Сампилноров-Цагаатгах ажлыг удирдан зохион байгуулах улсын комиссын нарийн бичгийн дарга, Батсайхан-Улсын дээд шүүхийн эрүүгийн хэргийн танхимын тэргүүн, Пүрэвцогт-Тагнуулын ерөнхий газрын мөрдөн байцаах хэлтсийн дарга, Мөнхтариа-Улсын ерөнхий прокурорын мөрдөн байцаах ажиллагаанд хяналт тавих хэлтсийн  хяналтын прокурор, О.Лхагварэнцэн-ажлын албаны дарга оролцож байна.

Даваасүрэн гишүүн асуултаа тавья.

Ц.Даваасүрэн:-Манай аймгийн хувьд хэлмэгдүүлэлтэнд бараг өртөөгүй өрх гэж байдаггүй учраас өнөөг хүртэл авч чадаагүй байгаа улсууд нэлээн байдаг. Энэ талын өргөдөл гишүүдэд нэлээн их ирж байгаа юм. Гол нь тодоруулах, материал бүрдүүлэхтэй холбогдолтой асуудал байдаг юм байна лээ. Тэгээд архивт өгдөг. Архив болохоор хүн хүчний талаасаа хүрэлцдэггүй юу? Энэ асуудлыг шийдэх тал дээр нэлээн хугацаа алдаад ингээд шийдүүлж чадаагүй өнөөг хүрчихсэн нэлээн олон улсууд байдаг юм байна. Тэгэхээр энэ Их Хурлаас гарах тогтоол дээр гэрээт ажилтан авч ажиллуулах хөрөнгийг төсвийн тодотголд тусгана гэчихсэн байгаа. Тэгэхээр тодотгол маань 6 сард хийгдэх юмуу, тэр болтол бас хүлээмээргүй байна л даа. 

Энэ хөрөнгийн асуудлыг Засгийн газарт тухайлбал, нөөц хөрөнгөнд багтааж зохицуулах талын заалт оруулж болох байсан уу? заавал тодотгол гэлгүйгээр Засгийн газрын нөөц хөрөнгөөр зохицуулаад. Энэ бол ихээхэн хэмжээний хөрөнгө биш юм шиг байна лээ. Энэ дээр хариулж өгөөчээ.

Н.Энхболд:-Архивын материал бүрдүүлэх ажил нь үнэхээр төвөгтэй байдаг юм. Зарим нь ч энд тэнд тарчихсан, хаанаас хайхаа мэдэхгүй. Зарим нь ерөөсөө угаасаа байхгүй ийм материалууд их байдаг. Энэнээс болоод хүмүүс гомдол нь тасрахгүй, материал олдохгүйгээс болоод хохироод байна гээд явдаг. Хэрэв материал олдохгүй, нотлох баримт байхгүй бол шүүх яаж ч чадахгүй байгаа, үнэхээр. Шийдвэр гаргах боломж байхгүй.

Албан ёсны материал байхгүй тохиолдолд заримдаа гэрчийн мэдүүлгээр, нотолгоогоор зарим хүмүүсийг энэ хүн бол үнэхээр тэр хүний хүүхэд нь байсан, ингээд ачаад явж байсан, ингээд хэлмэгдсэн гэдгийг нь баталж, нотолж чадвал тэргний дагуу шүүх бас шийдвэр гаргаад цагаатгаад явж байгаа.

Яг архив дээр хүч нэмэх тэр ажлыг нь зохион байгуулах тал дээр комиссын зүгээс нэг их онцын оролцоо байж чадахгүй. Ямар ч байсан бололцоотой бүх газрууд руу нь асуулга явуулаад ийм ийм чиглэлээр ийм өргөдөл ирлээ, энэ хүмүүсийн юмыг тодруулж, олж илрүүлж өгөх тал дээр нь туслалцаа үзүүлээч гэсэн ийм хүсэлтүүдийг байнга тавьдаг. 

Тагнуулын ерөнхий газар дээр байгаа материалууд дотроос одоо бол 6600 гаруй хэргийг улс төрийн хэргээр шийтгэгдсэн гээд ялгачихсан, шалгаад байж байгаа захаас нь. Тэрэн дотроос бас зарим материалууд гарч ирэх магадлалууд бий.  Гэхдээ тэрнийг бас л захаас нь эхлээд явж байгаа. Яг өргөдөл гомдол гаргасан хүмүүсийн хувьд нэр усаар нь хөөгөөд хайж олох гэж байгаа ийм зүйлүүд бий.

Одоо төсвийн тодотголтой холбогдуулаад бид нар өчигдөр Байнгын хорооны хурал дээр байхад их олон хүн аваад, зэрэг бушуухан шалгаад дуусгая гэсэн ийм санал гарч байна лээ. Бид тэрнийг комиссын зүгээс дэмжиж байгаа. Гэхдээ нэг зовлон байгаа. Яг энэ архив дээр ажилладаг улсууд бол хуулийн мэргэжилтэй, бас хэргийн наана цааныг мэдэх, шалгах, дүгнэлт гаргах эрхтэй, дээр нь хуучин монгол бичигтэй ийм хүн байх хэрэгтэй байгаа юм. Хуучин монгол бичгээр ихэнх материалууд нь байдаг. Яг тэр шаардлагыг хангах хүн олдоггүй. Тагнуулын ерөнхий газар дээр шалгаж байгаа материалуудыг хамгийн дээд тал нь бид нар 6 хүнээр, 2 албан ёсны мөрдөн байцаагч, 4 гэрээт ажилтан ажиллаж шалгуулж байсан. Одоо зорилго бол төсөв мөнгийг нэмэгдүүлээд байвал ийм хүмүүс аль болохоор олныг олж, прокуророос зөвшөөрөл авсны үндсэн дээр тэр хүмүүсийг архивт ажиллуулж, тэгээд тэр хэргүүдтэй танилцуулж, дүгнэлт гаргуулах ийм зүйлүүд хийнэ гэж ингэж бодож байгаа. Яг техник талаасаа хэрэгжүүлэхэд тийм амаргүй байгаа. 

Төсвийн тодотгол хийх, хийхгүйн хувьд би бас энэ томъёолол дээр хараад сууж байна л даа. Түрүүнд төсвийн тодотгол хийж байхад энэ ондоо багтааж бараг дахиад тодотгол хийх байхаа гэсэн ийм яриа гарч байсан. Хийнэ ч гэж ойлголцсон гэж бодож байгаа. Тэгэхээр энэ заалтаараа ингээд явж байхад болох юм болов уу даа гэсэн бодолтой л байж байна. Гишүүд ямар санал гаргахыг харъя. Манай ажлын хэсгийнхнээс нэмж хэлэх юм, Батсайхан гишүүн юм нэмээд хэлчих үү, материал олдох, олдохгүйн тухай асуудал дээр.

Д.Дэмбэрэл:-Тодотгол хийх үү, Засгийн газрын нөөц хөрөнгөнөөс гаргаад явж байвал яасан юм бэ гэсэн санал. Жекей саяны асуудлуудыг тодруулчихъя. Нэмэх юм байна уу?

Х.Жекей:-Баярлалаа. Одоо 6600 хүний асуудал Тагнуулын газрын архивт зайлшгүй тодруулах шаардлагатай гэсэн тооцоо гарч ирж байгаа юм. Байнгын хороон дээр  гишүүд ярилцаж байгаад 3 зарчмын зөрүүтэй санал гаргаад тэрүүгээр санал хурааж, одоо энэ Байнгын хорооны дүгнэлтийн ард талд Зарим арга хэмжээний тухай тогтоолын төсөл байгаа. Тэр тогтоолын төсөлд ийм ийм өөрчлөлтүүдийг оруулаад шийдье гээд ингээд Байнгын хорооны хуралдаан дээр яригдаад санал хураагаад дэмжигдээд та нөхдөд өргөн барьчихсан байгаа. Төсвийн тодотголын үеэр энэ асуудлыг ярья гэдэг дээр тогтсон. Түүнээс биш нөөц хөрөнгө, янз бүрийн асуудлаар урьдчилан шийдвэр гаргачихъя гэдэг талаас ярилцаагүй. Тийм учраас одооны энэ орж байгаа Байнгын хороон дээр дэмжигдсэн санал дээрээ бид ярих байхаа гэж бодож байна.

Д.Дэмбэрэл:-Сэдванчиг гишүүн асуултаа тавья.

Ц.Сэдванчиг:-Улс төрийн хилс хэрэгт шийтгүүлсэн нь Улсын дээд шүүхийн тогтоолоор цагаатгагдчихаад тэгээд ач нь байдаг юмуу, зээ нь байдаг юмуу энэ хүмүүс мөнгө төгрөгийг нь авч чаддаггүй юм. Ийм тохиолдол их олон байдаг. Иймэрхүү өргөдөл их ирж байгаа юм, сүүлийн үед. Ямархуу шалтгаанаар мөнгө төгрөгийг нь олгодоггүй вэ гэхээр тухайлбал, Үндэсний архивын хүн амын тооллогын бүртгэлд байхгүй учраас зээ нь байна уу, ач нь байна уу, энэ холбоосыг нь баталж чадахгүй байна гэж хэлээд ингээд лавлагаа, тодорхойлолт гаргаж өгдөггүй. Иймэрхүү шалтгаанаар ач, зээ нар нь тэр мөнгийг нь авч чаддаггүй ингээд олон жил яваад байдаг ийм тохиолдлууд их байдаг юм байна. Энэ асуудлыг яаж шийдэх талаар ярьсан уу? эсвэл иймэрхүү тохиолдлуудыг яаж шийддэг юм бэ? энэ ажлын хэсгийнхэн бас тайлбар өгөөч.

Гол гол материалууд нь бүрдчихсэн байх жишээтэй. Тухайлбал, цагаатгалаа гэсэн үнэмлэхийг нь олгочихсон байх жишээтэй. Тагнуулын ерөнхий газрын лавлагаа нь байж байх жишээтэй. Тэгээд үндэсний архивын хүн амын тооллогын бүртгэлд байхгүй байна, та нарыг ах дүүгийн холбоостой гэдгийг мэдэхгүй байна гэдэг үндэслэлээр мөнгө төгрөгийг нь олгодоггүй, олон жил хүндрэл учруулаад явсан иймэрхүү өргөдлүүд нэлээн ирсэн шүү. Би Сампилноров даргад зарим өргөдлүүдийг уламжилсан байгаа. Энэ асуудлыг шийдэхэд анхаарч өгөөчээ гэсэн ийм хүсэлт байна.

Д.Дэмбэрэл:-Жекей гишүүн.

Х.Жекей:-Энэ нэг хууль, нэг тогтоолын төсөл өргөн баригдсан байгаа. Хуулийнх нь хувьд Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуульд өөрчлөлт оруулах тухай. Нэгдүгээр зүйлд нь хугацааны асуудал байгаа юм. 2009 оны 2 сарын 1 хүртэл хугацааг сунгая гээд. Энэ хуулийн заалтыг өөрчлөе гээд ийм асуудал орж ирсэн, нэг.

Хоёрдугаарт, Монгол Улсын Их Хурлын тогтоолын төсөл орж ирсэн юм. Улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуульд өөрчлөлт оруулах тухай хуулийг хэрэгжүүлэх арга хэмжээний тухай гэж. Энэ нэг л заалттай орж ирсэн. Энийг гишүүд ярьж байгаад Байнгын хороон дээр 3 заалт нэмээд ингээд та нөхдөд тараагдсан байгаа тэр бичгэн дээр байж байгаа. Ийм ийм асуудал л байнгын хороон дээр яригдсан.

Саяны Сэдванчиг гишүүний ярьж байгаа тухайлсан хүн дээр хандсан тийм асуудал байна. Энийг ажлын хэсэг цаашдаа цагаатгах ажлыг хариуцаж байгаа хүмүүс анхааралдаа авч шийдвэрлэх нь зүйтэй юм байна. Детальчилсан тухайн асуудлаар, тухайн хүнтэй асуудлаар Байнгын хороон дээр юм яригдаагүй, энэ асуудал Бат-Эрдэнэ гишүүн, Сэдванчиг гишүүн нэлээн олон гишүүдээс гарч байгаа учраас энэ протоколд орж байгаа байх. Тэгээд тухайлсан асуудлаар ажлын хэсэг цаашдаа анхаарч ажиллана биз дээ. Бидний байнгын хороон дээр ярьснаар, саяны миний хэлсэн нэг хууль, нэг тогтоол дээр өөрчлөлт оруулж, нэмэлт өөрчлөлт оруулах асуудлууд байгаа. Энэ дээр л бид ярилцсан юм Байнгын хороон дээр.

Д.Дэмбэрэл:-Ламбаа гишүүн

С.Ламбаа:-Би энэ хуультай холбогдуулаад нэлээн хэдэн удаа ярьж байгаа хүн л дээ. 10-аад жил хэрэгжиж байгаа хууль. Одоо 4 дэх удаагаа хугацаагий нь сунгаж байгаа. Төрийн түшээд, Монгол Улсын Их Хурал энэ дээр нэг бодлого баримаар байх юм. Ерөөсөө улс төрийн хэлмэгдэгсдийг цагаатгаж дуусдаггүй л нэг орон байгаа юм даа Монгол Улс. 1997 онд хуулийг нь баталснаас хойш өнөөдрийг хүртэл 4 дэх удаагаа хугацаагий нь сунгаад яваад байна гэдэг чинь хэлмэгдсэн, цагаатгах ёстой улсууд нь дуусдаггүй нэг орон. Олон удаа хэлж байгаа шүү дээ. Энэ хуулийг ерөөсөө одоо өөрчлөөд олддоггүй. Зарим нь тэр хүнийг чинь тодорхойлох хүн нь ч олдохгүй байгаа шүү дээ. Эсвэл энэ хуулиндаа хөнгөлөлт хийгээд заавал тэр 3 хүний тодорхойлолт гэдгээ болиод үнэхээр тогтоогдчихсон, шүүхийн шийдвэр гарчихсан, энэ юм нь гарчихсан улсуудыг өгөөд. Энэ чинь ганц сая төгрөгний л асуудал байгаа шүү дээ.

Тийм учраас энэ 17, 18 мянган хүнээ нэг мөсөн өгөөд энэ цагаатгалын хуулиа энэ нэг сунгадаг юмаа хаавал яасан юм бэ нэгдүгээрт. 

Эсвэл угаасаа жил болгон, 2 жил болоод сунгадагаа болиод хугацаагүй болгочихвол яасан юм бэ? би хугацаагүй болго гэж хоёр, гурван удаа хэлж байсан шүү дээ. Тэгээд л дуусгачих ёстой байхгүй юу. Байсхийгээд нэг Их Хурлын бүрэн эрхийн хугацаа дуусаад л нэг Их Хурал сонгогдож орж ирээд л Цагаатгалын хууль хугацаа сунгана гээд ороод ирдэг. Энийгээ эсвэл тогтоогдсон улсуудад нь бүгдийг нь өгөөд. Одоо энэ тооцоогоор 17 мянган хүн, 6600 гэсэн хоёрхон л тоо байна шүү дээ. Нэг хүнд 1 сая төгрөг өгдөг юм бол энэ чинь хэдэн төгрөг билээ дээ. Тогтоогдсон бүх хүнд нь өгөөд дуусгаад энэ чинь бид Хадгаламж зээлийн хоршооны хохирлыг барагдуулах гээд 33 тэрбум төгрөг өгчихөж л байгаа шүү дээ. Улс төрийн хилс хэрэгт хэлмэгдсэн нь үнэн л юм бол тогтоогдчихсон л юм бол цөмөөрөнд нь өгөөд. Хичнээн ажил болно гээч. Тэр хүнээ тодорхойлох гэж хөгшин настай хүн олох гэж үйлээ тамаа цайж байна шүү дээ.

Тийм учраас энийг нэг тийш нь болгоочээ. Энэ дээр Байнгын хороо ямар юм ярьсан юм бэ? энэ олон удаа ярьж байгаа шүү дээ, би. Ингээд л цагаатгалын хууль хугацаагий нь сунгаад. Одоо 13 он. Дараагийн парламент дахиад л сунгана харж л байгаарай. Энэ чинь дуусахгүй шүү дээ. Ийм утгагүй шинэ парламент гарч ирээд Цагаатгалын хуулийн хугацаа сунгадагаа болимоор юм. Эсвэл өгөөд өгөөд ингээд дуусгадаг юмыг нь гаргаад Их Хурал нэг тодорхой шийдвэр гаргаад энэ хууль хэрэгжих хугацаагий нь бүр дуусгавар болгочихмоор юм. Улс төрийн хэрэгт хэлмэгдэгсдийг цагаатгах тухай хууль шүү дээ. Яасан цагаадаж дуусдаггүй юм байдаг юм бол доо. Би энэ дээр үнэхээр эмзэглээд яваад байгаа. Одоо 13 он. 13 онд орж ирсэн парламент дахиад сунгана, харж л байгаарай, наадах чинь дуусахгүй.

Д.Дэмбэрэл:-Ганбямба асуулт товчхон асуучихъя. Саяны Ламбаа гишүүнийх бол голдуу санал гэж үзлээ. За Энхболд.

Н.Энхболд:-Байнгын хороон дээр яг энэ агуулгаар ярьсан. Энэ ер нь бушуухан дуусгах нь зүйтэй гэж. Зарим гишүүдээс энэ ондоо багтаагаад үлдсэн  хэргүүдийг нь шалгаад дуусгаад, нэг тийш нь болгоод. Энэ бол өргөдөл гаргах, нэхэмжлэл гаргах хугацааны тухай асуудал ярьж байгаа шүү дээ. Гарснаас хойш тэр тогтоох, шүүхээр явах тэр юмнууд нь бас. Гэхдээ ямар ч байсан энэ хугацаагий нь эсвэл энэ ондоо багтаа, эсвэл хойтон багтаа гэж хоёр санал гараад 11 он гэхэд энийг ер нь дуусгая, эцэслэе. Дахиад ярихгүй байвал яасан юм бэ гэсэн юм ярьж байгаа юм.

Тэгэхээр 10 хэдэн мянган хүн цагаатгагдсан нь тогтоогдчихоод мөнгөө авч чадахгүй тийм хүн байгаа нь үнэн. Яг л өнөөдрийн мөрдөж байгаа хуулиар энэ дээр шүүхээр шийдвэр нь гаргаад, энэ мөнгө авах ёстой хүн нь тогтоогдчихвол Цагаатгалын комиссын зүгээс ямар ч саадгүй мөнгийг нь олгоод байгаа л даа.Орон нутгаар нь дамжуулаад өгчихдөг юм. Ганцхан өнөөдөр байгаа хууль нь арай хөнгөлөлттэй нөхцлөөр үнэхээр ийм хүн бол мөн гэдгийг нь амархан хялбар нөхцлөөр тогтоогоод олгоод байдаг тийм хууль гаргачихвал бидний зүгээс энийг саатуулаад удаагаад байх ямар ч сонирхол байхгүй.

Эцэст нь хэлэхэд бас нарийн хуулийнх нь дагуу, одоо мөрдөж байгаа хуулийнхаа дагуу тогтоогоод, нотлоод явахгүй бол бас хооронд нь маргаан гардаг зүйлүүд бас их бий. Энэнээсээ авахаасаа илүү авчихсан хойноо бас буруу хүнд өгчихсөн байна. Тэр нь биш би байсан юм гээд манай комисс дээр өчнөөн их байдаг юм билээ. Төвөгтэй юмнууд их л байдаг юм. Байнгын хороон дээр таньтай яг адилхан санаагаар энийг ер нь дуусгая, түргэвчилье гээд. Тэгээд энэ төсөв дээр нь мөнгө нэмж өгье, шалгах юмыг нь түргэтгэе гэж. Комиссын зүгээс бол прокурор, Тагнуулын ерөнхий газар хэрэг шалгаж байгаа газрууд хамтарч байгаад тусгай журам гаргаад хөнгөвчилж үздэг, түргэн шуурхай явуулдаг ийм юмнуудыг өөрсдийнхөө бололцооны хэмжээнд, хуулиар зөвшөөрөгдсөн хэмжээнд хийгээд яваад байгаа. Санал бол ерөнхийдөө нэг байгаа, үнэхээр энийг дуусгах, түргэвчлэх тал дээр байгаа, аль аль талдаа.

Д.Дэмбэрэл:-Ганбямба гишүүн асуучихъя.

Н.Ганбямба:-Одоогоор 6600 хүний нэхэмжлэх байгаа гэж байгаа. Бид нар 4 жилийн хугацаагаар хугацаа сунгагдаж байгаа. Тэгээд байнгын хороо хэр нарийн тооцсон юм бол? Яг шүүх дээр бол жилд 100-гаад хүний асуудал шийдэгдэж яваа нэг ийм байдал байгаа юм байна шүү дээ. Тэгэхээр одоо 6600 дээр магадгүй дахиад нэхэмжлэл гаргахыг үгүйсгэхгүй. Тэгэхээр одоо бол энэ асуудлыг хурдан шийдэх нэг арга бол нотлох баримт өгөх хүний тоо маань их цөөрсөн, зайлуул. Ертөнцийн мөнх бусыг үзээд одоо өндөр настай цөөхөн улсууд байна. Гэтэл яг нарийндаа энэ бүрдүүлдэг материалыг  хөнгөвчлөх үүднээс Байнгын хороо тооцож энэ асуудлыг 4 жилд нь багтаах асуудал дээр тооцож хийж байгаа юм байна уу? Өөрөөр хэлбэл, ер нь амьд сэрүүн байсан тэр үед нь мэддэг 3 хүний тодорхойлолт ч гэдэг билүү, ингэхээр тэр боломж нь байхгүй болчихоод байна. Тэгээд удаашраад байгаа юм. Одоо 6600 хүн бол энэ 4 жилд бүр удахаар шинжтэй байна. Жилд 100 хүнийх шийддэг байсан бол одоо еще нотлох баримт багасаад ирэхээр энэ асуудал бүр удаашлах өнгөтэй шүү, энэ байдлаараа. 

Тийм учраас бүрдүүлдэг материалыг нь хөнгөвчлөх, аль болохоор хүнд сурталгүй, шуурхай шийдчих өөр ямар боломж байна, бүр болохгүй бол Иргэдийн төлөөлөгчдийн хурлаар нь хэлэлцүүлээд тэгээд шүүхэд нотолгоо өгдөг ийм хууль журамд өөрчлөлт оруулах боломж байна уу? иймэрхүү л байдлуудыг авч хэлэлцэхгүй л бол энэ 6600 хүний асуудал магадгүй 7000 болох байх. Энэ олон хүний асуудлыг хурдан шийдэх боломж их муутай байна. Тийм учраас бүрдүүлдэг материал дээр жаахан хөнгөвчлөх тийм боломж байна уу л гэж тодруулах гэсэн юм.

Д.Дэмбэрэл:-Жекей

Х.Жекей:-Ганбямба гишүүний асуултанд хариулъя. Байнгын хороон дээр бас яригдсан санал л даа. Тэгээд ярилцаад гишүүд юу гэж үзсэн гэхээр энэ Цагаатгах ажлыг удирдан зохион байгуулах комиссын ажлын албанд хэлмэгдэгсдийн талаар архивын материалыг түргэн хугацаанд хянаж шийдвэрлэх үүднээс гэрээт ажилчид юмуу, эсвэл орон тоон дээр нь асуудлыг аль болох нэмж өгөөд хурдан хугацаанд энэ асуудлыг шийдвэрлэх нь зүйтэй гэдэг дээр санал нэгдсэн л дээ. 

Цагаатгах ажлыг хариуцах комиссын зүгээс 4 жилийн хугацааны тооцоо гаргаж өгсөн. 6600 хүнийг энэ 4 жил дотор багтааж шийдвэрлэхэд 7 мөрдөн байцаагчдын цалингийн тооцоо хэрэгтэй байна гэсэн тийм тооцоо гаргаж өгсөн. Бид ерөнхийд нь авч үзээд ерөөсөө зардлын хэмжээг нарийн судалж үзээд тэгээд 2009 оны төсөвт тусгаад аль болох энэ 4 жилдээ багтаах нь зүйтэй юмаа гэсэн талаар ингэж ярилцаад 2011 оны намрын ээлжит чуулганаар Цагаатгах ажлыг удирдан зохион байгуулах комиссын ажлын энэ хуулийн биелэлтийг, өөрөөр хэлбэл, өнөөдрийн энэ хугацаа зааж өгсөн биелэлтийг ямархуу шатанд юу болж дуусав гэдэг дээр нь Их Хурал дахиж авч хэлэлцье гэж тохироод та нөхдөд тарааж өгсөн тэр Их Хурлын тогтоол дотор оруулах тэр санал дотор ороод явж байгаа. Энэ санал бол зөв санал. Байнгын хороон дээр бас яригдсан. Тэгээд саяны байдлаар санал хураагдаад шийдэгдсэн юмаа гэдгийг хэлэх байна. 

Д.Дэмбэрэл:-Баярлалаа. Ингээд Байнгын хорооны санал, дүгнэлттэй холбогдуулаад гишүүд асуултаа асууж, хариултаа авлаа. Одоо санал хураалт явуулъя гишүүд ээ. Би Байнгын хорооноос оруулж байгаа зарчмын зөрүүтэй саналуудаар санал хураалтыг явуулъя. 

Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуульд өөрчлөлт оруулах тухай хуулийн төслийн талаар Хууль зүйн байнгын хорооноос гаргасан  эхний санал байна.

Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуульд өөрчлөлт оруулах тухай хуулийн 1-р зүйлд тусгагдсан 6.3, 12.3-ыг 2009 оны 2-р сарын 1-ний дотор гэснийг 2013 оны 2-р сарын 1-ний дотор гэж өөрчилж саналыг оруулж ирсэн байна. Энийг 2011 оны 12-р сарын 30-ны дотор гэж өөрчилье гэсэн санал. Би гаргасан санал байгаа. Энэ байнгын хороогоор дэмжигджээ. Байнгын хорооны саналаар санал хураалт явуулъя.

Санал хураалтанд 40 гишүүн оролцож, 37 гишүүн зөвшөөрч, 92.5 хувийн саналаар энэ санал дэмжигдэж байна. 

Тогтоолд гишүүд санал хэлснийг Байнгын хороо дэмжиж санал оруулж байна. Тогтоолын төсөлд Цагаатгах ажлыг удирдан зохион байгуулах комиссын ажлын албанд хэлмэгдэгчдийн талаархи архивын материалыг түргэн хугацаанд хянан боловсруулах үүднээс гэрээт ажилтан авч ажиллуулах асуудлыг судлан үзэж холбогдох зардлын хэмжээг 2009 оны төсвийн тодотголд тусгаж хэрэгжүүлэх арга хэмжээ авахыг Засгийн газар /С.Баяр/-т үүрэг болгосугай гэсэн заалтыг нэмье гэсэн санал Байнгын хороогоор дэмжигдсэн байна. Энэ саналыг дэмжье гэсэн санал хураалт явуулъя.

Санал хураалтанд 41 гишүүн оролцож, 36 гишүүн зөвшөөрч, 87.8 хувийн саналаар энэ санал дэмжигдэж байна.

Хоёрдахь санал, түрүүчийн саналыг З.Энхболд гишүүн гаргасан. Одоо мөн З.Энхболд гишүүний гаргасан санал байна. Тогтоолын төсөлд улс төрийн хилс хэрэгт хэлмэгдэгчдэд хуульд заасны дагуу олгож байгаа нөхөх олговрын хэмжээг судлан үзэж, эдийн засаг нийгмийн өнөөгийн түвшинд нийцүүлэх талаар холбогдох арга хэмжээ авч УИХ-д танилцуулахыг Цагаатгах ажлыг удирдан зохион байгуулах комисс /Н.Энхболд/-т даалгасугай. 

Н.Энхболд:-Холбогдох арга хэмжээг авч гэж орчихжээ. Уг нь санаа нь энэ мөнгөний хэмжээ ямар байгаа юм, нийгэм эдийн засгийн өнөөгийн байдалтай яаж холбогдож байна гэдгийг судалж үзээд санал дүгнэлтийн хамт Их Хуралд танилцуул гэсэн ийм санаа байсан. Энхболд гишүүн ч энийгээ өөрөө мэдэж байгаа. Гэтэл энэ дээр томъёолохдоо нийцүүлэх талаар холбогдох арга хэмжээг авна гэчихэж. Энэ комисс бол өөрөө ийм юм мэдээд нийцүүлээд холбогдох арга хэмжээ авч чадахгүй шүү дээ. Та хурал дээр сууж байсан санаж байгаа байх. Тэгэхээр би тэр холбогдох арга хэмжээг авч гэдэг үгийг нь судалгаа хийж, холбогдох дүгнэлт саналын хамт УИХ-д танилцуулахыг гэж оруулах нь зүйтэй байхаа гэж бодож. Тэгэхгүй бол бидний эрх мэдлээс давсан ийм юм энд найруулгын буруугаар бололтой орчихжээ.

Д.Дэмбэрэл:-Тэгвэл улс төрийн хилс хэрэгт хэлмэгдэгчдэд хуульд заасны дагуу олгож байгаа нөхөх олговорын хэмжээг судлан үзэж УИХ-д саналаа танилцуулахыг, санал дүгнэлтээ оруулахыг өөрт чинь даалгаж байна уу? за тийм зарчмаар хураачих уу? Саяны судалгаа хийж, саналаа УИХ-д танилцуулахыг гээд найруулчихъя, тэгэх үү? За ингээд саяны хэлсэн зарчмаар санал хураалт явуулчихъя. Энийг сайн найруулаарай. Холбогдох арга хэмжээ авч гэдгийг судалж саналаа оруулахыг гээд.

Санал хураалтанд 38 гишүүн оролцож 35 гишүүн зөвшөөрч, 92.1 хувийн саналаар энэ санал дэмжигдлээ. Сайн найруулж эцсийн найруулгын үед оруулж ирье.

Дараачийн санал. Тогтоолын төсөлд улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуулийн биелэлтийг УИХ-ын 2011 оны намрын ээлжит чуулганд танилцуулахыг Цагаатгах ажлыг удирдан зохион байгуулах комисс /Н.Энхболд/-д даалгасугай гэсэн заалтыг Байнгын хороо дэмжсэн байна. Байнгын хорооны саналаар санал хураалт явуулчихъя. 

Санал хураалтанд 39 гишүүн оролцож, 33 гишүүн зөвшөөрч, 84.6 хувийн саналаар энэ санал дэмжигдэж байна. Сүхбаатар гишүүний санал байгаа юм.

Зарчмын зөрүүтэй саналаар санал хураалт явууллаа. Байнгын хороо анхны хэлэлцүүлгээр нь баталъя гэсэн горимын санал гаргасан байна. Горимын саналаар санал хураалт явуулж байна.

Санал хураалтанд 39 гишүүн оролцож, 33 гишүүн зөвшөөрч, 84.6 хувийн саналаар горимын санал дэмжигдэж байна.

Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуульд өөрчлөлт оруулах тухай хуулийн төслийг баталъя гэсэн санал хураалт явуулъя. Горимын санал дэмжигдсэн учраас.

Санал хураалтанд 38 гишүүн оролцож, 32 гишүүн зөвшөөрч, 84.2 хувийн саналаар хууль батлагдаж байна.

Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуульд өөрчлөлт оруулах тухай хуулийг хэрэгжүүлэх арга хэмжээний тухай УИХ-ын тогтоолыг баталъя гэсэн санал хураалтыг явуулъя. 

Санал хураалтанд 38 гишүүн оролцож, 32 гишүүн зөвшөөрч, 84.2 хувийн саналаар тогтоол батлагдлаа.

Энэ эцсийн найруулгыг нь саяны томъёоллыг сайн үзэж хараад эцсийн найруулгаа оруулж ирье. 

Эцсийн найруулга дээр саналтай гишүүн байна уу? Н.Энхболд.

Н.Энхболд:-2-р санал дээр, тогтоолын төсөлд гээд улс төрийн хилс хэрэгт хэлмэгдэгчдэд хуульд заасны дагуу олгож байгаа нөхөх олговрын хэмжээг эдийн засгийн өнөөгийн түвшинд нийцүүлэх талаар судлан үзэж санал дүгнэлтийн хамт УИХ-д танилцуулахыг гээд оруулчихъя.

Д.Дэмбэрэл:-Саяны найруулга дээр өөр саналтай гишүүн байна уу? за саяны найруулгаар авлаа. Ингээд эцсийн найруулгыг сонслоо. Ажлын хэсгийнхэнд баярлалаа. Ажлаа сайн амжуулаарай. Мөнгө төгрөг авч байгаад тооцоо хийж байгаад нэлээн шуурхай үзэхээр боллоо шүү. Энэ асуудлыг 2011 оны 12 сарын 30 гэдэг бол үндэсний эрх чөлөөний хөдөлгөөний 100 жилийн ой болохын урд тал дээр бүх асуудлаа цэгцэлсэн байх нь ээ гэдэг ийм хугацаа тавигдлаа. 

Намрын чуулган гэдэг бол 2012 оны намрын энэ чуулган энэ дүнг бас авч ярих ийм бололцоотой боллоо. Ингээд ажлын амжилт хүсье.

Дараачийн асуудал. Нийлэг уутны хэрэглээг хязгаарлах тухай хуулийн төслийг хэлэлцье. Энэ асуудлаар хууль санаачлагчийн илтгэлийг Батхүү гишүүн танилцуулна. Батхүү гишүүнийг индэрт урьж байна.

Г.Батхүү:-УИХ-ын дарга, эрхэм гишүүд ээ, 

Нийлэг уутны хэрэглээг хязгаарлах тухай хуулийн төслийг УИХ-ын гишүүн Балдан-Очир, Мөнх-Очир, Гансүх нарын хамт өргөн барьсан билээ. 

Нийслэлд үйл ажиллагаа явуулж байгаа хүнсний дэлгүүр, супермаркетуудад хэрэглэгдэж байгаа 10 гаруй нэр төрлийн нийлэг уутнаас 36 нэр  төрлийн дээж авч хор судлалын лабораторид химийн болон хүнд металлын шинжилгээ хийлгэхэд 30.5 хувь нь хүнсний барааны нийлэг сав, баглаа боодлын МNS22472005 стандартын шаардлагыг хангахгүй гэсэн дүгнэлт гаргасан байна. Гаднын орнууд нийлэг уутны хэрэглээг багасгах талаар дараахь арга хэмжээнүүдийг авч байна. 

Ирланд улсад 2002 онд нийлэг уутанд татвар ноогдуулах тухай хууль баталсан бөгөөд дахин ашиглах боломжтой даавуун ууттай ойролцоо үнэтэй болгосноор нийлэг уутны хэрэглээг 95 хувиар бууруулжээ. Франц улсын Парис хот болон Корсика, Моргида муж улсад нийлэг уутны худалдаа хэрэглээний нийлүүлэлтийг бүрэн хориглосон бөгөөд 2010 оны 1 сарын 1 гэхэд Франц улс даяар нийлэг уут хэрэглэхийг хориглох тухай хуулийг хэрэгжүүлж эхлээд байна. Канад улс 2007 оны 4 сард батлагдсан дэлгүүрүүдийг нийлэг уут зарах буюу үнэгүй тараахыг хориглох тухай хууль баталсан бөгөөд зөрчсөн тохиолдолд 1000 канад долларын торгууль ноогдуулах хууль баталсан байна.Швед улсын Засгийн газраас байгаль орчинд хоргүй уут үйлдвэрлэхийг уриалж, улсын хоёр томоохон дэлгүүртээ цаасан буюу даавуун уут хэрэглэх тохиролцоонд хүрч байна. Гялгар нийлэг уутны 90 гаруй хувийг БНХАУ-аас импортлон оруулж ирдэг ба Хятадад хориглосон технологиор буюу хаягдлаар дахин боловсруулсан, хүнсний бүтээгдэхүүн савлах, стандарт шаардлагад нийцэхгүй маш хямд нийлэг уутыг хүнсний дэлгүүр, үйлчилгээний газруудад манай оронд ашиглаж байна. 

Ил задгай хаясан хог хаягдлын 90 орчим хувийг нийлэг уут эзэлдэг бөгөөд хөрсөн дээр 100-400 жил оршихдоо хөрсийг их хэмжээгээр бохирдуулж, булчин задрах тахал, гэдэсний хижиг, цусан суулга, бруцеллёз зэрэг олон өвчнийг дэгдээх суурь болдгийг нотолсон байна.

Өнөөдрийн байдлаар Улаанбаатар хотод 215.000, хөдөө орон нутагт 350.000 орчим айл өрх байдаг гэсэн судалгаа байгаа бөгөөд эдгээр айл өрх бүр бараг 100 хувь хүнсний бүтээгдэхүүний савалгаанд нийлэг уутыг хэрэглэж байна. Худалдан авагч тор авах бүрдээ 50-100 төгрөг төлдөг ба нэг өрх өдөрт 50 төгрөгний тор 1 ш-ийг хэрэглэдэг гэж үзэхэд сард хамгийн багаар бодоход 1500 төгрөг, жилдээ 20 орчим мянган төгрөгийн нийлэг уут худалдан авахад зарцуулдаг байна.

Гаалийн статистикийн газраас авсан мэдээгээр 2007 онд 65 сая нийлэг уут, 228.000 тн нийлэг уутны түүхий эд импортоор орж ирсэн нь 2006 онтой харьцуулахад тоо ширхэгээр нь даруй 30 хувиар нэмэгдсэнийг харж байна. Манай урд хөрш БНХАУ-д нийлэг уутыг үнэгүй тараадаг байсан бөгөөд 2008 оны 6 сарын 1-ний өдрөөс сав, баглаа боодлын зориулалтаар нимгэн нийлэг уут хэрэглэхийг бүрмөсөн хориглосон байна. Ингээд хуулийн төсөл батлагдсанаар нийгэм эдийн засгийн сөрөг үр дагавар үүсгэхгүй бөгөөд байгаль экологи, хүний биед хор хөнөөлтэй нийлэг уутны хэрэглээг багасгаж, даавуун болон цаасан уутыг өргөн хэрэглээнд хэрэглэх явдлыг нэмэгдүүлснээр жижиг дунд үйлдвэрлэл эрхлэх замаар Монгол улсын хэмжээнд 1200 орчим хүнийг ажлын байраар хангах эдийн засгийн таатай үр дагавараас гадна хүн амын эрүүл, аюулгүй орчинд ажиллах, амьдрах нөхцөлийг бүрдүүлэх, хөрсний бохирдлоос байгаль орчин, хүн амын эрүүл мэндийг хамгаалах ажилд чанарын ахиц гаргах ач холбогдолтой юм.

УИХ-ын эрхэм гишүүд ээ,

Нийлэг уутны хэрэглээг хязгаарлах тухай хуулийн төслийн хэлэлцэх эсэх асуудлыг хэлэлцэн шийдвэрлэж өгөхийг та бүхнээс хүсч байна. Анхаарал тавьсан явдалд баярлалаа.

Д.Дэмбэрэл:-Батхүү илтгэгчид баярлалаа. Хууль санаачлагчийн илтгэлтэй холбогдуулаад асуух асуулттай гишүүд. Бадамсүрэн гишүүнээр тасаллаа.

Чуулганы нэгдсэн хуралдаантай Баянгол дүүргийн 9, 10, 11, 12, 13, 14 дүгээр хорооны иргэд Төрийн ордон, чуулганы ажиллагаатай танилцаж байна. Эдгээр иргэдэд УИХ-ын гишүүдийн өмнөөс баяр хүргэж, ажилд нь амжилт хүсье. /УИХ-ын гишүүд алга ташив/

Бат-Эрдэнэ гишүүн асуултаа тавья.

Б.Бат-Эрдэнэ:-Төсөл санаачлагчаас нэг юм асууя. Нийлэг, полиэтилэн уут, энэ материал ер нь хүний эрүүл мэндэд хортой гэж үзэж энийг хориглохоор шийдэж байна уу? эсвэл одоо яг энэ төсөл дээр санаачилсан хэмжээ заачихсан байгаа шүү дээ. 0.5 мм-ээс. Тэгэхээр зэрэг энэ гялгар ууттай холбоотой нийлэг материалтай холбоотой юмыг бүгдэд нь хориглоно гэх юм бол өнөөдөр дэлхийн бусад орнуудад дэлхий нийтээрээ яг энэ хэрэглээнээс татгалзаж чадаагүй байгаа шүү дээ. Хүнсний бүтээгдэхүүнийг хадгалах, хүнсний аюулгүй байдал, хадгалалтын горимд зайлшгүй энэ материалыг ашиглахаас өөр үг байхгүй ийм байгаа хэрэг шүү дээ.

Бид нар хамгийн гол асуудал бол энэ гялгар уутыг буцааж цуглуулж авч чаддаггүй, хог хаягдлыг нь зайлуулж чаддаггүй, үүндээ хамаг учир нь байна гэж ингэж би боддог хүн. Тэгэхээр зэрэг 0.5 гээд хэмжээ заачихсан байдаг. Гэтэл ороох зориулалттай 0.5-аас еще нарийн ийм материал хэрэглэж байгаа шүү дээ. Мөн 0.5-аас еще нимгэн ийм гялгар уут уролоноороо ороогдчихсон дэлгүүрүүдэд зарагдаж байгаа шүү дээ. Тэрнийг чинь айл өрхүүд аваад хагас боловсруулсан бүтээгдэхүүнээ хадгалдаг, хэрэглэдэг ийм юм чинь яваад л байгаа шүү дээ. Тийм учраас миний асуугаад байгаа энэ асуултанд нэг хариулж өгөөчээ.

Д.Дэмбэрэл:-Батхүү дарга хариулъя.

Г.Батхүү:-Хуулийн төслийг санаачилж байгаа зорилго нь хоёр зорилготой л доо. Нэгдүгээрт, хүн амын эрүүл мэндийг хамгаалах зориулалтаар зориулалтын бус, хүнсний зориулалтын бус нимгэн  нийлэг уутыг хүнсний баглаа боодолд ашиглахгүй байх зорилго. Нөгөөдөх нь хэт нимгэн нийлэг уутанд байгаль орчин дээр зузаан нийлэг уутаасаа удаан хэмжээгээр, их хэмжээгээр байгалийг хордуулж удаан хэмжээгээр байдаг учраас байгаль орчныг хамгаалах гэсэн, байгалийн экологийн тэнцвэртэй байдлыг хадгалах гэсэн ийм хоёр зорилготой.

Сая Бат-Эрдэнэ гишүүний асууж байгаа хүнсний зориулалтын нимгэн хүнс боох зориулалтын уролонтой нийлэг уутны тухай асуудлыг Гансүх гишүүн стандартыг нь тайлбарлаж өгөх байх. Энэ дээр тусгай стандарттай. Тэр бол өнөөдрийн энэ хуульд хамрагдахгүй байгаа.

Л.Гансүх:-2005 оны МNS 5547 гэсэн стандарт байгаа. Энэ стандарт юу вэ гэхээр хүнсний нийлэг сав баглаа боодол техникийн ерөнхий шаардлага гэсэн энэ стандартын нэр томъёоны тодорхойлолт дээр хүнсний бүтээгдэхүүний хадгалалтын хугацааг уртасгах зориулалтаар тодорхой эзэлхүүн бүхий төрлийн нийлэг сав гэж байгаа юм. Өөрөөр хэлбэл, бид нар тор гэж хэлээд байгаа. Баглаа боодол гэхээр түүхий болон хагас боловсруулсан хүнсний бүтээгдэхүүнийг ороох вакум аргаар савлах зориулалттай нэг удаагийн хэрэглээний нийлэг хальс гэж нэрлэж байгаа юм. Тэгэхээр таны хэлээд байгаа бол хальс. Энэ хуульд орохгүй. Нэг удаагийн хэрэглээний. Өөрөөр хэлбэл, хүнсний бүтээгдэхүүний стандартад шаардагдсан нормативууд байгаа. Тэрүүгээр орж ирж байгаа.

Харин уутнууд бол стандартаар хамрагдахгүй уутнуудыг оруулж ирээд байгаа байхгүй юу.

Хоёрдугаарт, Хятадад өнөөдөр ингээд хорьчихож байгаа юм. Тэгэхээр бид нар өнөөдөр энийг бизнесийн байгууллагууддаа, хэрэглэгчиддээ тулгуур дохио болгож өгөөдөр төр бодлогын хүрээнд урьдчилж ийм дохио өгөх ёстой байгаа юм. Өөрөөр хэлбэл, бид нар юу гэдэг юм, 2012 оноос гэдэг юмуу, 2011 оноо сгэдэг юмуу, 2010 оноос гэдэг юмуу, энийг хэдүүлээ хэлэлцүүлгийн явцад ярьж байгаад шийднэ шүү дээ. Энийг хаана. Тэгэхийн тулд хаана гэдгийг урьдчилаад хэлчихээр өөрөөр хэлбэл, хэдэн жилийн хугацаа байдаг юм, хоёр жил байдаг юмуу, гурван жилийн хугацаанд энэ бизнесменүүд, энэ оруулж ирсэн үйлдвэрлэл нь хүнсний аюулгүй технологи руугаа шилжих. Оруулж ирж байгаа нөхдүүд бол 1 оноос хойш юмуу, 10 оноос хойш оруулж ирэхгүй шүү гэдгээ мэдэж байгаа учраас цаад талын технологид шилжих тэр бизнесменүүдийн үйл ажиллагаа идэвхжих ёстой байхгүй юу. Бид өөрсдөө эдийн засгийнхаа энэ чиглэл рүү одооноос төр бодлогын хүрээнд дохиогоо өгч байгаа хэлбэр энэ болно.

Тэгэхгүй бол одоо ингээд баахан манай бизнесменүүд очоод баахан үйлдвэр оруулаад ирдэг. Нөгөөдүүл нь эргээд л Монгол улсын нөхцөлд ямар байдалд оруулж байгаа та бүхэн өөрсдөө мэдэж байгаа.

Д.Дэмбэрэл:-Бат-Эрдэнэ гишүүн тодруулчихъя

Б.Бат-Эрдэнэ:-Гансүх сайд аа би нэг л юм ойлгохгүй байгаа юм л даа. Жишээлбэл, нийлэг хальс болохоор зэрэг болно гээд байдаг. Тэрнийг нь ёроолыг нь битүүлээд уут болгочихоор болохгүй гээд байдаг. Энэ чинь ямар учиртай юм бэ? Жишээлбэл, тэр уутыг чинь хүнсний зориулалтын, еще бүр ороочихсон, олон чанар хэмжээтэй уутыг чинь айл болгон/10.40-11.40. Ц.Нарантуяа/  хэрэглээд байна шүү дээ. Өдөр тутмын хэрэгцээнд хэрэглээд байгаа шүү дээ. Зөвхөн зах дээр, дэлгүүр хоршоонд  худалдаа хийж байгаа худалдааны байгууллагууд хэрэглээд байгаа юм биш. Монгол хүн чинь энэ хэрэглээнд сурчихсан байна шүү дээ. Энэ бүгдийг хорино гэдэг нь амьдралд нийцэхгүй юм шиг ойлголт байгаад байна.


Ерөөсөө жишээлбэл, нийлэг эд материалаар хийсэн энэ зүйл нь хүний эрүүл мэндэд үнэхээр хортой байна, дэлхий нийтээрээ татгалзаж байна, үүнээс сална гэсэн зорилт тавьж байвал нэг асуудал. 


Д.Дэмбэрэл: -Гансүх сайд хариулъя.


Л.Гансүх: -Бат-Эрдэнэ гишүүн ээ. Энэ стандартаар бол ямар нь хортой вэ, ямар нь хоргүй вэ гэдгийг заачихсан байгаа. Өнөөдөр нэг удаагийн нийлэг хальсыг оруулж ирж байгаа компаниуд бол энэ нь өөрөө өндөр өртөгтэй байхгүй юу. Өндөр өртөгтэй хэрэглээ хэрэглэж байгаа улсууд энэ шаардлагыг харсан, энэ бүтээгдэхүүнээ авна. Торыг нимгэнийг бол хил, гааль дээр янз бүрийн байдлаар нуугаад, хаагаад оруулж ирээд байгаа юм. Стандартын энэ шаардлага нь байгаа мөртлөө үүнийг зөрчөөд байгаа юм. Өөрөөр хэлбэл, хэн ч энгийн нүдээр харсан нимгэн байгаа уутнууд чинь өөрөө хүний эрүүл мэндэд хортой, бактер үрждэг, зарим химийн 3, 4 бодисууд байгаа, тэрний орц нь их ийм байгаа юм. Тэр стандартыг зөрчөөд оруулж ирж байгаа юмыг бид нар харсан мөртлөө хараагүй өнгөрөөд байдаг хураадаг байцаагч нарт хууль эрхийн актыг гаргаж өгөх гээд байгаа юм. Өөрөөр хэлбэл, үүнийг зогсоох болно, ингэнэ шүү гээд. Дээр нь тэрийг оруулж ирж байгаа улсуудад “та нар энэ хугацаанаас хойш оруулж ирэх юм бол харахгүй байгаа улсууд ч гэсэн та нарын эсрэг ажиллах болно шүү” гэдгийг сануулж өгч байгаа юм.


Бид өнөөдөр хууль тогтоож байгаа хүмүүс энийг хийж өгөхгүй, түрүүн Батхүү гишүүн хэлсэн. Статистикийн 30 хувь нь хортой байна гэдгийг. Албан ёсоор гаалийн хяналтаар оруулж ирээд, өөрсдөө шалгуулж байгаа улсуудынх тийм байгаа юм. Шалгуулаагүй түмэн улсууд байна. Хорьчихсон учраас склад саванд Хятадын хаана байна, янз бүрийн газраас бүгдийг нь оруулж ирж байна. Энийг л бид болохгүй шүү гэдгийг хугацаа тавиад, дээр нь бизнесийн болоод бүх шатны байгууллагуудад ойлгомжтой болгоод явах гэж байгаа юм.


Б.Бат-Эрдэнэ: -микрофонгүй ярив


Л.Гансүх: -Харин тэрийг чинь, өөрөөр хэлбэл, стандарт бусаар оруулж ирж байгаа хүмүүст илэрхий, хуулийн дагуу арга хэмжээ авна шүү гэдгийг л. Хамгийн гол нь энийг бизнесменүүд оруулж ирээд байгаа юм. Тийм учраас бизнесүүд та нар шинэ технологи руу шилжих хэрэгтэй гэдгийг л тулгуур дохио болгож одооноос өгөх хэрэгтэй байгаа юм. 2 жил байдаг юмуу, 3 ч бай хамаагүй, техникийн нарийн тооцоог хэлээд, хугацаагаа заагаад өг л дөө. Бид өөрсдөө хортой юм оруулж байгаа мэдсээр байгаад өнөөдөр хийхгүй бол энийг бидний өмнөөс хэн хийх юм бэ?


Хоёрдугаарт, өнөөдөр энэ тухай хэвлэл, мэдээллээр гараад эхлэнгүүт над дээр их олон хүмүүс ирж уулзаж байна, утсаар ярьж байна. Тухайлбал, Эрдэнэтээс нэг залуу ярьж байна. Жилд 2 мянган тонн үйлдвэрлэх цаасны үйлдвэр байгуулсан, одоо үйлдвэрлэж байгаа. Хамгийн гол нь тэр нь юу вэ гэхээр манайд уут хийдэг сав хэрэглээ байхгүй учраас Хятадад буцаагаад экспортолж байна. Модны хаягдал, цаас гээд тэр залуугийн хийж байгаа нь хожуул гэх зэргээр хийж байна билээ.


Эхний ээлжинд бид цаасыг гаднаас, ялгаа байхгүй уут оруулж ирж байна, цаасыг нь л /гялгар уутыг нь/ оруулж ирье л дээ. Энд эсэргүүцээд байх юм биш байхгүй юу. Хугацаагаа заагаад  өг л дөө. 2, 3 жил юмуу, 4 жил гэдгээ. Өнөөдөр оруулж ирж байгаа бизнесменүүдийн хэрэгцээ тухайн үедээ зөв байсан. Одоо бид нар зөв хэрэглээг нь төр зааж өгөхгүй бол гялгар уутыг буцааж цуглуулж авах, гялгар уутыг байгальд учруулж байгаа хор хөнөөл ямар их вэ гэдгийг та нар надаар хэлүүлэлтгүй мэдэж л байгаа шүү дээ. Өөр нэг юм нь хүний биенд муу гэдгийг хэлээгүй байгаа юм. Нимгэн гялгар уут чинь, хүмүүс боогоод махаа хүртэл хөргөгчинд нимгэнээр нь боогоод хийж байгаа юм. Харин зузаан уутанд боож хийх технологийг нь зааж өгөх ёстой юм. Стандарт, хэмжил зүйн хүрээний стандартаар орж ирсэн тэр уутанд боо гэдгийг. Бид хүмүүстээ тэр мэдээллийг илүү хүргэж өгөх ёстой.


Д.Дэмбэрэл: -Жекей гишүүн асуултаа тавья.


Х.Жекей: -Гансүх сайдаас асуух нэг, хоёр асуулт байна. Засгийн газрын санал авагдаагүй юм байна. Засгийн газар 1 сарын дотор саналаа өгөөгүй учраас хуулийн дагуу шууд өргөн барилаа гэж танилцуулгад байна. Засгийн газрын гишүүний хувьд та үүнийг өргөн барьж байхад Засгийн газар дээр яагаад энийг хэлэлцэж, санал өгөхгүй байгаа юм бэ?


Хоёрдугаарт, нийлэг уутны ашиглалтыг хориглоод ирэхээр жишээлбэл, амьдрал баян юм чинь улсын хилээр баахан уутанд хийсэн юм орж ирлээ гэж бодъё. Бизнесмен ч юмуу, ганзагын найманчин юм авч явж байя гэхэд хил дээр уутнаас нь асгуулж байгаад, цаасан уутанд хийлгээд оруулж ирж байх уу? Амьдрал дээр энийг яаж зохицуулах юм бэ? Ийм хэлбэрийн юм нэлээн гарах байх. Сөрөг талын юмнуудыг яаж зохицуулах гээд байгаа юм бэ?


Л.Гансүх: -Энэ бол Засгийн газарт өргөн баригдаад хэлэлцэгдэж явах хугацаанд 1 сарын хугацаатай давхцаад, энд өргөн баригдсан 1 дэх өдрийн дараагийн З дахь өдрийн хурлаар ороод Засгийн газар дэмжсэн. Өргөн баригдсан хугацаа, хэлэлцүүлэх явцын процедур дундуур л яамдуудаас санал аваад, бүх яамд саналаа өгөх ёстой, зарим нэг нь дутуу явж байгаад гүйцээгээд орох хооронд. Хуулийн дагуу хугацаа нь өнгөрмөгц шууд өргөн барьчихсан юм. Яагаад гэвэл чуулган эхлэх гэж байсантай холбогдуулаад. Хугацааны хувьд тийм юм болсон. Засгийн газар 100 хувь дэмжиж байгаа.


Хоёрдугаарт, бид хугацаа зааж өгч байна гэж хэлээд байгаа шүү дээ. Хэрвээ Монгол улс юм бол, энэ хууль гарах юм бол үүнтэй холбоотойгоор хяналт, стандартын асуудал бүр нарийвчлагдаад гараад ирнэ. Үүнийг хэрэгжүүлэхтэй холбогдуулаад.  Тодорхой хугацаа зааж өгч байна шүү дээ. 3 жил ч юмуу, 2 жил ч юмуу заагаад өгчихсөн байхад 2 жилийн дараа би заавал гялгар уутай оруулж ирнэ гэж бодож байгаа хүн бол Монгол улсын хуулийг хүндэтгэхгүй байна л гэж ойлгоно.


Д.Дэмбэрэл: -Жекей гишүүн тодруулъя.


Х.Жекей: -Юманд жаахан хариуцлагатай байх хэрэгтэй юм. Бидэнд өргөн баригдсан хууль, эрх зүйн актуудыг яг тэр бичиг баримттай нь бүгдийг өгч байна гэж би бодоод байгаа. Энэ хуулийг хэлэлцэхийн тулд. Засгийн газар дараагийн 7 хоногт нь зөвшөөрчихсөн, санал авсан гэж яриад байх юм. Хэрэв тэгсэн бол энэ дотор чинь яг бидний өгсөн юмнууд алга байна шүү дээ. Тийм хариуцлагагүй хариултыг өгөх нь сайдын хувьд болохгүй ээ. Ямар нэгэн юм бол, хууль гэдэг бол хууль шүү дээ. Өргөн барьсан юман дотор байхгүй юмыг Засгийн газар дараагийн хуралдаан дээр шийдсэн юм гэж хариулж болохгүй ээ. Энэ дээр цаашдаа анхаарна биз дээ. 


Хоёрдугаарт, сөрөг талыг яаж зохицуулах вэ гэдэг дээр тодорхой юм хэлэхгүй байна. Ер нь хуулийг бид биелүүлнэ, тэгэх ёстой гэж.


Д.Дэмбэрэл: -Гансүх гишүүн хариулъя.


Л.Гансүх: -Уучлаарай, Жекей гишүүн ээ. Өргөн барьсан хуулийн дараа орж ирсэн юмыг нэмж тарааж болдоггүй юм.


Х.Жекей: -Яагаад болдоггүй юм?


Л.Гансүх: -Болдоггүй байхгүй юу. Өргөн баригдсан хэлбэрээр л Их Хуралд тараана. Хуулиндаа л тийм шүү дээ. Дараа нь хэлэлцүүлгийн явцад нэмж хэлдэг байхгүй юу.


Хоёрдугаарт, энэ хуулийг хэрэгжүүлэх энэ процесс бол өөрөө олон шаттай явна. Өнөөдөр гол нь хууль өргөн барьж байгаа хүмүүс, энэ цаашаа хэлэлцүүлгийн явцад олон засагдах ёстой. Их Хурлын олон гишүүдийн санаа, оноо орж болно. Тийм учраас энийг хэрэгжүүлэх тал дээр л ярихгүй бол. Өнөөдөр жишээлбэл, хэн нэгэн хэлээр мянган ууттай баглаа боодолтой юм оруулахын төлөө бид Монгол улсын өчнөөн олон проблемыг тэрэнтэй холбож хутгаж болохгүй шүү дээ. Хуулийг хэрэгжүүлэх нь л тэр бизнесменүүдийн хэрэг байхгүй юу. Бид хугацаа зааж өгч байна. 3 жил, 2 жилийн дараа гэхэд хаана шүү гэж байхад өнөөдөр тэр тухай бодох юм бол “хийхгүй хүнд шалтаг олон, хийх хүн аргаа олно” гэдэгтэй л адилхан үг болж хувирна.


Д.Дэмбэрэл: -Ганбямба гишүүн асуултаа тавья.


Н.Ганбямба: -Бат-Эрдэнэ гишүүний асуусан асуултыг тодруулъя. Хэрэгжих боломж нь хэр байна вэ?


Хоёрдугаарт, хотын захиргаа ийм шийдвэр гаргачихаад хэрэгжихгүй байгаа, юунаас болов гэхээр хууль санаачлагчид судалж үзсэн юм болов уу?


Энэ хуулийг, энэ хууль дотор хориглож байгаа 0.5 мм-ээс доош нимгэнтэй ийм сав, баглаа, боодол, гялгар уутуудыг ангилах боломж бий юу? Тухайлбал, хүн болгоны аллергитай шар тор чинь орохгүй байна шүү дээ. Энэ болгоныг чинь энэ хуулиас яаж олж харах юм бэ?


Дараа нь, хүн амын эрүүл мэндэд, байгаль орчинд хор хөнөөлтэй гэдгийг бид дээд зэргээр мэдэж байгаа. Энийг дэлхий нийтээр хэвшүүлж чадахгүй явж ирсэн. Энэ хуулийг хэрэгжүүлэх боломжийн талаар хэр зэрэг судалж үзсэн бол.


Мөн хуулийн хэлбэрт оруулах уу? Тогтоолын хэлбэрээр өргөн барьчихсан явж байна шүү дээ. Хууль маань зорилт байхгүй, заалт бүр дээрээ гарчигтай байх ёстой. Энэ болгон нь байхгүй, зүгээр хориглосугай гэсэн байна. Би хязгаарлах тухай хууль гэж нэрээр нь ойлгож байгаа. Хуулийн зорилт оруулаад Тамгын газрын та нөхдөд өгсөн хувилбарыг зөвшөөрөх үү? Та нарт Тамгын газар хуулийн хэлбэрт оруулаад санаачлагч нарт вариант олгосон байгаа байх. Бид Тамгын газартаа тавьсан. Энэ чинь хуулийн хэлбэргүй, тогтоолын хэлбэрээр хууль гээд өргөн барьчихсан явж байна. Юу болж байна вэ гэж Байнгын хороон дээр асуусан юм. Тэгэхээр нэгдүгээрт, хуулийн хэлбэрт оруулах, хоёрдугаарт, боломжийн асуудал хэрэгжих боломжийг хэр зэрэг тооцож байна вэ? Ер нь полиэтилинээс татгалзах хандлага дэлхий нийтийн хандлага болчихсон. Тийм учраас манайх яаж энийг хэрэгжүүлэх юм бол гэдгийг хамгийн гол нь сонирхож байна.


Д.Дэмбэрэл: -Батхүү гишүүн хариулъя. Хууль санаачлагч.


Г.Батхүү: -Бат-Эрдэнэ гишүүний асуусан асуулт бол ерөнхийдөө хүнсний зориулалтын нийлэг боодлын зориулалтаар орж ирж байгаа рулонтой орж ирдэг бол тусгай стандарттай шүү дээ. Энэ хуулинд хамаарагдахгүй. Тэр бол зориулалтынхаа дагуу явчихаж байгаа. Манай Монгол улсын стандартад байж байгаа юм. Энэ 0.5 мм-ээс нимгэн гялгар уут гээд байгаа нь шууд гурил, будааг савладаг ийм нимгэн уутнуудын асуудлыг яриад байгаа юм.


Шар уут гэж та сая ярилаа. Тэр уутны асуудлыг бид үе шаттайгаар цэгцэлье гэж байгаа юм. Эхний ээлжинд шууд хүнсний баглаа, боодолд хэрэглэж байгаа, хүнсний зориулалтын стандартын бус нимгэн нийлэг боодлынхоос бусад ийм хүнсний зориулалтын бус ийм уутуудыг оруулж ирэх, ашиглах асуудлыг хориглоё гэсэн ийм л санаа явж байгаа юм.


Байнгын хорооноос оруулж ирсэн хуулийн загвартай болгоё гэдгийг хүлээж авч байгаа, санал нэг байна.


Одоо хэлэлцэх эсэх асуудлыг ярьж байгаа учраас гишүүдийн ярьж байгаа санал, бодол, энэ бүх юм энэ хуулинд тусгагдаад, Байнгын хороогоор дахин хэлэлцэгдээд, чуулган дээр мөн дахин хэлэлцэгдэх учраас өөрчлөх, цаг хугацаа, олон талын асуудлууд байгаа байх гэж бодож байна.


Н.Ганбямба: -Тодруулъя. Бүхэл бүтэн хууль гарч байхад шар уут чинь хязгаарлагдахгүй юмуу? Хэрэглэх боломжтой үлдэх юмуу?


Г.Батхүү: -Үе шаттай л хэрэгжүүлье гэж үзэж байгаа юм. Бусад орон ч гэсэн тэгж л хийсэн юм байна билээ.


Н.Ганбямба: -Одоо энэ хууль батлагдахаар шар уут чөлөөтэй хэрэглэгдэх л юм байна шүү дээ. Шар уут чинь л хамгийн их аллергитэж байгаа шүү дээ.


Г.Батхүү: -Хамгийн гол нь байгаль орчин, хүний эрүүл мэндэд нөлөөлж байгаа нь нимгэн хэсэг нь л дээ. Шууд бүтээгдэхүүнийг баглаж боодог гэсэн дээр.


Н.Ганбямба: -Одоо энэ хууль гарахад шар уутыг хориглохгүй нь ээ.


Г.Батхүү: -Та санал оруулаад, шар уутыг нийтэд нь хориглох тийм асуудлыг хэлэлцүүлгийн явцад болно шүү дээ. Нээлттэй байгаа.


Н.Ганбямба: -Тэгээд энэ хуулийг ямар зорилготой хэлэлцэж байгаа юм бэ? Шар уут оруулж ирдэг бизнес хэвээр байна гэсэн үг. Тийм ээ?


Г.Батхүү: -Энэ хуулиар тэрийг хориглоогүй байгаа. Үе шаттай хэрэгжүүлье гэж байгаа.


Н.Ганбямба: -Бүтэн 3, 4 жил тавиад хэрэгжүүлж чадаагүй шүү дээ


Д.Дэмбэрэл: -Батхүү гишүүн хариулъя.


Г.Батхүү: -Хэрэгжүүлэх бололцоотой гэж бодож байгаа юм. Манайх энийг хэрэгжүүлэх төрийн бүтэц, мэргэжлийн хяналтын байгууллагууд байгаа, хил, гаалийн байгууллагууд байгаа. Дотооддоо үйлдвэрлэлийг хориглоод, гаднаас орж ирэхийг нь хориглочих юм бол эхний ээлжинд шууд хүнсний бүтээгдэхүүнийг баглаж боодог зориулалтын бус нимгэн уут, савыг хориглоод, дараа нь үе шаттайгаар том баглаа, боодлын зузаан гэж ярьдаг, тэр уутыг хориглох ийм юмыг нь үе шаттайгаар хийе гэсэн юм. Хэрвээ бүгдийг нэг мөсөн хориглохоор оруулж ирсэн бол би гишүүдээс үүнээс илүү олон асуулт гарч, илүү бизнесийн байгууллагууд, шинэ техник, тоног төхөөрөмж авчирч ирээд оруулж байгаа хүмүүст төвөг хүндрэл учрах болов уу гэсэн ийм байр сууринаас.


Хоёрдугаарт, зузаан уутнууд нь Монголд дахин боловсруулагдаж байгаа. Тэрийг дахин боловсруулдаг үйлдвэр орж ирсэн. Нимгэн уутнууд бол дахин боловсруулагдахгүй, шууд хог хаягдал болоод газар дээр тархаад, 100-400 жил хөрсөн дээр байж, мал идэж, малаар дамжиж хүнийг хордуулах, байгалиар дамжиж хүнийг хордуулах ийм үйл явцууд явагдаж байгаа учраас энэ асуудлыг үе шаттай хуульчилъя гэсэн санаа юм.


Д.Дэмбэрэл: -Алтангэрэл гишүүн асуултаа тавья.


П.Алтангэрэл: -З асуулт асууя. Дэлхий нийт татгалзаж байгаа ийм чиглэл рүү бид одооноос явж байх хэрэгтэй. Энэ хуулийг ерөнхий агуулгаар нь дэмжиж байна. Болгоомжлоод байгаа юм нь юу вэ гэхээр үүнээс гарах үр дагаврыг бид сайн тооцож хийхгүй бол янз бүрийн сөрөг юмнууд гараад ирэх вий гэж болгоомжлоод байгаа юм. 0.5 мм-ээс дээшх нь хоргүй, тэрнээс доошхи нь хортой болоод байгаа юмуу? Яагаад заавал ингэж ялгаад байгаа юм бэ? Эсвэл үе шаттай хэрэгжүүлэх гэдгээрээ ингэж хэлээд байна уу?


Хоёрдугаарт, цаасан уут хэрэглээд эхэлнэ гэхээр мэдээж хэрэг цаас үйлдвэрлэдэг гол материал чинь мод шүү дээ. Энэ бас байгаль хамгаалах гээд бид дараа нь хэлэлцэх гээд байна. Барилгын тухай хуулинд хэв хашмал, мод хэрэглэхийг хориглоно гэдгийг авч хэлэлцэх гээд байна.


Ер нь одоо цаасан уут, даавуун уут үйлдвэрлэдэг үйлдвэр манайд хэд, хичнээн байна вэ? Энэ үйлдвэр байгаа бол түүхий эдээ яаж? Эсвэл цаас бэлнээр оруулж ирээд байна уу, бас мод боловсруулаад цаас үйлдвэрлээд байна уу? Энэ дагуу цаасан уут, даавуун уутны үйлдвэрлэлийг дэмжих бодлогын юмыг бусад хууль, журамд зохицуулах юм байна уу? Бид нэг юмыг хийхдээ заавал үйлдвэрлэл дэмжих гэдэг юм руу л хандуулж баймаар байгаа юм. Жишээлбэл, барилгын мод хэрэглэхийг хориглохтой холбоотойгоор хэв, хашмал оруулж ирэхэд хил, гаалийн татвараас чөлөөлнө гэдэг шиг цаасан уут, даавуун уут үйлдвэрлэдэг үйлдвэрийг оруулж ирэхэд энэ чиглэлийн хөнгөлөлт үзүүлэх юмнуудыг давхар бодож үзсэн юм байна уу?


Гуравдугаарт, нийлэг уутыг хориглоно гэхээр манай дэлгүүрийн лангуун дээр байж байгаа чихэр жимс, бүх л хэрэглэж байгаа бараа чинь гаднаас импортоор орж ирэхдээ дандаа нийлэг ууттай савласан орж ирж байгаа шүү дээ. Энэ мэдээж хэрэг үзэхээр 0.5-аас доош савлагдсан уут голдуу байдаг гэж би хардаг юм. Хэрвээ ийм байгаа нөхцөлд тэр бараа, бүтээгдэхүүнийг гадаад орон тийм л ууттай үйлдвэрлэж, импортолж байна. Ингэж барааг нь бас хориглох шаардлага гарах юмуу, яах юм бэ? Иймэрхүү юмнуудыг бодож үзсэн үү? Ямар тооцоо, судалгааг хийсэн бэ?


Г.Батхүү: -Алтангэрэл гишүүний асуултад хариулъя. 0.5 мм-ээс нимгэн гэж заагаад байгаа нь түрүүн би хэлсэн, шууд хүнсний бүтээгдэхүүн, гурил будааг 1, 2 кг-аар савлаж байгаа нимгэн уутны асуудал. Үүнээс зузааныг нь хориглохгүй байгаа нь дахин боловсруулагддаг, байгаль орчинд нөлөөлж байгаа талаасаа. Нөгөө талаас нь, заавал нимгэн жижиг уутаар дамжиж том уутанд савласан зүйлээ хийдэг учраас тэр жижиглэнгээр худалдаж байгаа бараа, бүтээгдэхүүнээ савладаг, хүнсний бүтээгдэхүүнийг савладаг тэр хэсгийг зориулалтын сав, баглаа, боодолд хийдэг болгоё гэсэн ийм санаа тавьж байгаа юм. Түүнээс биш, зузаан нь хоргүй, нимгэн нь хортой гэж үзэж байгаа асуудал биш. Зузаан уутанд савлахдаа 0.5 мм-ээс доош нимгэнтэй гялгар ийм уутанд гурил, будааг жижиглэн савладаг учраас тэрийг эхлээд хориглоё. Тэр нь хоргүй, найдвартай сав, уутанд жижиглэнгээр авах юм бол гадна талын нийт 5, 10 кг-аар нь бараа, бүтээгдэхүүнээ хийгээд барьж явдаг тэр уут нь дараагийн асуудал юм. Тэр нь хүнсний бүтээгдэхүүнд шууд нөлөөлөхгүй юм гэж үзэж байгаа юм.


Нөгөө талаар цаас, даавуун уутыг хэрэглэх дээр бол даавуу бол бүгд импортоор орж ирж байгаа. Шинэ, хуучин даавууг ашиглах, даавууны хаягдлыг ашиглаж уут хийдэг /монгол/ бидний туршлага бий. Ийм уут бол 1-1.5 жил ашиглах боломжтой. Цаасан уутны хувьд бол нэгдүгээрт, гадаадаас бэлэн цаас оруулж ирж үйлдвэрлэх асуудал. Хоёрдугаарт, дотоодод байгаа мэргэжлийн яамтай яриад, манайд их хэмжээний унанга мод байгаа юм. Байгалийг дутуу ашиглаад хаядаг. Энэ унанга моднуудыг ашиглаж хоёр дахь түүхий эд маягаар бичгийн сайн чанарын биш, уут, сав, баглаа, боодол хийх цаас үйлдвэрлэх ийм бололцоотой учраас ийм чиглэл рүү явуулъя гэсэн бодлоор бид энийг хийж байгаа юм. Энэ нь бол байгалийн шинэ модыг устгаж сүйтгэж цаасан уут хийх тухай асуудал биш. Ийм бололцоо байгаа /та нар хөдөө яваад үзэхэд/.


Байгаль дээр байж байгаад 3-5 жил болоод мод чинь өөрөө өнхрөөд үгүй болж байгаа шүү дээ. Дандаа унанга моднууд. Түймэрт нэрвэгдсэн, өвчинд нэрвэгдсэн, гол модыг нь ашиглаад хаячихсан мурий, сарий тийм моднуудыг бид ашиглах боломжтой гэж үзэж байгаа юм.


Хөнгөлөлтийн асуудлыг бид энд авч үзэхгүй байгаа. Бүх юман дээр бид хөнгөлөлт үзүүлээд байх юм бол төсөв бүрдүүлдэг гол татваруудаа бид хөнгөлчих юм бол хүндрэл учрах байх гэж үзэж байгаа. Энэ дээр хөнгөлөлт үзүүлэх шаардлагагүй /импорт дээр/ гэж үзэж байгаа.


Нийлэг уутыг нийтэд нь хоригловол гадаадаас ирэх бараа, бүтээгдэхүүнийг цуг хориглох уу гэж байна. Энэ тийм асуудал биш. Баглаа, боодол, томоороо орж ирдэг бөөний бүтээгдэхүүн бол том сав, баглаа, боодолтойгоо л орж ирж байгаа. Бид нар дотоодод жижиглэнгээр худалдаалдаг, маш нимгэн, 0.5 гэдэг чинь хальс шиг нимгэн уутнууд байгаа шүү дээ /та нар мэдэж байгаа/. Гурил, будааг 1, 2 кг-аар савладаг. Энэ уутны тухай яриад байгаа юм. Ийм баглаа, боодолтойгоор бүтээгдэхүүн орж ирэхгүй, тээвэрлэлт даадаггүй учраас том зузаан баглаа, боодолтой, зориулалтын сав, баглаа, боодолтой орж ирэхийг нь Монгол улсын стандартаар зөвшөөрсөн байгаа. Энэ нь орж ирээд жижиглэнгээр жижиглэгдэхдээ л ийм жижиг уутанд савлагдаад байгаа. Тэрний 30 хүртэл хувь нь хортой байгаа учраас энийг нь л бид эхний ээлжинд зохицуулъя гээд байгаа юм.


Д.Дэмбэрэл: -Баярлалаа. Су.Батболд гишүүн асуултаа асууя.


Су.Батболд: -Одоо хэрэлдэхгүй шүү, их аятайхан ярилцана шүү. Бид хоёр Хүнс, хөдөө аж ахуйн байнгын хороон дээр жаахан муудалцсан. Гэхдээ би энийг та хоёрыг хууль санаачиллаа гээд жадлан эсэргүүцээд байгаа юм биш ээ. Яаж хэрэгжүүлэх вэ гэдэг дээр л бодоод байгаа юм. Хэд хэдэн зүйл асууя.


Би уг нь Байгаль орчны байнгын хороон дээр юу гэж ойлгосон бэ гэхээр уут гэсэн зориулалтаар нь сэнжтэй торнуудыг хориглох юм байна. Тэр нимгэн торнуудыг хориглоод, тэр торны эсрэг даавуун уут хэрэглэх юм байна гэж нэгдүгээрт ойлгосон юм. Одоогийн гарах гэж байгаа хуулийн зохицуулалтаар явсаар байгаад тор биш болоод, гурил, будаа савлаад байгаа нимгэн уут гэж ойлголоо. Тэгж ойлгох уу? Энд тайлбар өгчих.


Хоёрдугаарт, уг нь би Гансүх сайдыг энд санаачлагчид нь орчихсон болохоор нь юу гэж ойлгосон бэ гэхээр байгаль орчны талаас л / бутны толгой бүр дээр гялгар уут сэнжээрээ орооцолдсон, туг далбаа шиг хийсээд байдаг/ оролцсон юм байна гэж бодсон. Мань хүн бидний эрүүл мэндийг бодож оролцсон юм байна гэж ойлгоод байна. Би их баярлаж байна. Гэхдээ будаа гялгар уутанд хүрэнгүүт, гялгар ууттай ямар нэгэн байдлаар харилцан шүргэлцсэн тохиолдолд хор нөлөө үзүүлдэг юмуу, эсвэл удаан хугацаанд агаарт байгаад задрах явцдаа хүнд хор нөлөө үзүүлдэг юмуу, эсвэл гурил, будаатайгаа хамт чанаад идчихвэл хор нөлөө үзүүлдэг юмуу? Цуг болгочихвол ч гэдэг юмуу. Энэ дээр ямар судалгаа байгаа вэ?


Би бодохдоо энэ зорилго нь их сайхан зорилго байгаа юм. Үнэхээр гялгар уут багасчихвал байгаль орчин маань цэвэрших юм байна гэж бодоод байсан юм. Тэгэхээр эхний ээлжинд нөгөө хийсдэг том шар уут ч хэвээрээ байх юм байна, зах дээр голдуу ногоо хийж уутлаад байдаг бүр нимгэн цэнхэр уут ч хэвээр байх юм байна гэж ойлгоод байна. Тэр хэвээрээ байх юмуу, үгүй юу? Нэгэнтээ бид хууль санаачилж байгаа юм чинь бүгдийг нь хориод үзвэл яасан юм бэ гэж үзэж байгаа юм.


Гуравдугаарт, бид хууль хэрэгжүүлэхдээ алдаа гаргадаг. Одоо бид нар ойлголцохгүй 0.5 гэж юуг хэлээд байгаа юм, савладаг уут гэж юуг хэлээд байгаа юм, барьдаг тор нь гэж юуг хэлээд байгааг мэдэхгүй байхад нөгөө гаалийн байцаагч нар, хил дээр байгаа мэргэжлийн хяналтын байцаагч нар чинь бидний гаргасан энэ хуулийг яаж ойлголцох вэ? Одоогийн бидний хэлэлцэж байгаа хууль ойлгомжгүй юм байна. Нийлэг уутыг хориглоно гэсэн л байгаа. Гэтэл бид нар байтугай өндөр хөгжилтэй орнууд хүнсний бүтээгдэхүүний савлагааг нийлэг уутыг хэрэглэж байгаа шүү дээ. Тэд нар биднээс айхтар улсууд учраас аль нь хортой, аль нь хоргүй гэдгийг биднээс илүү нарийн тодорхойлчихсон байгаа учраас байнга хэрэглээд явж байгаа. Гэтэл магадгүй нөгөө хил, гааль дээр чинь энэ болохгүй гэсэн гээд 0.5 микронтой гялгар уутыг тодорхойлдог багаж нь манайд байдаг ч юмуу, үгүй ч юмуу. Нүдээр харахад ямар ч байх ёстой юм. Бүх гялгар уутыг хориглочих юм бол, энэ чинь хэрэглээний юм байгаа юм. Бид ярьж байсан. Хөргөгчинд хүнсний бүтээгдэхүүн хадгалахаас авахуулаад. Энэ бүгд мааньалга болоод, завхрал гараад эхлэх юм биш байгаа. Энэ дээр манай хууль санаачлагчид юу гэж бодсон юм бэ?


Дөрөвдүгээрт, хуулийн хугацааг жаахан хойшлуулбал яасан юм бэ? Хойшлуулахыг зөвшөөрвөл би санал өгч болж байна. 

Тавдугаарт,  хуулийг нарийн болгоод, хуулийн хэлбэрт оруулаад, 0.5 нь ийм, ийм зориулалтын ийм уутыг больё гэсэн байдлаар боловсруулаад үзвэл яасан юм бэ? Тэнд хууль санаачлагчид зөвшөөрөх үү гэсэн ийм 5 асуултууд байна. Баярлалаа. /яг цагтаа багтлаа/

Г.Батхүү: -Ямар уутны тухай яриад байгааг сая ойлголоо гэж бодож байна. Байнгын хороон дээр таны яриад байсан мах боодог зориулалтынх чинь стандартаар энд хамрагдахгүй байгаа шүү дээ. Хүнсний баглаа, боодлын стандарт гээд байж байгаа. Тэр стандартаар энд хамрагдахгүй байгаа. Энэ бол таны саяын хэлсэнчлэн 0.5 мм-ээс нимгэн, хамгийн нимгэн, үйлдвэр буцааж авч боловсруулж бүтээгдэхүүн үйлдвэрлэдэггүй, хог хаягдал болоод байгаа тийм хамгийн нимгэн уутны асуудал ярьж байгаа юм. Таны ярьж байгаа бут, сөөгөн дээр байгаа уутнуудыг эргүүлж буцааж авч байгаа учраас тэр чинь жинтэй, үнэлгээтэй буцааж авч байгаа учраас тэр нь дахин боловсрогдоод байгаа юм.

Хоёрдугаарт, байгаль орчин, эрүүл мэнд аль, алийг нь яриад байгаа юм. Тэрнээс биш Гансүх сайд энд Их Хурлынхаа гишүүний хувьд орж  санаачилсан. Байгаль орчны асуудал ч энд байгаа, эрүүл мэндийн асуудал ч аль, аль нь байгаа гэж ойлгож болно.

Том шар уут хэвээр байх уу гэдэг дээр би сая хариулчих шиг боллоо. Энэ бол буцаагаад түүхий эдээр худалдаж авдаг. Дотооддоо үйлдвэрлэдэг, хагас боловсруулсан бүтээгдэхүүн боловсруулдаг ийм үйлдвэрүүд байгуулагдаж байгаа юм. 0.5-аас зузаануудыг нь болохоор дахин боловсруулах бололцоо нь байгаад байгаа юм. Тэрийг хүмүүс буцааж тушаагаад байгаа юм. Хуучин сав, баглаа, боодол тушаадаг шиг. 

Бүгдийг нь хоригловол ямар вэ гэж байна. Энэ бол бас л ярьж болох асуудал. Хуулийн хэлэлцүүлгийн явцад гишүүд санал оруулаад ярих юм бол энэ дээр би бас тийм саналтай байсан /эхнээсээ/. Нэг мөсөн хориглоно гээд оруулахаар Монголд оруулаад ирсэн хагас боловсруулсан бүтээгдэхүүнээр уут хийдэг, 5 кг-аас дээш бүтээгдэхүүн хийдэг, ийм уут хийдэг үйлдвэрүүд, шинэ техник, технологиуд ороод ирсэн байгаа учраас төвөгтэй юм болов уу гэж бодсон юм. Энэ асуудал бол нээлттэй байгаа.

Яаж ялгах вэ гэж байна. Энэ бол стандартад заачихсан байгаа. Батлагдсан стандартын дагуу ялгах ёстой. Зузааных нь микроноор ялгах ёстой. Хэрвээ байдаггүй бол хууль батлагдах юм бол ийм багажтай болохоос өөр аргагүй болно гэж бодож байгаа.

Цаг хугацааны хувьд асуудал нээлттэй байгаа /хэлэлцүүлгийн явцад/. Ер нь 6 дугаар сарын 1 гэдэг бол ойрын хугацаа. Хэтэрхий тулгуу байна гэж бодож байгаа бол болно. Бидний хугацааг наашлуулсан үндэслэл нь юу вэ гэхээр урд хөрш маань энэ уутнуудыг хэрэглэхийг хориглосон. Одоо бид хуулиа гаргаж хугацаагаа тодорхой зааж өгөхгүй бол баахан ийм уут орж ирээд, зах зээлээр дүүрэн ихэнх хүмүүс мөнгөөрөө ийм уут оруулж ирээд борлуулна гэж бодсон чинь хуулиар хориглочихдог, тэр нь борлогдохгүй тийм хүндэрсэн байдал руу орчих вий. Тийм учраас урьдчилсан байдлаар хугацаа нь тодорхой байх ёстой. Ер нь урт хугацаанд сунжруулах шаардлагагүй гэдэг ийм бодлын үүднээс л бид 6 сар гэсэн юм. Хэлэлцүүлгийн явцад бүх уутыг хориглох тухай байж болно, хугацааны асуудлыг ярьж болно. Энэ дээр олон боломжууд байгаа гэж үзэж байна. 

Су.Батболд гишүүний ярьж байгаа саналуудыг бодох ёстой, энд тусгаж авах ёстой саналууд байна. Ийм учраас таныг саналаа өгөх байх гэж бодож байна.

Д.Дэмбэрэл: -Бадамсүрэн гишүүн асуултаа тавья.

Х.Бадамсүрэн: -Миний асууж тодруулах гэсэн асуултуудад хариу өгөгдчихлөө. Баярлалаа.

Д.Дэмбэрэл: -Гишүүд хууль санаачлагчаас асуулт асууж, хариулт авлаа. 

Байнгын хорооны санал, дүгнэлтийг сонсъё. Г.Баярсайхан гишүүн танилцуулна.

Г.Баярсайхан: - УИХ-ын дарга, эрхэм гишүүд ээ. УИХ-ын гишүүн Г.Батхүү, Д.Балдан-Очир, Э.Мөнх-Очир, Л.Гансүх нарын санаачлан боловсруулсан 2009 оны 03 дугаар сарын 20-ны өдөр УИХ-д өргөн мэдүүлсэн “Нийлэг уутны хэрэглээг хязгаарлах тухай” хуулийн төслийн хэлэлцэх эсэхийг Байгаль орчин, хүнс, хөдөө аж ахуйн байнгын хороо 2009 оны 04 дүгээр сарын 14-ний өдрийн хуралдаанаар хэлэлцсэн билээ. 

Хуулийн төслийг Байнгын хорооны хуралдаанаар хэлэлцэх үед УИХ-ын гишүүд “энэ асуудал нь өнөөгийн төвшинд нийтийн анхаарлыг татаж, төр, засгийн зүгээс зохих шийдлээ хүлээж байгаа асуудлын нэг мөн боловч уг хуулийн төслийг хэрэгжүүлснээр байгаль орчин, нийгэм, эдийн засаг, хүний эрүүл мэндэд гарч болох эерэг сөрөг нөлөөлөл, үр дагавруудыг сайтар бодолцохын гадна хуулийн төсөл батлагдсанаар энэ чиглэлийн бизнес эрхлэгчид, хэрэглэгчдийн эрх ашиг хэрхэн хөндөгдөхийг давхар бодолцох нь зүйтэйг хууль санаачлагчдад анхааруулж, холбогдох санал, бодлоо илэрхийлж байлаа.

Хуулийн төслийг УИХ-ын чуулганы нэгдсэн хуралдаанд оруулж, хэлэлцүүлэх асуудлаар санал хураалт явуулахад Байнгын хорооны хуралдаанд оролцсон гишүүдийн олонхи нь хэлэлцүүлэх нь зүйтэй гэж үзсэн билээ.

УИХ-ын эрхэм гишүүд ээ. УИХ-ын гишүүн Г.Батхүү, Д.Балдан-Очир, Э.Мөнх-Очир, Л.Гансүх нарын санаачлан боловсруулсан “Нийлэг уутны хэрэглээг хязгаарлах тухай” хуулийн төслийг хэлэлцэх эсэх асуудлаар гаргасан тус Байнгын хорооноос гаргаж буй санал, дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Д.Дэмбэрэл: -Баярсайхан гишүүнд баярлалаа. Байнгын хорооны санал, дүгнэлттэй холбогдуулан асуух асуулттай гишүүн байна уу?

-Алга байна.

Үг хэлэх гишүүн байна уу?

Су.Батболд: -Би түрүүн бараг саналуудаа хэлчихсэн. Товчхон хэдэн зүйл хэлье гэж бодож байна. Ер нь энэ нь тодорхой хэмжээгээр зохицуулах ёстой зүйл мөн. Хэлэлцүүлгийн явцад энийгээ хуулийн хэлбэрт оруулаад, стандартуудыг тодорхойлоод, яг юуг яаж хориглох гээд байна вэ? Тэрнээс гарч болох сөрөг зүйлүүд байгаа шүү дээ. Яагаад гэвэл энэ чинь өөрөө хүмүүсийн амьдралд нэвтэрчихсэн, хэрэглээд заншчихсан юм байгаа байхгүй юу. Тэрийг нь бид шууд хэрэглээнээс хасах гэж байгаа учраас түүнийг юугаар яаж орлуулах юм. Гарч болох сөрөг дагавар нь юу юм бэ гэдэг асуудалд анхаарлаа хандуулж ажиллах нь зүйтэй  байх гэж бодож байна.

Хоёрдугаарт, 6 сар гэдгийг арай эрт байна гэж бодож байна. Тийм учраас 2010 оны 01 сарын 01-нээс гэдэг юмуу, хойшлуулах талаар баримтлах нь зүйтэй. Ерөнхийдөө хууль дээрээ 0.5 гэж юуг хэлээд байгаа юм, энд ямар уут орох вэ гэдгийг бодолцох ёстой. Тэгэхгүй бол гялгар уутны төрлийн, гялгар цаасны төрлийн л юмыг хориглоод тэр нь сөрөг нөлөө гараад, хүнсний бүтээгдэхүүний хадгалалт, тэр чинь эрүүл ахуйн талаасаа суутгахгүй байлгах, шинээр нь байлгах гээд их олон ач холбогдолтой зүйл байгаа юм. Тэгэхээр нимгэн л бол хортой, зузаан бол ашигтай биш байдлаар хэлэлцүүлгийн явцад ярилцах нь зүйтэй. Энийг манай хууль санаачлагчид, Байгаль орчны байнгын хорооныхон маш анхааралтай бодолцож хэлэлцээрэй гэдгийг хэлье.

Д.Дэмбэрэл: -Баярлалаа. Гончигдорж гишүүн. Дэмжиж З хүн, хүлээж авахгүй гэсэн З хүртэлх хүн л үг хэлдэг шүү дээ.

Р.Гончигдорж: -Энэ хуулийн төслийг хэлэлцэх нь зүйтэй гэсэн саналтай байна. Хэд хэдэн асуудал байна. Жишээлбэл, байгаль орчныг хамгаалахтай холбогдсон асуудлын хүрээгээрээ дахин боловсрогддог тийм бүтээгдэхүүнийг зөвхөн нийлэг уут ч биш, бүх газрууд дахин боловсрогддог recycle гэдэг тийм бүтээгдэхүүнийг дэмжих явдал нийтлэг болсон. Тийм учрасс хэрэглэгддэг, бидний ярьж заншсанаар нийлэг уутыг дахин боловсрогддог нийлэг уутыг хязгаарлахгүй гэдэг бодлогоор  орж ирж байгаа нь зүйтэй. Тэр нь өөрөө оөөрийнх нь зузааны мм-ээр тогтоогддог ийм зүйл. Үүнийг хэрэглэхийг зөвшөөр өө гэдэг бол тэр нь сав, баглаа, боодлынхоо хувьд хортой нөлөөлөлгүй байх тийм стандартаар хийгдсэн байх нь ойлгомжтой.

Хоёрдугаарт, байгаль орчны нөгөө талаасаа хэрэглээнд гялгар уутыг өргөн хэрэглэснээр байгаль орчинд асар их хортой нөлөөлөл  байгаа. Энийг хязгаарлах. Нөгөө талаас эрүүл мэндийн хувьд бас хязгаарлах зайлшгүй шаардлага үүсэж байгаа. Энэ үүднээсээ энэ хуулийг хэлэлцэж батлах нь зөв, зүйтэй. Харин энийгээ яаж хэрэгжүүлэх вэ, ямар үе шаттайгаар, ямар хязгаарлалтуудыг хэдэн сараар тавьж байж шийдэх вэ гэдэг нь чухал зүйл. Энийг Байнгын хороо хэлэлцэх явцад гарах байх. Ер нь УИХ өөрөө бодлого гаргаад, энэ бодлогыг хэрэгжүүлэхтэй холбогдуулж үе шаттай арга хэмжээ авахыг Засгийн газарт энэ хуулийг батлагдсантай холбогдож гарах тогтоолоор өгч болно гэсэн ийм бодолтой байна. Өөр нэг зүйл бол гялгар уутны хэрэглээг юу орлох вэ гэдэг асуудал бол технологийн хувьд бас шийдэгдсэн асуудал байгаа. 

Гуравдугаарт, дэлхий нийтээр, ялангуяа урд хөрш энийг хориглоод байгаа тохиолдолд хориглосон тэр бүтээгдэхүүний урсгал Монголд орж ирээд гялгар уутны хэрэглээ урьд өмнө байгаагүйгээр хэрэглэдэгггүй юмандаа хүртэл гялгар уут, сав, баглаа, боодлыг хэрэглээд эхлэх юм бол энэ маань маш хортой нөхцөл байдал болно. Тийм учраас манай худалдааны борлуулалтын урсгал байж байдаг тэр хөрш орнуудад үүнийг хориглосон тохиолдолд түүнийг угтаж мөн хориглох бодлого явуулах нь зүйтэй. Энэ утгаараа бас ач холбогдолтой юм. Ийм хэдэн ач холбогдлынх нь үүднээс энэ хуулийг хэлэлцэх нь зүйтэй. Гишүүдийн болгоомжилж байгаа зүйл бол үе шатчиллын хувьд энийг яах вэ? орлох бүээгдэхүүний үйлдвэрлэлийн хэмжээ яаж энийг түрж орж, орон зайгаа эзлэх вэ гэдэг асуудлыг судалж байж, хэрэгжих хугацаагаа гаргаж өгөх. Мөн энэ хууль батлагдсантай холбогдож Засгийн газрын хэрэгжүүлэх тогтоолыг хавсарч гаргаж өгөх нь зүйтэй гэсэн саналууд байна. Үүнийг Байнгын хороод анхааралдаа аваад шийдэх байх гэсэн бодолтой байна.

Ц.Мөнх-Оргил: -Энэ хуулийн төслийг хэлэлцэх нь зөв байх. Гэхдээ хууль санаачлагчдаас, Байнгын хороодоос хүсэх нэг зүйл бол энийг яаран шахаж, заавал энэ хаврын чуулганаар ч гэдэг юмуу, батлуулах гэж битгий яараарай гэж хүсмээр байна. Судалгаа, тооцоо нэгдүгээрт хэрэгтэй гэдгийг гишүүд сая хэллээ. Хоёрдугаарт, хуулийн хэллэгт оруулахаас эхлээд хугацаагаа бодох юмнууд байна. Наад зах нь гэхэд энэ хуулийн хориглосон зүйлийг боловсруулаад, хэрэглээд, худалдаанд гаргаад байгаа нөхдүүдэд ямар шийтгэл ноогдуулах, ямар санкц ноогдуулах вэ гэдгээ хүртэл бодож энэ хуулиндээ нэг газар суулгах хэрэгтэй байна. Өнөөдөр Эрүүгийн хуулинд  0.5-аас нимгэн гялгар уут хэрэглэсэн хүнд тийм тийм ял байна ч гэдэг юмуу, Захиргааны хуулинд ял заачихсан юм байхгүй байгаа шүү дээ. Тэгэхээр аль нэг хуулинд нь юмуу, эсвэл энэ хуулиндаа бусад хуультайгаа уялдуулаад санкцаа тусгаж өгөх хэрэгтэй байна.

Хоёрдугаарт, зүгээр хориглоод зогсохгүй, ийм юмыг хэрэглэхгүй байгаа аж ахуйн нэгжүүд, өөр юмаар орлуулж байгаа аж ахуйн нэгжүүдийг дэмждэг ямар төрийн бодлого байх юм. Тэр recycle буюу хог хаягдлыг дахин хэрэглэдэг, дахин боловсруулалтад оруулдаг төрийн бодлогыг яаж дэмжих  гэдэг  байгаль орчин, нийгэм, эдийн засгийн томоохон асуудлууд байгаа учраас яарч сандран биш, нэлээн нухацтай хэлэлцмээр байна. Шаардлагатай бол энэ хуулийн төслийг хэлэлцэхэд бусад Байнгын хороодыг татан оролцуулаач ээ гэсэн хүсэлт байна. Хэлэлцэхийг дэмжиж байна.

Д.Дэмбэрэл: -Баярлалаа. Г.Баярсайхан гишүүнийг сонсоод, санал хураая.

Г.Баярсайхан: -Энэ хуулийн төсөл үнэхээр цаг үеэ олсон, хэрэгжүүлэх зайлшгүй шаардлагатай хуулийн төсөл гэж би хувьдаа үзэж байна. Зарим гишүүд маань үүнийг жижиг асуудал гэж ярьж байна. Би энийг жижиг гэж ойлгохгүй байна. Чингэлтэй дүүргээс сонгогдсон гишүүний хувьд  үнэхээр манай Чингэлтэй дүүрэг, нийт хотын захаар байгаль орчин яаж бохирдож байна гэдгийг хүн бүхэн л мэдэж байгаа шүү дээ. Тэгэхээр бүгдээрээ жижиг, том гэлгүй асуудлыг үнэхээр жижиг гэж үзэж байгаа бол жижгээс нь эхлээд явъя. Энэ бол үр нөлөөгөө өгнө гэж би хувьдаа бодож байгаа. Эдийн засгийн үр ашгаас нь харахад ч иргэд байнаг худалдан авалт хийхдээ торны үнийг төлж байдаг. Даавуун уут нь бол 2, 3 жил хэрэглэнэ гэж байгаа. Ард иргэдэд үнэхээр эдийн засгийн хувьд ашигтай гэж үзэж байгаа.

Энэ хуулийг хэрэгжүүлснээр хараагүй, тахир дутуу иргэд үйлдвэр дээр нь өөрсдөө даавуун уут үйлдвэрлэх бололцоо, боломжийг нь олгож, төрөөс тэр хүмүүст ажлын байрт нь дэмжлэг үзүүлэх хэрэгтэй болов уу гэж бодож байна. 

Д.Дэмбэрэл: -Гишүүд саналаа хэллээ. Санал хураалт явуулъя. /Гишүүдийн танхимд оруулъя/.

Энэ ганцхан заалттай /хөөрхөн/ хууль байгаа. Гэхдээ энийг хуулийн жинхэнэ хэлбэрт нь оруулж ирэх байх гэж найдаж байна. Тэр санкцууд зөв л дөө. Энэ хориглосон зүйлийг хэрвээ зөрчөөд байвал ямар хариуцлага ноогдуулах юм. Уг нь урд жагсаалтанд байгаа зүйлүүдээ тавиад, шат дараалсан хориглох арга хэмжээнүүдийг шаталж авах, ахуйн хэрэглээний нийлэг эдлэлийн хаягдлыг яах юм, хаягдал уутуудаа яаж цэвэрлэж байх юм бэ гэсэн ийм юмнуудаа бүхэлд нь зааж өгвөл ач холбогдолтой хууль болно доо. Тийм учраас энэ хууль дээр ажиллах нь зүйтэй юм, хүлээж авъя гэж гишүүдийн хэлээд байгаа саналыг дэмжих байх гэж бодож байна. 

Гишүүд санал хураалтад бэлэн үү? Санал хураалт явуулъя.

Байнгын хороо нийлэг уутны хэрэглээг хязгаарлах тухай хуулийн төслийг хэлэлцье гэсэн санал оруулсан байна. Байнгын хорооны саналыг дэмжье гэсэн санал хураалт явуулъя.

Санал хураалтад 44 гишүүн оролцож, 35 гишүүн зөвшөөрч, 79.5 хувийн саналаар хуулийн төслийг хэлэлцье гэсэн үзлээ.

Байгаль орчин, хүнс, хөдөө аж ахуйн байнгын хороонд анхны хэлэлцүүлэгт хуулийн төслийг шилжүүлж байна.

4.Дараагийн асуудлыг хэлэлцье. УИХ-ын гишүүний болон Монгол Улсын Их хуралд ажлаа шууд хариуцан тайлагнадаг байгууллагын удирдах албан тушаалтны ёс зүйн хэм хэмжээний дүрэм батлах тухай УИХ-ын тогтоолын төслийн анхны хэлэлцүүлгийг явуулъя.
Энэ талаар Төрийн байгуулалтын байнгын хорооны санал, дүгнэлт гарсан байна. Төрийн байгуулалтын байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Н.Энхболд танилцуулна. Энхболд даргыг индэрт урьж байна.

Н.Энхболд: -УИХ-ын дарга, эрхэм гишүүд ээ.

Монгол Улсын Их Хурлын гишүүний ёс зүйн дүрэм батлах тухай Улсын Их Хурлын тогтоолын болон холбогдох бусад хууль, тогтоолын төслийг хэлэлцэх ньзүйтэ йгэж УИХ-ын чуулган 2006 оны 04 дүгээр сарын 13-ны өдөр шийдвэрлэж Төрийн байгуулалтын байнгын хороонд шилжүүлсэн билээ.

Тус Байнгын хороо төслийн анхны хэлэлцүүлгийг 2006 оны 06 дугаар сарын 20, 2007 оны 10 дугаар сарын 16, 2009 оны 04 дүгээр сарын 14-ний өдрүүдэд нийтдээ З удаа хийлээ.

Төслийг анхны хэлэлцүүлэгт бэлтгэх ажлын хэсгийг УИХ-ын даргын даргын 2008 оны 10 дугаар сарын 01-ний өдрийн захирамжаар байгуулсан бөгөөд уг ажлын хэсэг 5 удаа хуралджээ.

Байнгын хороо 2009 оны 04 дүгээр сарын 14-ний өдрийн хурлаараа тус ажлын хэсгийн болон УИХ-йын гишүүдийн саналыг нэг бүрчлэн авч хэлэлцээд дараахь мэдээлэл, санал, дүгнэлтийг УИх-ын нэгдсэн хуралдаанд оруулж байна.

Хуралдаанаар ёс зүйн дүрэмд хамрагдах албан тушаалын хүрээг зөвхөн УИХ-ын гишүүдээр хязгаарлах бус УИХ-д ажлаа шууд хариуцан тайлагнадаг байгууллагын удирдах /УИХ-аас томилогддог/ албан тушаалтнуудыг хамруулах нь зүйтэй гэж үзсэн болно. Үүнд Монгол Улсын Ерөнхий сайд, засгийн газрын гишүүдийг ч хамааруулахаар санал нэгдлээ.

УИХ-ын болон УИХ-ын сонгуулийн тухай, Төрийн албаны тухай зэрэг хуулиудад байгаа заалтуудыг уг дүрэмд аль болохоор давхардуулахгүй байх зарчмыг баримталлаа. Байнгын хорооны гишүүдийн олонхи нь төслийн З дугаар зүйлийг ашиг сонирхолын зөрчилтэй холбоотой ёс зүйн хэм хэмжээ гэж өөрчлөх, УИХ-аар хэлэлцэж буй хуулийн төсөл өөрт нь ашиг сонирхлын зөрчил үүсгэхээр бол тухайн асуудлыг хэлэлцэхэд оролцохоос татгалзах, албан тушаалыг санхүүгийн байдлаа дээшлүүлэхэд ашиглахгүй байх, үүрэг хариуцлагатай нь харшилсан гэрээ хэлцэлд үл оролцох, ажил үүргийн дагуу олж авсан мэдээллийг урвуулан ашиглахгүй байх зэрэг саналуудыг гишүүд дэмжлээ.

УИХ-ын гишүүн С.Ламбаа “УИХ-ын гишүүд тойргийн сонгогчиддоо элдэв бэлэг, мөнгө тараадаг, гэр өгдөг явдлыг болих”, УИХ-ын гишүүн Д.Энхбат “өөрийн тойргийн биш ядуу хүмүүст хүмүүнлэгийн байгууллагаар дамжуулж тусламж өгөх боломжтой” гэсэн санал хэлж байсан бөгөөд эдгээрийг энэ дүрмээр биш, хуулиар зохицуулах шаардлагатай гэж тогтлоо.

Монгол Улсын Их Хурлын гишүүний ёс зйн дүрэм батлах тухай УИХ-ын тогтоолын төслийг анхны хэлэлцүүлэгт бэлтгэх явцад түүнтэй хамт өргөн мэдүүлсэн  ёс зүйн байнгын хороо байгуулах зэрэг зарим төслийг хэлэлцэх шаардлагагүй болсон тул хууль санаачлагчдад нь буцаах тухай тогтоолын төслийг Байнгын хорооны хуралдаанд оролцсон гишүүдийн олонхи нь дэмжсэн болно.

Төслийн талаар гарсан зарчмын зөрүүтэй саналын томъёоллыг олонхийн санал авсан, аваагүйгээр нь  бүлэглэн гишүүд Та бүхэнд тараасан байгаа.

УИХ-ын эрхэм гишүүд ээ, Монгол Улсын Их Хурлын гишүүний ёс зүйн дүрэм батлах тухай УИХ-ын тогтоолын болон холбогдох бусад хууль, тогтоолын төслийг анхны хэлэлцүүлэгт бэлтгэсэн талаархи Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.

Д.Дэмбэрэл: -Н.Энхболд даргад баярлалаа. Байнгын хорооны санал, дүгнэлтээс асуух асуулттай гишүүн байна уу?

Д.Ганхуяг: -Баярлалаа. Ёс зүйн дүрмийг батлахыг дэмжиж байна. Гэхдээ энэ дээр хууль санаачлагчдаас асуух нэг асуулт байна. Өмнөх УИХ-ын үед төрийн захиргааны албан хаагч, төрийн үйлчилгээний албан хаагч, ер нь төрийн албан хаагчдыг улс төрийн намын гишүүнээс түдгэлзүүлэх арга хэмжээ авсан. Энэ ёс зүйн дүрэм батлагдах гэж байгаатай холбогдуулж нэг заалт оруулах саналтай байна. Тэр нь саяын хэлсэн хуулийн хэрэгжилтийг үр дүнтэй болгохтой холбоотой заалт юм. Улс төрийн албан тушаалтан, улс төрөөс төрийн албан хаагчийг ангид байлгахтай холбоотой заалт л даа. Бусад орны улс төрчдийн ёс зүйн дүрэмд ч гэсэн ийм заалт байдаг. Тэр нь улс төрч, улс төрийн албан тушаалтнаас төрийн албан хаагчдад хуульд үл нийцэх, хууль бус чиглэл үүрэг өгч болохгүй гэсэн ийм заалт юм. Үүнтэй уялдсан заалт ороогүй байна. Дахин давтаад хэлье. “улс төрийн албан тушаалтан, улс төрчдөөс, улс төрийн намаас төрийн албан хаагчдад хуульд үл нийцэх чиг, заавар, үүрэг өгч болохгүй” гэсэн ийм заалт байхгүй байгаа юм шиг харагдаад байна.

Нөгөө талаас Төрийн албаны тухай хуульд ч гэсэн улс төрийн албан тушаалтан улс төрийн намаас хууль бус, хуульд үл нийцэх иргэний үндсэн эрхийг зөрчихтэй холбоотой аливаа үйл ажиллагааг хэрэгжүүлж болохгүй гэж Төрийн албаны тухай хуулинд ч гэсэн хийж өгөх шаардлагатай байгаа юм. Энэ талаар хууль санаачлагчаас асууя.

Д.Дэмбэрэл: -Хууль санаачлагч бол 2005 онд бид энэ хуулийн төслийг санаачилж оруулсан. Тэрнээс хойш 4 жилийн хугацаа өнгөрч байгаа юм. Су.Батболд, Л.Гантөмөр, би байгаа. Бидний санаачилсан хуулийн дотор төрийн захиргааны юмуу,төрийн албан үүргээ гүйцэтгэж байгаа ажилтнуудад хүндэтгэлтэй хандах тухай заалт байгаа. Яг төрийн албан хаагчдад хуульд үл нийцэх чиглэл өгч болохгүй гэсэн тийм юм хараахан оруулаагүй байгаа. Энийг Байнгын хорооны хурлаар хэлэлцэх үедээ та саналаа хэлсэн бол уг нь орох ёстой юм.

Одоо бол хууль санаачлагчийн илтгэлийг хэлэлцэж байгаа биш, Байнгын хороо нэлээн явчихсан. Бид илтгэлээ 2006 онд тавьж хэлэлцүүлээд, 2 жил болж байна. Би хариуцлагаас мултрах гэж байгаа юм биш л дээ. Энэний авторууд нь бол гурав, дөрөвхөн гишүүн байж байгаа. Энэ дээр суурилаад Байнгын хороо сая нэлээн олон санал оруулж ирсэн байна. Харин Байнгын хорооны энэ саналуудын дотор улс төрийн албан хаагчид төрийн захиргааны жинхэнэ албан хаагчдад хуульд үл нийцэх тийм чиглэл өгч болохгүй шүү гэсэн заалт орж байгаа юм бий юу, үгүй юу. Байнгын хороо тодруулаад өгье. Энхтүвшин дарга хариулах уу, ажлын хэсгийн дарга хариулах уу?

Н.Энхболд: -Бид сая Байнгын хорооны дүгнэлт дээр хэлсэн. Бусад хууль тогтоомжид туссан зүйлүүдийг аль болохоор давхардуулахгүйгээр оруулах ёстой. Үйлчилж байгаа хууль тогтоомжийн хүрээнд төрийн ажил, намын ажлыг салгасан заагууд энд тэнд орчихсон заалтууд бий. Нэгдүгээрт тэр давхардахгүй байх ёстой гээд хасагдсан зүйл байгаа шиг санагдаж байна. Хасагдсан заалтуудаас яг ажлын хэсэг дээр ажилласан хүмүүс бол энэ заалт байсан юм, давхардсан гээд хасагдсан гэдгийг хэлчихвэл сайн байна.

2.1.4 дээр “төрийн байгууллагын албан хаагчдаар зөвхөн албаны чиг үүрэгт нь хамаарах ажил, үүрэг гүйцэтгүүлж байх тухай” заалт орсон байгаа. Өөрөөр хэлбэл, тэр хүнд төрийн бодлогоор албан чиг үүргээрээ хэрэгжүүлэх ёстой зүйлүүдийг л ярихаас биш, өөрөөр, энэ намын чиглэл шүү, намын даалгавар шүү гэсэн даалгавар өгч байж болохгүй гэсэн санаа энд давхар байгаа гэж бодож байна. Бямбадулам аа давхардсан заалтыг хэл дээ.

Ж.Бямбадулам: -Өргөн барьсан төсөл нь болохоор  зөвхөн УИХ-ын гишүүний ёс зүйн дүрэмтэй хамаатай байсан болохоор хуучин 2.1.4-т нь “Байнгын хороо, Тамгын газрын ажилтан болон өөрийн бие төлөөлөгч, туслах, төрийн  бусад байгууллагын албан хаагчидтай хандахдаа хүндэтгэлтэй хандах, тэднээр зөвхөн албан үүрэгт нь хамаарах ажил, үүрэг гүйцэтгүүлж байх гэдгийг Байнгын хороон дээр яриад, өөрчлөн найруулаад, төрийн байгууллагын албан хаагчдаар зөвхөн албаны чиг үүрэгт нь хамаарах ажил, үүрэг гүйцэтгүүлж байх” гэж өөрчилсөн байгаа.

Д.Дэмбэрэл: -Энэ бол Ганхуяг гишүүний яриад байгаа уг нь зөв л дөө. Хууль бус гэдэг нь албан үүрэгт нь үл хамаарах чиглэлээр ямар нэгэн үүрэг, даалгавар өгч авч ажиллуулах, зарж болохгүй гэсэн ийм утгатай заалтыг найруулсан юм байна. Энэ бол хуулинд үл нийцэх гэдэг нь цаанаа Ганхуяг гишүүнийхтэй бараг дүйж байгаа хэрэг л дээ. Ганхуяг гишүүн тодруулъя.

Д.Ганхуяг: -Ойлголоо. Аль ч хуулийн төслийг хоёр ч гишүүн, нэг ч гишүүн өргөн барьдаг. Тэр нь ач холбогдол багатай юм. Хамгийн гол нь энд сууж байгаагийн хувьд хуулийн төсөлтэй холбогдуулж саналаа хэлэх ёстой болов уу гэж ойлгож байна.

2.1.5 “төрийн байгууллагын албан хаагчаар зөвхөн албаны чиг, үүрэгт нь хамаарах ажил, үүргийг гүйцэтгүүлж байх” гээд. Нэг үгнээс мянган гэрэл цацардаг гэдэг. Агуулгын тухайд бол эрх зүйт төр гэдэг утгаараа, эрх зүйт төр гэдэг бол бид бүхэн бүгдээрээ мэдэж байгаа. Төрд ажиллаж байгаа хэн ч бай хуулийн гадуур гишгэх ёсгүй гэдэг, агуулгын хувьд бүгдийг хамардаг ийм заалт байгаа. Үндсэн хуулийн заалт ч байдаг. Тэр утгаараа орсон бол зүгээр байсан юм гэж хэлэх байна. 2.1.5-ыг дахин уншихад: “ төрийн багууллагын албан хаагчид зөвхөн./микрофон хаагдав/

Д.Дэмбэрэл: -Ганхуяг гишүүн заалтаа тодруулъя.

Д.Ганхуяг: -2.1.4 бол “албаны эрх үүргээ гүйцэтгэх буюу албан үүргээ гүйцэтгэхтэй холбоотойгоор хүлээн авсан улсад хамаарах аливаа мэдээлэл, бичиг баримттай танилцахдаа төрийн нууцыг нууцлах журмыг баримтлах” гээд арай өөр. Харин 2.1.5 нь бол саяын Н.Энхболд гишүүний хэлснээр “төрийн байгууллагын албан хаагчдаар зөвхөн албаны чиг үүрэгт нь хамаарах ажил, үүрэг гүйцэтгүүлж байх”. 2.1.6 дээр бас тодруулсан заалт байна. “Хууль зөрчсөн шударга бус явдалтай эвлэрэхгүй байх” гээд. Болж байгаа юм байлгүй дээ. Яг улс төрчид, улс төрийн нам, эндээс төрийн үйл ажиллагааг зааглах ёстой юм. Энэ нь ёс зүйтэйгээ холбоотой асуудал. Надад тараасан нь ийм байх юм.

Ж.Бямбадулам: -Ганхуяг гишүүн ээ, Байнгын хороон дээр тараасан материал байна. Энд саналын томъёолол байна.

Д.Ганхуяг: -Миний тухайд энэ Байнгын хороонд байдаггүй болохоор. За, ийм байдалтай заалт байгаа юм байна. Ерөнхийдөө заалт нь ийм байгаа болохоос биш, энэ утгаараа орсон юм шиг байна.

Д.Дэмбэрэл: -Баярлалаа. Алтангэрэл гишүүн.

П.Алтангэрэл: -Ёс зүйн дүрмийг уншаад үзэхэд энэ дотор танил заалтууд яваад байна. Энэ дүрмийн заалт чинь энэ хуулинд байдаг билүү, үгүй билүү гээд эргүүлээд үзэхээр үг, үсгээрээ биш юмаа гэхэд агуулгаараа аль нэг хууль дотор байж л байгаа юм. Жишээлбэл, УИХ-ын чуулганы Дэгийн тухай хууль, Монгол Улсын Их Хурлын тухай хууль, Сонгуулийн тухай хууль, Авлигын эсрэг хууль, Төрийн албаны тухай хуулиудад байгаа заалтууд энэ дүрэм дээр байгаа аль, аль заалттай давхцаж байна вэ гээд ялгаад, салгаад үзэхээр энэ дүрэм дотор үлдэх заалт ховор болчихоод байна. Би тэгж л хараад байна. Үг, үсгээрээ биш юм гэхэд агуулгаараа энэ заалтуудыг ерөнхийдөө энэ хуулиудад тусгаад өгчихсөн л байж байна. Тийм учраас хуулиудад байгаа Их Хурлын гишүүддээ, төрийн өндөр албан тушаалтнуудтай холбоотой хуулийн заалтыг нэг цаасан дээр авчирч багцлаад, дүрэм болгоод батлах нь ямар юм бол гэж бодоод байна. Нэгэнт хуулиар зохицуулагдчихсан, хуулиар хориглосон юмыг дахиад дүрмээр зохицуулах нь.

Ингэж хуулийн заалтад байгаа юмыг энэ дүрэмд байгаа заалттай ялгаж салгаж үзэх асуудал байна уу? Ингэж болохгүй юу? Тэгвэл энэ дүрэм их тодорхой болчихоод байна. Ийм нэг асуулт байна. Энэ дээр би тодорхой жишээ хэлэхэд, 4.6.1, 6.2-т байгаа заалт нь УИХ-ын тухай хуулийн 31.1.6-д тэр чигээрээ байж л байгаа юм. 4 дүгээр зүйл нь УИХ-ын тухай хуулийн 36 дугаар зүйлд бас байж л байна. Тэгэхээр энэ дүрэм өөрөө тунхаглалын шинжтэй дүрэм байх юму? /11.40-12.40, Б.Батгэрэл/ Эсвэл одоо бүр их тийм нарийн дүрэм байх юм болов уу? Энэ Ёс зүйн дүрэмтэй холбоотой бусад улс орнуудын энэ парламентын юмыг хараад байхаар зэрэг ерөнхийдөө л нэг тийм тунхаглалын шинжтэй юмнууд нь давамгайлсан байдаг юм болов уу гэж би хараад байгаа юм. Буруу ч харсан байж магадгүй. Бүр нарийсгана гэвэл энэ дүрэм бас л нэг өөр юм болоод явчих гээд байгаа юм шиг санагдаад байх юм. Тэгэхээр энэ дээр одоо тэр тунхаглалын шинж рүүгээ нэлээн яваад байгаа юм уу? Эсвэл бүр нарийсгаж яваад байгаа юм уу? Ер нь аль талдаа агуулгатай байгаа дүрэм юм бэ? гэсэн нэг ийм хоёр асуулт л байх юм.


Д.Дэмбэрэл: -Хэн хариулах вэ? Энхболд хариулъя.


Н.Энхболд: - Энэ дүрэм анхны орж ирсэн хувилбар дотроос нь бид нар яг хуультай давхцаж байгаа их олон зүйлүүдийг хассан. Дүрэм, хууль хоёр бас өөрөө үйлчилдэг хүрээ их өөр. Хуулиар бүх юм явна гэвэл тэгээд л заавал одоо баталдаг, баримталдаг, нотолгоо болгодог, баримт гаргадаг, шүүхээр шийдвэр гаргадаг, хуулийг нь зөрчиж үү, үгүй юу гэдгийг нь үзэхээс эхлээд түвэгтэй юмнууд их бий. Дүрэм байхын нэг ач холбогдлыг бид нар ингэж л ойлгоод байгаа юм. Энэ бол гишүүдийг, төрийн өндөр албан тушаалтнуудыг энэ юу хийчихэв, хэзээ барьж авч шийдэх вэ гэж хойноосоо явахаасаа илүү урьдчилан сэргийлэх, зөвлөх ийм алхам хийхээс нь одоо өөрөө татгалзаж байх энэ нөхцөлийг нь бас арай наад талын хил заагаар юм уу тогтоож өгөөд, жишээ нь ийм ийм юмнууд болохгүй шүү, хэдийгээр хуулинд байгаа ч гэсэн. Та өөрөө сонирхлын зөрчилтэй байгаа гэж үзэж байвал энүүнийгээ одоо урьдчилж мэдэгдээд, зөвлөлдөөд, тэр хэлэлцэх асуудлаас нь татгалздаг байдаг юм уу, бэлэгний тухай хуулиуд дээр бүгдээрэн дээр нь бий л дээ. Одоогоор бол яг тэр заалтуудаар ямар нэгэн гишүүнд хамааруулаад Ёс зүйн дэд хороогоор аваад хэлэлцчихсэн барьчихсан элдэв янзын юм байхгүй.


Бид нар бас их олон улсуудын ийм Ёс зүйн дүрмүүдийг судалж үзсэн. Хуулиндаа байдаг юмнууд нь арай зөөлөн заалттайгаар, давхар сануулах маягтайгаар орчихсон ийм зүйлүүд их бий. Тэгээд энэ яг одоо нэг талаас нь Алтангэрэл гишүүн шиг яриад ерөөсөө хууль байж байхад заавал энэ дүрэм хэрэгтэй юм уу, ийм Дэд хороо хэрэгтэй юм уу гэсэн асуулт ч гардаг, нөгөө талаас энэ заавал байх ёстой гэж ярьдаг. Энэ дөрөв, таван жил яригдаж байгаа. 6 жил яригдаж байгаа. Тэгээд ярьж байгаад ер нь ийм Ёс зүйн дүрэмтэй байх нь хэрэгтэй, энэ бол хүн өөрөө өөрийгөө буруу алхмаас сэргийлж явахад хамгийн чухал баримт бичиг. Хууль байдгаараа байна. Хууль зөрчихийг мэдээж хэн ч бодохгүй. Гэхдээ санаатай, санамсаргүй ийм алдаа гаргах, заавал хуулиар хатуу тусгаж, зохицуулах шаардлагагүй зарим зүйлүүдийг энэ ёс зүйн дүрэмд оруулах ийм л чиглэлүүдийг баримталж хийдэг юм байна лээ. Бид нар ч тэгж бодож хийсэн. Зүгээр хуультай давхцсан олон санаа бол бий. Тэгэхдээ тэрнээс ч олон давхцсан юмнуудыг бид нар их олон заалтуудыг энэ анхны төслөөс нь хасчихсан л юм байгаа юм л даа.


Д.Дэмбэрэл: -За, чуулганы нэгдсэн хуралдааны ажиллагаатай Чой Лувсанжавын нэрэмжит Хэл иргэншлийн дээд сургуулийн багш, оюутнууд танилцаж байна. Багш, оюутнуудад сурлага, хөдөлмөрийн амжилт хүсье.


Су.Батболд тодруулах гэж байна уу. Тодруулж хариулъя.


Су.Батболд: -Алтангэрэл гишүүн, энэ төслийг өргөн бариад энэ чинь 3 парламент дамнуулан хэлэлцчихсэн байхгүй юу. Тэгээд одоо шууд ингээд анхны хэлэлцүүлэгт ороод ирж байгаа учраас гишүүдэд шинэ юм шиг санагдаад, тодорхой ойлголттой асуудлаар бас дэлгэрэнгүй хууль санаачлагчийн хувьд ганц хоёр зүйл хэлье гэж бодож байна л даа Дэмбэрэл дарга аа, уучлаарай. Цаг алдахгүй гэж.


Ер нь бол энэ дэлхийн улс орнуудын энэ парламентын практикт бол энэ өндөр албан тушаалтнууд шийдвэр гаргах түвшинд ажиллаж байгаа энэ улс төрчдийн хувьд ёс зүйн асуудлыг хуулиар зохицуулдаг, эсвэл дүрмээр зохицуулаг ийм практик байгаа юм. Тэгээд ер нь бол парламентын гишүүд өөрийнхөө албан үүргийг гүйцэтгэж явахдаа тэр мандатын хүрээнд олгосон эрх мэдлийг зөв зүйтэй, зохистой яаж ашиглах ёстой вэ гэдгийг олон нийт харж байх учиртай юм. Тэгээд тэр өөрт олдсон эрх мэдлийг тэр нийтийн эрх ашгийн төлөө хамгийн зөв зохистойгоор ашиглах тэр алхмыг нь энэ парламентын ёс зүй гэдэг юмаар зохицуулах учиртай юмаа гэж үзэж байгаа юм. 


Тэгээд анх энэ хуулийн төслийг санаачлаад явж байхад бид нар нэлээд олон хүмүүсийг авчирч семинар ном хийсэн, парламентынхаа гишүүдийнхээ дунд хэлэлцүүлэг хийсэн. Зүгээр одоо энэ парламентын түвшинд бол бид нар ингэж чадахгүй байна л даа.  Урд нь зөндөө олон хийчихсэн учраас. Тэгээд энэ дүрэм маань анхных учраас та бүхэн ингээд уншихаар хэтэрхий мэдээжийн юм ч юм уу, эсвэл одоо энийг заавал ч үгүй оруулаад байх юу байсан юм бэ, энэ хуулинд байгаа шүү дээ гэсэн байдлаар хандаж байж болох юм. Энэ дүрмээр бид нар юуг зохицуулах гээд байгаа юм бэ гэхээр ерөөсөө чи энийг ингэчих юм бол ингээд зөрччихөж байна. Тэгээд чамайг ингэж арга хэмжээ авна, ингэж шийтгэнээ гэхээсээ илүүгээр манай парламентад ажиллах Ёс зүйн дэд хороо болон энэ Ёс зүйн дүрэм маань тэр олон түмэн харж байгаа, нөгөө мандатаараа гараад ирсэн төлөөлөл болсон хүн маань энэ албаны ажлыг хийхдээ бид нарт үлгэр жишээ болохуйцаар ажиллаж чадаж байна уу, үгүй юу. Биеэ хэрхэн авч явж байгаа юм бэ, өөрийнхөө бизнест хандах хандлагандаа яаж хандаж байгаа ч гэдэг юм уу, энэ бүх юман дээр тодорхой хэв хэмжээ баримтлах ёстой гэдгийг зохицуулсан ийм баримт бичиг байгаа юм.


Хоёрдугаарт, Ёс зүйн дэд хороо бол нөхрийг дуудаж сануулга өгөөд байхаасаа илүүтэйгээр зөвлөгөө өгч харилцан ярилцахтай холбоотой. Алтангэрэл гишүүн ээ, ийм алхам чинь өөрөө гадна талдаа ингэж харагдаад байна шүү, ийм учраас энэ дээрээ анхаарлаа хандуулах учиртай. Хуралдааны танхимд үг хэлэхдээ ч гэдэг юм уу, эсвэл одоо албан томилолтоор явах ёстой ч гэдэг юм уу, бэлэг дурсгалтай харьцах зүйлтэй гэдэг юм уу ийм байдлаар зохицуулах учиртай юмаа. Тийм учраас зайлшгүй тохиолдолд бид нар хуулинд орсон заалтуудыг нэлээн нарийвчлаад юм уу хөнгөвчлөөд энэ дүрэм рүү оруулчихсан байгаа гэдгийг хэлэх гэсэн юм.


Тэгээд энэ дүрэм маань ерөөсөө тэр Улсын Их Хурлын гишүүн гэдэг хүнийг өөгүй ийм хүн байгаасай гэдгээсээ илүүтэйгээр зөвхөн албан ажлынхаа хүрээнд та өөрөө жишиг болохынхоо  хувьд тэр олон түмний мандатыг аваад сонгогдсон улс төрийн өндөр албан тушаалтныхаа хувьд ийм ёс зүй барьж, ийм албаны ёс зүйд баригдаж ажиллах ёстой юмаа гэдгийг гишүүдэд ойлгуулах, тэрийг баримталдаг зарчмыг бий болгоход л чиглэсэн дүрэм байгаа юмаа гэдгийг хэлэх гэсэн юм.


Д.Дэмбэрэл: -Баярлалаа. Даваасүрэн гишүүн асуултаа тавья.


Ц.Даваасүрэн: -Баярлалаа. Тэгэхээр би Ёс зүйн дүрэм бол байх ёстой гэж ингэж бодож байна л даа. Алтангэрэл гишүүний хэлдэг шиг бас товчхон тодорхой байх ёстой юм болов уу гэж. Зарим нэг юман дээр жишээлбэл хэтэрхий жижиг юмнууд байгаад байх шиг байгаа юм. Тухайлбал харилцуур утсыг хувийн хэрэглээнд ашиглаж болохгүй ч гэж байх шиг. Одоо нэг бол гэр бүл рүүгээ ярьж болохгүй, аав ээжтэйгээ ярьж болохгүй гэж байгаа юм уу. Албан тасалгааны тавилгыг мөн зөвхөн албан хэрэгцээнд гэж. Албан тасалгааны тавилгаа одоо хувьд ашигладаг хүн байдаг юм уу. Би энийг бүр гайхаад байх юм. Тэгэхээр иймэрхүү зүйлүүдийг бас нэг анхаараач гэж. 

Мөн тараагдсан материал дээр байна. 3-ын 2-т ингэсэн байгаа юмаа. Одоо энэ уг нь гол агуулга нь юм шиг байгаа юм. Ашиг сонирхлын зөрчилтэй дараахь үйлдэл хийхийг хориглоно гэж байгаа юм. Тэгсэн мөртлөө 3.2.3 дээр ашиг сонирхлын зөрчил дээр шийдвэр гаргах асуудлаар санал хураалтанд оролцохоос татгалзахыг хориглоно болчихоод байгаа байхгүй юу. Дараахь үйлдлийг хориглоно гэсэн мөртлөө бусдад нөлөөлөхийг хориглоно гэсэн ийм юм болчихоод байх шиг байгаа юм. Би буруу ойлгоод байна уу, зүгээр энэ хуулийн хэллэг нь ийм байдаг юм уу, аль эсвэл одоо буруу бичиж, зөв ойлгох ёстой байдаг юм уу энэ тал дээр нэг тайлбар хэлээч.

Ер нь энэ Их Хурлын хуулийн хэлтэс ер нь ямар үүрэг рольтой оролцож байна аа. Би бас зарим нэг зүйл дээр нэлээн эргэлзээтэй санагдсан. Тухайлах юм бол одоо энэ хуулийн холбогдолтой найруулга ч бай ер нь алдаатай асуудлыг бол чуулганд оруулж хэлэлцэхэд тэр ажлын хэсэг хариуцах ёстой, гишүүд хариуцах ёстой гэсэн ийм буруу ойлголт байдаг юм байна лээ. Мөн аливаа хуулийг дагалдаж гарч байгаа хуулиудыг бол холбогдох Байнгын хороогоор нь хэлэлцэхгүй шууд баталж болно гэсэн буруу ойлголт бас хуулинд байна лээ. Тийм учраас би энэ хуулийг орж ирэхэд бас ер нь хуулийн хэлтэс яаж зөвлөгөө өгч, яаж оролцов.

Их Хурлын дарга ер нь Тамгын газарт би хэлэхэд энэ хуулийн хэлтсийнхээ чадварт бас нэг анхаарч ажиллахгүй болбол иймэрхүү хууль орж ирэхээр нь найруулгын чанартай юм гээд. Найруулгын чанартай алдаа ч гэлээ гэсэн чуулганд орж ирмээргүй байна шүү дээ. Энэ чинь Их Хурал, чуулган, олон түмэн харж байгаа. Тэгээд дараа нь хэдхэн хоногийн дараа Цэц буцаадаг, Цэц буцаахаар хүлээн зөвшөөрдөг. Олон түмэн бол сүүлийн үед орон нутагт ажиллаж байхад хэлж байна шүү дээ. Ямар олон хууль буцаж байна, та нар эргээд өөрсдийнхөө гарсан шийдвэрийн эсрэг хүлээн зөвшөөрч байна гэж. Тэгэхээр энэ тал дээр бас нэг анхаараач ээ, саяын хоёр гурван асуултад бас хариулт авъя.

Д.Дэмбэрэл: -Хэн хариулах вэ. Энхтүвшин дарга хариулах уу?

Ж.Бямбадулам: /Ажлын хэсэг/: -Даваасүрэн гишүүнд буруу төсөл, буруу хувиа барьчихсан явж байгаа юм шиг байна. Ажлын хэсэг дээр Байнгын хороон дээр яригдаж байсан.

Ц.Даваасүрэн: -Сая надад тарааж өглөө шүү дээ. Юу яриад байгаа юм бэ.

Д.Дэмбэрэл: -Энэ ажлын, зөв хувилбарууд явж байна уу, үгүй юу.

Су.Батболд: -Байнгын хороон дээр ярьж байгаад тэрийг татгалзах эрхийг нь.

Д.Дэмбэрэл: -Микрофон оо.

Ц.Даваасүрэн: -Энийг байна шүү дээ, би өөрөө олж аваагүй, надад Тамгын газар энэ ширээн дээр тарааж өгсөн байна. Тэр жижиг сажиг юмнууд. Мөн энэ ингэж байгаа юм л даа. Ашиг сонирхлын зөрчилтэй бол татгалзана гэчихээд эсвэл олон түмэнд тийм сэтгэл төрүүлж болохоор байвал татгалзана гэж байгаа юм. Гүтгүүлээд цайруулж чадахгүй бол оролцохгүй ээ гэсэн үг үү? Ийм мэтийн зүйлүүд энд байгаад байна л даа.

Д.Дэмбэрэл: -Хэллэг, найруулгын хувьд, ер нь зөв л дөө. Даваасүрэн гишүүний хэлээд байгаа энэ хуулийн хэл, найруулга, дотоод зохицолдоо, бусад хуулиудтай хэр зэрэг нийцэж байна гэдэг бол Тамгын газрын шууд хариуцах ажил шүү. Тэр Улсын Их Хурлын гишүүддээ хэтэрхий их найдаад, тэгээд мэргэжлийн улсууд нь орж ажиллаж чадахгүй тохиолдолд бас найруулгын муу заалтууд гаргах явдал байгаа юм. Тамгын газар энийг гишүүдийн шүүмжлэлийг хүлээж авч ажилдаа анхааралтай хандах нь зүйтэй. Манай хуулийн хэлтсийнхэн олон хуульч мэргэжлийн улсууд байгаа. Тэр хэмжээгээр бид нар бас тэр хуульчдынхаа үр шимийг авч ажиллаж чадахгүй байдал бол үнэхээр ажиглагдаж байна.

Тэр найруулгын тухай асуудлын юмнуудыг бол сайн дахиж Даваасүрэн гишүүнтэй сайн ярилц. Энэ дээр саяын тэр, за яах вэ ер нь бол сонирхлын зөрчилтэй гэж үзвэл гадаадын парламентад бол тэр гишүүн удирдлагандаа танилцуулах, Байнгын хорооны даргад танилцуулах, би энэ асуудлаар сонирхлын зөрчилтэй учраас энэ асуудлыг санал хураахад байна, байхгүй гэх асуудлууд бол үнэндээ байдаг. Бид нар тэрнийгээ зөв найруулж оруулах хэрэгтэй юм. Улсын Их Хурлыг хамгийн их шүүмжлээд байгаа зүйл бол Улсын Их Хурлын гишүүдийг сонирхлын зөрчилтэй холбож л биднийг одоо муу хэлээд байгаа шүү дээ. Тийм учраас бид тэнд орохгүй байхын тулд ийм заалтуудаа зөв хийчихээд, тэрнийгээ бол зөв цаашдаа зөвхөн энэ парламентын ч асуудал биш энэ бол Монголын парламентын төлөвшлийн асуудал байгаа юм. 

Тийм учраас сонирхлын зөрчил бол энэ парламентад л одоогийн энэ сонгогдсон хэдэн хүнд байгаа юм гэж ингэж ойлговол буруу. Сонирхлын зөрчил хэзээ ч гарч болно. Сонирхол бол ерөөсөө байдаг зүйл. Тэр хуульчилсан бидний энэ дүрмэнд оруулсан зүйлээ зөрчихгүй байх асуудал нь болохоос биш сонирхол байхгүй бол нийгэм хөгжихгүй шүү дээ. Хувь хүн ч гэсэн сонирхолтой шүү дээ. Ахуйн талаар ч бид нар амьдралаа дээшлүүлье л гэж бодно, ажлын талаар сайхан ажиллачихъя л гэж бодно шүү дээ энэ чинь. Тэгэхээр энд одоо ямар байдлаар тусгана тэрнийгээ баримтлах нь чухал болж байгаа юм. Энэ бол нэг их айгаад байх зүйл биш л дээ.

Ингээд хариултын хувьд, Энхболд. 

Н.Энхболд: -3.1.3 дээр тийм заалт байгаа юм. Хэлэлцэж байгаа хуулийн төслөө өөрийнх нь хувьд ашиг сонирхлын зөрчилтэй эсвэл олон түмэнд тийм сэтгэгдэл төрүүлэхээр байвал. Энэ гишүүн өөрөө шийдэх асуудал гэж бид нар оруулсан байхгүй юу. Энэ олон түмэнд миний талаар эвгүй сэтгэгдэл төрүүлэхгүй ээ. Би энд орно, саналаа өгнө, хэлэлцэнэ гэж бодвол тэгээд оролцоод л явчихна. Сүүлд нь олон түмний зүгээс буюу энэ одоо ийм сонирхолтой байж энд орж байсан нь буруу гэсэн яриа гарвал тэр бас л нэг тодорхой хэмжээний дүгнэлт гэсэн үг. Гол нь энэ хүн өөрөө шийдэх асуудлыг нь тавьж өгсөн байхгүй юу бид нар. За би энд ороод яахав дээ, би энд орвол ингэж үзэх байх аа гэж бодож нэр төрөө хамгаалах, буруу сэтгэгдэл төрүүлчих вий дээ гэж бодвол оролцохгүй байж болно гэсэн ийм санаа. Ийм зүйлүүд байдаг юм. Бусад орных ч байдаг юм байна лээ. Энэ санамсаргүй орчихсон зүйл биш.

Хувь хүн өөрөө шийдэх асуудал гэж бодоод байна шүү дээ. Би өөрөө ингэж хэлээд, энд ороод яршиг даа гэж бодвол тэгээд орчихсон байвал буруу зөв эсэхийг чинь ч хэлэхгүй шүү дээ өөрийн чинь. Таны буруу гэхгүй, таны зөв гэхгүй, нэг ийм асуудалд энэ орчихож дээ гээд тэр хүний нөгөө хүмүүсийн дүгнэлтийн тухай асуудал байхгүй юу. Ерөөсөө энэ журмыг боловсруулахдаа түрүүн би бас хэлсэн. Энэ бол бид нар аль болохоор хүн өөрөө өөртөө хязгаар тавьж байдаг тийм зүйлүүдийг нь илүү тусгаж өгөхийг бодсон ийм дүрэм байгаа юм. Түүнээс хойноос нь би дүгнэлт өгөөд, энэ Даваасүрэн ийм хэлэлцүүлэгт орчихож. Тийм учраас энийг нь олон түмэн буруу гэж үзсэн байна гээд бид, бид биш Дэд хороо хойноос нь яваад байх тухай асуудал биш байгаа юм. Нилээд их зүйлүүдийг хүмүүс өөрснийх нь үнэмлэмж тэр юманд хамааруулсан ийм л дүрэм болгох гэж оролдсон юм.

Д.Дэмбэрэл: -Батсуурь гишүүн асуултаа тавъя.

Батсуурь: -Энэ зүйлийг бид Улсын Их Хурлын гишүүдийн нэр хүнд, Их Хурлын нэр хүнд, парламентын засаглалын нэр хүнд ерөнхийдөө жаахан унах хандлагатай, энэ талаар олон нийт болон хэвлэл мэдээлэл нэлээн шүүмжлэлттэй ханддаг байдал бий болсон. Тэгээд энэ байдлаас гарахын тулд энэ ёс зүйн дүрэм үнэхээр чухал ач холбогдолтой. Гэтэл энэ өнөөдрийн бид нарын хэлэлцэж байгаа Ёс зүйн дүрэм хэтэрхий энгийн, гишүүдийн саяны хэлсэн жижиг зүйл орсон, бусад хуульд заасан зүйл давтагдсан ийм хэлбэртэй болжээ.

Би АНУ-ын Конгрессын энэ ёс зүйн кодыг үзсэн чинь 450 хэдэн хуудас байна. Манайх 4-хөн хуудас юм байдаг байна шүү дээ. Тэнд бүр тусад нь нэгж ажилладаг юм. Одоо гишүүд шууд зөвлөгөө авдаг тийм нэгж. Ёс зүйн нэгж гэж байдаг. Гишүүдийн дэд хороо биш. Би нэг ийм үйлдэл хийх гэсэн юм, ингэх гэсэн юм, энэ маань одоо энэ хуульд нийцэж байна уу, энэ кодод эрх зүйн дүрэмд нийцэж байна уу гэдэг мэргэжлийн нэгж ажилладаг. Тэгэхэд манайхан хэтэрхий бас нэг жаахан энгийн, хялбар хэлбэрээр шийдэх гэж байна. Энэ 3.1.3-т ашиг сонирхлын зөрчлийн тухай. Тэр одоо ашиг сонирхлоос нь зөрчилтэй гэж үзвэл хэлэлцэхэд нь оролцож татгалзаж болно гэж. Хэлэлцэхэд нь харин оролцмоор юм шиг байгаа юм. 

Гишүүд өнөөдөр яаж байна вэ гэхээр зэрэг өөрсдийнхөө бизнесийн холбоотой хуулийн төсөл санаачлаад, тэрнийгээ бас дэмжүүлэхийн төлөө лобби явуулаад, сүүлд нь түүнийг өөрсдөө болоод бусдыгаа гар өргүүлээд ингээд явж байдаг. Энэ бол үнэхээр дээд зэргийн ашиг сонирхлын зөрчил мөн. Үүнийг энэ Ёс зүйн дүрмээр хориглож, тас хориглож өгөх хэрэгтэй. Хууль санаачилж болохгүй, тэд нар ямар бизнес одоо гишүүд ямар бизнестэй ашиг сонирхолтой гэдэг нь хөрөнгө оруулалтын мэдүүлэгт нь бүгдээрэнд нь тодорхой заачихсан байгаа шүү дээ. Тэрнээс нь харж байгаад хууль санаачлах эрхийг нь татгалзуулах хэрэгтэй. Санал өгүүлэхгүй байх хэрэгтэй. Харин хэлэлцүүлэгт нь оролцуулах хэрэгтэй. Яагаад вэ гэвэл тэр хүн чинь тэр өөрийнхөө эрхэлдэг бизнесийнхээ талаар өргөн мэдлэгтэй, туршлагатай байгаа шүү дээ. Тэрнийг нь ашиглах хэрэгтэй. Гэтэл энэ дүрэм нь болохоор зэрэг хэлэлцүүлэгт орох эрхийг нь хаагаад, бусдыг нь нээлттэй үлдээчихсэн байна. Тэр үгээ хэлж болно, өөрийнхөө бизнесийн холбогдолтой туршлагаасаа хуваалцаж болно. Гагцхүү тэр хүн тэр талаар хууль санааачилж болохгүй, хуулийн талаар гарах шийдвэрт гараа өргөж болохгүй, саналаа өгч болохгүй.

Ерөнхийдөө энэ дүрэм гаргах бол тунхагийн чанартай, ёс төдий, ямар нэгэн хариуцлага яагаагүй энэ дүрмийн тэр хэлбэрээр нь авсан, уг нь энийг бол Батболд гишүүний хэлснээр тэр хууль хэлбэрээр нь одоо хэлэлцэж батлах нь зүйтэй гэсэн саналтай байгаа юм. Ингэж яагаад болоогүй юм бэ гэж асуумаар байна.

Эцэст нь нэг асуулт, энэ Улсын Их Хурал болон гэсэн байна. Энэ нэг ерөнхийд нь улс төрийн албан тушаалтнууд болгож болоогүй юм болов уу. Улс төрийн албан тушаалтнууд чинь. Энэ чинь цаана хэсэг бүлэг улс төрийн албан тушаал үлдчих гээд байна шүү дээ. Аймгийн засаг дарга нар, сумын засаг дарга нар гээд. Их Хурлаас томилогддоггүй зөндөө улс төрийн албан тушаалтнууд байгаа. Төрийн албаныхан бол тэртэй тэргүй төрийн албаны бусад хууль тогтоомжоор нь зохицуулагдана биз. Үлдсэн одоо улс төрийн албан тушаалын нэлэнхүйд нь бүгдийг нь өндөр бага, их бага гэхгүйгээр бүгдийг нь хамруулбал яасан юм бэ гэж, болдоггүй юм уу гэж.

Д.Дэмбэрэл: -Хэн хариулах вэ? Энхболд гишүүн.

Н.Энхболд: -Би бол хамгийн сүүлийн ажлын хэсгийг л ахалж ажилласан хүн л дээ. Гэхдээ энэ бараг 3 Их Хурал дамжиж яг одоо энэ гишүүдийн ярьж байгаа шиг ингэж яригдаж яригдаж байгаад л одоо энэ хэлбэртээ хүрч байгаа юмаа. Хуулийн хэлбэрээр яагаад гаргаж болдоггүй юм бэ гэж. Ажлын хэсэг болгон дээр Улсын Их Хурал болгон дээр гарч байсан. Дахиад хэлэхэд бид нар нэлээн олон ийм ёс зүйг зохицуулдаг актуудыг судалж үзсэн. Ёс зүйг хуулиар бараг зохицуулдаггүй юм байна лээ. Хууль бол хууль, ёс зүйн код бол ёс зүйн код нэгдүгээрт.

Хоёрт, энэ сая Батсуурь гишүүн хэлж байна л даа. Тэр хууль санаачлах эрхийг нь хасах эрхтэй гэж. Тэгвэл Үндсэн хууль, бусад хууль руугаа орох хэрэг болно. Улсын Их Хурлын гишүүн ямар ч хууль санаачлах эрхтэй. Ямар ч хуулийг хэлэлцэхэд оролцох эрхтэй. Ямар ч хуульд саналаа өгөх эрхтэй. Үндсэн хуулиар, бусад хуулиар. Энэ бол бид нар дахиад хэлэхэд өөрснөө өөрсдөндөө хяналт тавих тухай асуудлын тухай л ярьж байгаа. Түүнээс дүрэм гаргаад хуулиар заагдсан эрхийг нь хориглох тухай асуудал байж болохгүй ээ, болдоггүй юм билээ. Их олон дахиж ярьсан. Одоо тэгээд энэ чинь анхдугаар хэлэлцүүлэгтээ орчихсон байж байгаа ийм юу шүү дээ. Уг нь манай гишүүд ядаж анхны хэлэлцүүлэг дээр нь очоод ийм ийм саналуудаа хэлээд тухайн үед нь зарчмын зөрүүтэй саналуудаа бичгээр гаргаад, хураалгаад явчихсан болбол өнөөдөр чуулганы хуралдаан дээр орж ирээд одоо 4 жилийн өмнө явж байсан шигээ дахин дахин яригдаад суугаад байхгүй л байсан байх л даа. Энэ 4 жилийн хугацаанд бас их олон хүн Улсын Их Хурлаар дамжиж гишүүн нь байж энэ асуудлыг олон талаас нь харж ярьж үзэж байж тэгээд одоо л нэг ийм хувилбартай бид нар орж ирж байгаа юм. Гэхдээ бидний энэ хувилбар бол нэг их тийм бусад газруудынхаас цоо шинэ юм гараад ирсэн юм шиг эсвэл хаана ч байдаггүй муу юм хийчихсэн юм шиг хувилбар гэж ерөөсөө бодохгүй байгаа. 

Бүх намын төлөөллүүд оролцсон, шинэ хуучин гишүүдийн төлөөллөөс оролцсон, бие даагч нараас оролцсон, тал талаас нь оролдож үзэж байгаад их олон дахиж ажлын хэсэг гэхэд 5 удаа хуралдсан. Энэ дээр гарч байгаа бүх асуудлууд яригдаж байгаа. Байнгын хороогоор 3 удаа хэлэлцэж байж орж ирж байгаа. Мэдээж одоо наанатай цаанатай юм байлгүй яахав. Гэхдээ дэг гэж нэг юм байгаа. Хэзээ, хаана, юу яриад санал онолоо хаана тусгаад явах вэ, хэлэлцсэн асуудлуудыг нь түүх, хэлэлцэж ирсэн байдлуудыг нь бас нэг тодорхой хэмжээгээр ойлгож судалчих хэрэгтэй байх. 

Одоо бидний хувьд бол ямар ч байсан дүрмээ баталъя. Дүрмээ баталсны дараа дэд хороогоо байгуулаад ажилдаа оруулъя. Явц дундаа болох болохгүй юмнууд байвал тэрнийгээ хэлэлцээд явах боломжууд нь цаашдаа ч гэсэн нээлттэй байгаа. Энэ ажлын хэсэг хамгийн түрүүн цуглаад тохирсон зүйл нь гэвэл энэ бол хууль шиг хорьдог шийтгэдэг талаасаа илүү биш гишүүдийн өөрсдийн ухамсар, ёс зүйн хүмүүжил, тэрэнд тулгуурласан. Өөрөө өөртөө буруу юм хийж байна уу, үгүй юу гэдгээ бас дүгнэж үзээд, тэрийгээ дэд хороотойгоо зөвшилцөөд явдаг иймэрхүү талын л илүү тэр философи дээрээ суурилж гаргах гэж оролдсон нь хувилбар л даа. 

Д.Дэмбэрэл: - Баярлалаа. Тэр Батсуурь гишүүний нэг зөв л дөө. Санал хураалтанд гэдэг шүү дээ нээрээ. Хэлэлцэхдээ нээрээ оролгүй яахав. Харин тэр бид нар тэрнийг нь арай санал хураалтанд орох эсэх асуудал дээрээ би одоо сонирхлын зөрчилтэй гэж үзэгдэх учраас энэ санал хураалтанд оролцох боломжгүй ээ гэж хэлж болно. Тэрнээс тэр хэлэлцэх асуудал гэчихсэн юм биш байгаа. Тэр өрөө тасалгаа, албаны эд хогшил юмнуудыг бол одоогийн парламентын гишүүд бол ойлгохгүй байх л даа. Энэ чинь түрүүчийн парламентын гишүүд манай хотын гишүүд чинь өөрийнхөө өрөөнд сонгуулийнхаа штаб байгуулж авч байгаад өрөө тасалгаагаа бүхэлд нь ашиглаад, утсаа ашиглаад ингээд явж байсан юмнууд гарч ирж байсан. Тийм тохиолдлууд олон байдаг шүү дээ. Тийм учраас ер нь төрийн албан хаагчид бол төрийн албаны эд хогшил энэ зүйлийг бол хувьд ашиглуулахгүй ээ гэсэн ерөнхий зарчмын дор бас жижиг зүйл биш байх шүү. Тийм одоо гарч ирэхгүй ч байж мэднэ. Гэхдээ гардаг, энийг бол ер нь нилээн хариуцлагатай энийг ярьдаг. Хууль гэхлээр одоо ёс зүйн асуудлаа хууль болгож аваад хуулиар хатуу хариуцлага ноогдуулна гээд юм болгон дээр ингээд байвал энэ одоо хэрэгжихэд бас бэрх, бас хүндрэх, ёс зүй бол Ёс зүйн дэд хороо зөвлөлгөө өгөхөөс эхлээд таны ийм ийм асуудал дээр ийм байна аа, ийм маргаан гарч байна аа гээд зөвлөлгөө өгөөд явчих, сайндаа бол сануулах ийм хариуцлагын юм явдаг ёс зүй бол ийм байдалтай байгаа.

Нилээд асуудал бол хууль дүрэм хоёр давхцах асуудлууд бий. Тэгэхдээ ёс зүйгээрээ зохицуулчихсан асуудал бол тэр хуулийн том хариуцлагын асуудлаас арай бага асуудлууд нь  тэгэхдээ давхцаж байгаа нэр томъёотой юмнууд бол байгаа байх аа. Тэр бусад асуудал бол яах вэ, ер нь гишүүд бол аргагүй л дээ, энэ олон шатлалд хэлэлцээд бид нар хэлэлцэх эсэх асуудал бол бараг жилийн өмнө болсон учраас Байнгын хорооны нөгөө хурал дээр ороогүй гишүүдийн хувьд бас зарим асуудлыг тодруулаад байх шиг байна. 

Тэмүүжин гишүүн.

Х.Тэмүүжин: -Энэ ёс зүйн дүрэмтэй холбоотой асуудал миний бол хамгийн ихээр сонирхож байгаа асуудал. Яагаад вэ гэхээр 2003 онд тэр үеийн Алтай гишүүний ажлын хэсгийг нь ахалж байсан хэсэг дээр би судлаачийнхаа хувьд энэ ёс зүйн дүрэмтэй холбоотойгоор орж байсан юм. Анхны ноорог, анхны санаанууд дээр бид нар нэлээн харьцуулсан судалгаа хийгээд олон улсын түвшинд ямар байдаг юм бэ, бусад парламентад ямар байдаг юм бэ гэдгээ нэлээн жишигтэйгээр харж байгаад яг парламентын ажлын хэсэг, судлаачдын ажлын хэсэг хоёр нэг зүйл дээр л очиж маргасан. Тэр нь юу байсан бэ гэхээр судлаачдын зүгээс энэ ёс зүйн дүрэм бол зөвхөн мандатын эрхтэй байгаа Улсын Их Хурлын гишүүдэд үйлчилдэг хэм хэмжээ байх ёстой. Томилогддог юм уу, өөр бусад чиг үүрэгтэй албан тушаалтнуудыг хамраад ирэхээр энэ ёс зүйн дүрэм чинь өөрөө үйлчлэхгүй саармагжаад хариуцлагын болон зохицуулалтын утга нь алданаа гэдэг дээр маргаан гараад эцсийн дүндээ парламентаас төрийн дээд албан тушаалтнууд гэж нэг хэсэг яваад, одоо болохоор Улсын Их Хурлын гишүүн болон Улсын Их Хурлаас томилогддог гэж орж ирж байгаа юм байна.

Тэгээд энэ дээр би өөрөө харамсалтай нь яг Байнгын хорооны хурал дээр байж чадаагүй, хөдөө ажлаар явж байгаад хоцорчихлоо. Саналаа өөрөө оруулж тэр хуралдаан дээр оруулж чадсангүй. Хэрвээ энэ ёс зүйн дүрэм үнэхээр үр дүнтэй байя гэж нөгөө онилсон бодлогоо тодорхойлж чадах чадвартай байя гэж бодож байгаа бол 76 хүнд л зориулагдсан байх ёстой. Мандатын эзэн, чөлөөт мандаттай, ард түмний төлөөлөл болж байгаа, хууль тогтоох эрх мэдэлтэй, хуулийн хэрэгжилтийг хянах чиг үүргийг хэрэгжүүлж байгаа, зөвхөн тэр бүтцэд зориулагдсан ёс зүйн дүрэм байх ёстой. Тийм ч учраас түрүүний Батболд гишүүний ярьж байгаа хоёр хэлбэр байдаг юм. Хуулиар юм уу, эсвэл дүрмээр гэж. Дүрмээр гарч байгаа нөхцөлд дүрмийн үйлчилж байгаа хүмүүс гарын үсгээ зурдаг тийм соёлтой, 76 энэ ёс зүйн дүрмийг даган мөрдөхийн тулд ийм алдаанууд гарахгүй байхын тулд ийм үнэлэмжийн хүрээнд үйл ажиллагаагаа явуулахын тулд энэ дүрмийнхээ дагуу гарын үсэг зурдаг тийм соёлтой юм. 

Энэ 76-гаас өөр хүн ороод ирэхээр асуудал үүсч байгаа юм. Энэ дүрэм өөрөө хууль тогтоогч юм уу гадагшаа чиглэсэн акт болоод  хувирчихаж байгаа юм. Энэ нь өөрөө дотогшоо чиглэсэн акт байх ёстой, нэгдүгээрт нь.

Хоёрдугаарт нь, хэрвээ яг онилсон бодлогынхоо хувьд Улсын Их Хурлын гишүүдэд хандана гэх юм бол бүтэц нь өөрөө тэс өөр болж хувирна. Одоо байгаа орж ирж байгаа дүрмээс тэс өөр, үндсэндээ 5 бүлэгтэй. Чөлөөт ба чөлөөт мандаттай холбоотой хэсэг ёс зүйн хэмжээ байна. Хууль тогтоох үйл ажиллагаатай холбоотой хэсэг ёс зүйн хэмжээ байна. Хяналт хэрэгжүүлэхтэй холбоотой сонирхлын зөрчилтэй холбоотой ёс зүйн хэмжээ байна. Тэгээд имминутет гэж шүүхээс хамгаалагдаж байгаа дархан эрхийг зүй бусаар ашиглахгүй байхтай чиглэгдсэн ёс зүйн хэмжээ байна. Индументет гэж яриад байгаа бүрэн эрхээрээ давуу байдал олгох эсвэл 76 хүн ижил тэгж эрхтэй байх зарчмыг эвдэхгүй байх, эсвэл бүрэн эрхээ хэрэгжүүлэхтэй холбоотой эдийн засгийн баталгааг хувийн зорилгоор юм уу өөр бусад зорилгоор ашиглуулахгүй байх гэсэн хэмжээ байна. Бусад нь болохоор улс төрийн соёлтой хэлбэртэй холбоотой хэм хэмжээ орж ирэх бололцоотой. Ийм 5 бүтэцтэй ёс зүйн дүрэм байх ёстой.

Бид нар гаднаас ороод ирчихсэн өөр албан тушаалтнуудыг хамраад ирэхээр энэ ёс зүйн дүрмийн бүтэц нь өөрөө төрийн албаны ёс зүйн дүрмийн хэм хэмжээ рүү ороод явчихаж байгаа юм. Тэгэхээр энэ дээрээ нэг ямар бодолтой хийгдсэн юм бэ, ажлын хэсэг дээр юу яригдсан юм бэ, Байнгын хороогоор энэ асуудал хөндөгдсөн юм уу, үгүй юм уу, харьцуулсан судалгаагаар бол бүх парламентын жишиг чинь тийм байгаа шүү дээ. Энэ ёс зүйн дүрэм чинь дотогшоо гарсан л акт байх ёстой гэдгээр хүрээ нь хязгаарлагдчихаж байгаа юм. Ганцхан нөхцөлд л орж ирж байгаа юм. Тусгай бүлгээр. Парламентын, одоо манайхаар бол Тамгын газрын Ерөнхий нарийн бичгийн дарга гэдэг хүн гишүүдийн тэгш эрхийг баталгаажуулахын хувьд энэ ёс зүйн дүрэмд ганцхан гадны алба орж ирж байгаа нь тэр л орж ирж байгаа юм. Өөрийг бол оруулахыг бүр тас хориглож байгаа шүү дээ. Гадагшаа чиглэсэн актууд юм уу гадны албан тушаалтнуудыг хянахдаа парламентын ёс зүйн дүрмийг ёс зүйн хороогоор биш парламентын хяналтаа хэрэгжүүлдэг хороонуудаар Байнгын хороодоор хяналт явна гээд бүр гадагшаа гаргаад хаячихаж байгаа байхгүй юу. Хэрвээ энэ дүрэм өөрөө ийм хэтэрхий их том болоод ирэхээр парламент дотор байх…(минут дуусав)

Д.Дэмбэрэл: - Тэмүүжин гишүүн.

Х.Тэмүүжин: -Парламентын дотуур байгуулагдаж байгаа Ёс зүйн дэд хороо чинь гадагшаа хяналт хэрэгжүүлдэг хороо болоод оршчихож байхгүй юу. Энэ ёс зүйн хэмжээгээр дамжаад доторхи асуудлаа шийддэг, дотоод гишүүддээ зөвлөмж өгдөг, зөрчил гаргасан бол дотоод асуудал, дотроо асуудал шийддэг журамтай байх ёстой атал гадагшаа бас шилжээд явчихаж байгаа юм. Тэгээд жижигхэн асуудал дээр жишээ нь ингээд гараад ирж байгаа юм. Одоо ашиг сонирхлын зөрчил гээд дүрэм дээр ороод ирчихсэн байгаа. Хууль зүйн шинжлэх ухаан дээр энэ нэр томъёо чинь сонирхлын зөрчил гэдгээрээ явж байгаа шүү дээ. Хууль өөрөө хэмнэлтээ бичих гээд дүрмээ ингээд бодоод ирэхээр жишээ нь бол техникийн хувьд ч гэсэн үнэлэгдэхүйц биш утга агуулга нь салаа утгатай, эсвэл өөрийн тэр зөөж оруулж бололцоотой тийм хэлбэрүүд хүртэл байж байгаа байхгүй юу. Жишээ нь улсын бүх парламентын гишүүдийн Ёс зүйн дүрэм дээр харахад парламентын гишүүн гагцхүү Үндсэн хуулийг дээдэлнэ гэдэг зарчим байгаа. Өөрөө хууль тогтоогч учраас. Манайд бол төрийн хуулийг дээдэлнэ гээд тавиад яваад өгч байгаа байхгүй юу. Энэ чинь Засгийн газарт баримталдаг зарчим шүү дээ, нэр томъёо шүү дээ жишээ нь. Иймэрхүү холилдсон…(минут дуусав)

Д.Дэмбэрэл: -Хариулах хүн байна уу? Энхтүвшин. Дараа нь Энхболд.

Ө.Энхтүвшин: -Энийг энэ ёс зүйн дүрмийн төслийг өчигдөр орой Төрийн байгуулалтын байнгын хороогоор хэлэлцэхдээ орж ирсэн хүрээ бол Засгийн газрын гишүүн, Ерөнхий сайд байхгүйгээр, тэгээд Улсын Их Хурлын гишүүн, дарга Улсын Их Хурлын гишүүн, тэгээд Улсын Их Хурлаас байгуулагддаг гэдэг нь бол Засгийн газраа оруулалгүйгээр тэр байгууллагуудын дарга гэсэн хүрээгээр орж ирсэн. Тэрийг ярьсаар байж, ярьж байгаад Засгийн газрын гишүүн, Ерөнхий сайд нарыг оруулсан юм. Ийм зүйл бол Байнгын хороон дээр хийгдсэн. Таны яриад байгаа энэ зүйл бол жишээлбэл, Улсын Их Хурлынхаа гишүүд рүүгээ л гол нь хандсан байх ёстой гэдэг юмыг, тухайлбал,  энэ өчигдөр Байнгын хороон дээр яригдсан. Тэр юу вэ гэвэл одоо ингээд удахгүй Улсын Их Хурлын тухай хуулийнд нэмэлт, өөрчлөлт оруулах тухай, дэгийн тухай хуулинд нэмэлт, өөрчлөлт оруулах тухай, гишүүний эрх үшйн байдлын тухай хууль тусд нь болгохоор одоо хүртэл энийгээ бол нийлүүлээд яваад байгаа шүү дээ. Тэрийгээ тусд нь болгохоор ажлын хэсэг гараад ажиллаад, ингээд тун удахгүй өргөн барих гэж байна. 

Тэр хуулиндаа гол нь тэр саяын гишүүдийн хэлээд байгаа асуудлыг тусгаж өгье гэсэн ийм зүйлийг ярьж тохирсон байгаа. Ер нь Төрийн албаны тухай хуулинд энийг төрийн албан хаагчдыг бол ялгаатай заасан байгаа. Улс төрийн албан тушаалтнууд, дээр нь тусгай албан тушаалтнуудын хувьд бол хууль тогтоомжоор ёс зүйн хэм хэмжээг нь тогтооно гэсэн байгаа. Төрийн захиргааны албан хаагчдын хувьд бол төрийн албаны төв байгууллагын саналыг үндэслээд, Засгийн газар тогтооно гэсэн байгаа. Үйлчилгээнийхийг бол хөдөлмөрийн гэрээ, контрактаар тэрийг нь шийднэ гэсэн ийм дөрвөн ялгаатай байгаа юм. Тийм учраас тэр хууль тогтоомжоор гэж бүр зориуд энэ дээр бол акцент өгөөд байгаа учраас энэ гишүүний эрх зүйн байдлын тухай хуулинд энэ дотор орж чадаагүй байгаа зайлшгүй зохицуулах хэрэгтэй гэж үзээд байгаа асуудлуудыг оруулна гэж бодож байгаа. Жишээлбэл, Ламбаа гишүүн эд нар өчигдөр их ярьсан л даа. 

Улсын Их Хурлын гишүүн одоо хэнд ч бэлэг өгч болохгүй, хэнд ч мөнгө өгч болохгүй. Цагаан сар болохоор боов тараагаад явж байж болохгүй. Энэ бүхнийг бол ерөөсөө тас хорих ёстой. Тэгэхээр энийг бол хаана хийх вэ гэхээр хуулиар л зохицуулахгүй бол дүрмээр тэрийг бол зохицуулаад шийдэж бол чадахгүй гэж үзэж байгаа юм. Энэ бооцоотой морь уралдуулаад олон сая төгрөгөөр уралдуулаад л байж байна. Энэ ч гэсэн ялгаа байхгүй тийшээ хууль руу орж өгөх хэрэгтэй. Компанийн реклам хийгээд явж байна. Энэ Их Хурлын гишүүн. Энийг бас тийш нь оруулж өгөх хэрэгтэй гэх мэтээр ийм зүйлүүд бол хууль руугаа орж ирэх ёстой юм гэж би бодоод байгаа юм. Харин тэр гишүүний эрх зүйн байдлын тухай хуулийг удахгүй өргөн барих гэж байна. Тэрэн дээр харин Улсын Их Хурлын гишүүдийг саналаа их сайхан тодорхой өгөөч гэж хүсэх байна. 


Н.Энхболд: - Өнгөрсөн онд Их Хурлын даргын захирамжаар байгуулсан ажлын хэсэгт энэ төсөл орж ирэхдээ бүр 400-гаад хүн хамарсан ийм юм орж ирсэн юм. Түрүүчийн Их Хурал дээр ярьж байгаад ерөөсөө төрийн өндөр албан тушаалтан гэж Авилгалтай тэмцэх газар мэдэгдлээ гаргаж өгдөг, хөрөнгө оруулгынхаа мэдүүлгээ гаргадаг 400-гаад хүнийг бүгдийг нь хамруулсан байсан. Тэгэхээр хүн болгоны үзэл бодол, байр суурь өөр л дөө. Тэмүүжин гишүүн бол энэ зөвхөн дотогшоо харсан зохицуулалт байх ёстой гэж байна. Гэтэл жишээ нь, 400 хүнийг 400-ланг нь хамруулаад зохицуулдаг ийм дүрэм байх ёстой гээд түрүүчийн Их Хурлын гишүүдийн олонхи шийдээд, тийм хувилбар явж байсан байх жишээтэй. Их Хурлын гишүүд ярьж байгаад л шийднэ. Түүнээс энэ зөвхөн дотогшоо харсан юм байх ёстой байтал гэдэг үг хэр зэрэг оновчтой юм би мэдэхгүй байна. Хаана тийм хууль, журам, дүрэм байдаг. 

Онолын асуудал яривал янз бүрийн л онол ярьж болох байх. Гишүүд л олонхиороо шийднэ. Шийдэхдээ хуралдаандаа оролцоод, дэгээрээ яваад, саналаа өгөөд, өөрийнхөө байр суурийг тайлбарлаад, зөвшөөрөхгүй ч байж болно. Зөвшөөрч ч болно шүү дээ. Тэгээд л энэ байдлаараа л орж ирсэн юм. Сая Энхтүвшин дарга тайлбар хийлээ. Дараа дараагийн асуудлууд хүлээгдэж байгаа. Тэрэн дээр дахиад одоо хуулиндаа зарим заалтууд нь ороод ирэхээр тэрэнтэйгээ уялдуулаад эргээд бидэнд ёс зүйн дүрмэндээ нэмэлт, өөрчлөлт гарвал оруулах ийм шаардлага ч бас гарч ирэхийг үгүйсгэхгүй. Тэгээд бид нарын барьж байгаа юм бол таван жил боллоо. Нэг юмтай болъё. Ороолдоод үзье. Цаашдаа боловсронгуй болох боломжууд нээлттэй байгаа. Энэ Их Хурал анх нээгдээд, Улсын Их Хурлын дарга Дэмбэрэл дарга томилогдоод үгээ хэлэхдээ бид нар ямар ч байсан ёс зүйн дүрэмтэй, тэрийгээ батлаад хэрэгжүүлж эхэлсэн ийм Их Хурал болно гэдгээ хэлсэн. Тэрний дагуу бид нар ажлын хэсэг ажиллаад, одоогийн байдлаар ийм шатанд хүрээд явж байгаа. 


Д.Дэмбэрэл: - Су.Батболд.


Су.Батболд: - Энэ Тэмүүжин гишүүнтэй бол би 100 хувь санал нэг байгаа. Гэхдээ одоо яахав үнэхээр оройтсон байна. Ер нь бол миний санаа бол яг үнэхээр л энэ Ёс зүйн дэд хороо бол Улсын Их Хурлын бүтцийн байгууллага. Ёс зүйн дэд хороо юу гэдэг юм, тэндээс Аудитын газрын даргыг дуудаад, эндээс Улсын Их Хурлын гишүүн биш сайдыг дуудаж, ёс зүй ярьдаг газар биш байхгүй юу. Бид нар бүр ч одоо ингээд 300 албан тушаалтан байсныг нилээн дэвшил гаргаад 20-иод, 30-аад юм болгочихоод байгаа юм. Тэгээд ер нь яахав би ажлын хэсгийн даргатай, Дэмбэрэл даргатай санал нэг байгаа юм. Эхлээд хэдүүлээ нэг ёс зүйн дүрэмтэй болоодхъё. Их Хурлын гишүүний ёс зүйн дүрэмтэй болно гэдэг бол бид нар нийгэмд сигнал өгөх гээд байгаа байхгүй юу. 

Тэгээд ирэх жил Тэмүүжин гишүүн хоёулаа хамтраад, яг саяны таны надад өгсөн энэ хувилбараар дахиад санаачлаад, энийг өөрчилж болно шүү дээ. Би бол тэгж өөрчлөх ёстой гэж бодож байгаа. Тэгэхдээ нэг жилдээ энийгээ мөрдөөд үзье. Яахав зарим хүнд хүүхдийн тоглоом шиг юм байж болно. Хэтэрхий энгийн байж болно. Хуультай дахцсан байж болно. Гэхдээ нийгэмд Улсын Их Хурлын гишүүд ёс зүйн дүрэмтэй. Түүндээ баригдаж ажилладаг ёстой юм шүү гэдэг үлгэр жишээ үзүүлээд, цаашдаа тэр салбар байгууллагууд, төрийн албан хаагчид гээд явах ёстой байхгүй юу. Тэрийг та зөвшөөрч байна уу? Тэгж явъя гэж шийдэж байна. 


Д.Дэмбэрэл: - За, зүйтэй. Хамрах хүрээний хувьд бол үнэн л дээ. Тэмүүжин гишүүний хэлдэг бол үнэн. Би Төрийн байгуулалтын байнгын хорооны дарга байх үед Алтай гишүүнээр ахалсан анхны том ёс зүйн дүрэм боловсруулаад, тэр бол үнасан л даа. Парламентад. Хүрээж аваагүй. Энэний дараачийн боловсруулсан дүрэм бол энэ төсөл байж байгаа. Хэрэгжүүлэх механизмын хувьд бол бид нар Ёс зүйн хороо байгуулъя гэж. Дэд хороогоо хороо болгоё гэдэг санал оруулж ирсэн журам маань буцаая гэж Байнгын хороо шийдсэн байна. Тэгэхээр хэрэгжүүлэх асуудал дээр манай дэд хороо маань л их хүчин чармайлт гаргаж ажиллах нь байна. Бидний санаачлагчийн тухайд бол одоо талыг нь батлуулж авч байна. Нэг тал дүрэм бол хойшоо ухарч байгаа юм. Гэхдээ Ёс зүйн дэд хороогоо сайн ажиллуулахыг бас байг гэргүй л дээ. Яг Тэмүүжин гишүүний хэлдэг шиг бид нар АНУ-аас тусгай төсөл хэрэгжүүлж, маш олон удаагийн том том семинар, ном хийж Америкийн нилээд олон штатын ёс зүйн дүрэм, кодексыг бол авч үзсэн байгаа. Энэ дүрмүүд дотроос хамгийн глобал гол гол үзүүлэлтүүдийг авч төсөлд оруулсан юм байгаа юм. 

Хамрах хүрээний хувьд бол нэг төрийн өндөр албан тушаалтан гэдгээр хашаад байвал нэг 108 хүн байгаа. Аймаг маймаг оролцуулна гэдэг бол арай их байна гээд тэрнийг бол бид ажлын хэсэг болон санаачлагчид хүлээж аваагүй. Улсын Их Хурлын гишүүд болон одоо Байнгын хорооны оруулж ирж байгаа санал бол Улсын Их Хурлын баталж, томилж өгсөн албан тушаалтан гэдгээр нь бол оруулж байна. Засгийн газрын гишүүдийг бол мөн Улсын Их Хурал нэгэнт томилж, баталсаныхаа хувьд ёс зүйн хувьд бол анхаарч байж болох юм гэдгээр Засгийн газрын гишүүдийг Улсын Их Хурлын баталсан албан тушаалтнуудыг оруулж ирж байгааг бол нэг ч их одоо болохоо байчихаад байна, хүрээ бол дэндүү ихэдлээ гэж ингэж үзэхгүй байна. Тэд нар бол ёс зүйн гадна дүрэмгүй үлдчихээд байгаа юм. Аппаратын ажилтнууд нь төрийн албан хаагчийн ёс зүйн дүрмийг бариад байдаг. 

Тэр улс төрийн албан хаагчид бол ёс зүйн хэм хэмжээ, шаардлагаас гадна үлдсэн байгаа учраас ямар ч байсан энэ удаад энэ Байнгын хорооны оруулж ирж байгаа, ажлын хэсгийн оруулж ирж байгаа нэмэлт саналуудыг бидний тухайд бол хүлээж авъя гэж энэ хүрээний хувьд маргаад байхаа болъё. Аймаг, нийслэлийн Засаг дарга гээд төрийн бусад албан тушаалтныг оруулна гэвэл энэ одоо Улсын Их Хурлын баталдаг бидний ёс зүй сахих ёстой тэр хэмжээнээсээ дэндүү цаашаа халина гэж үзээд тэр 400-гаад хүнийг бол бид нар авахгүй гэж тохирсон юм. Ингээд Ганбямба гишүүн асуулт тавиад, хариулт аваад тэгээд завсарлана. Дараа нь үдээс хойш санал хураалтууд явагдах юм. Ганбямба гишүүн. Маш олон санал байгаа шүү. 


Н.Ганбямба: - Ёс зүйн дүрмийг бол яаралтай бий болгох шаардлагатай гэж ойлгож байгаа юм. Гэхдээ уг нь бол Их Хурлын гишүүдийнх гэж түрүүчийн түрүүчийн Их Хурал дээр яригдаж байгаад бүтэлгүй явсаар байгаад, одоо харин тайлагнадаг байгууллагуудтайгаа цуг орж ирээд байж байгаа нь энэ. Гэхдээ яахав энэ эцсийн шийдвэр биш, хэлэлцүүлгийн явц дунд Их Хурлын гишүүдийнх гэж 76 гишүүдийнхээрээ тусдаа үлдэх үү, яах уу? гэдэг бол хэлэлцүүлгийн явцад нэг тийшээгээ шийдэгдэх байх гэж ойлгож байгаа. Хамгийн гол энэ бизнесийн эрх ашигтай холбоотой. Эрх ашгийн зөрчилтэй холбоотой хэм хэмжээг зохицуулсан дүрэм бол нэн шаардлагатай болсон. Ерөөсөө бүх шатанд хэрэгтэй. Их Хурал нэг ийм ёс зүйн дүрэмтэй болчих юм бол харин бусад байгууллагуудад үлгэрлээд, өөр өөрсдөө ёс зүйн дүрмүүдээ боловсруулах байх гэж найдаж байгаа юм. Энэ дотор би нэг Засгийн газрын гишүүдийнх сая сүүлд орж ирсэн энэ Их Хурлын гишүүд, Засгийн газрын гишүүн, сайд нарын ёс зүйн дүрмийн асуудал цуг Байнгын хороон дээр хэлэлцэгдсэн энэ асуудал дэмжигдэх байх гэж найдаж байна. Хамгийн гол юм тэр сайд нар дээр байдаг. Сайд нартай холбоотой асуудал маш их хэл ам таталдаг. 

Тийм учраас одоо бид нар энэ эхний ёс зүйн дүрэм дотроо Их Хурлын гишүүн, Засгийн газрын гишүүн, сайд нарыг оруулах хэрэгтэй байна. Хоёрдугаарт нь би танай Байнгын хороон дээр санал хэлж байсан. Энхтүвшин дарга. Тэр Их Хурлын гишүүд маань рекламанд ороод явж байгаа. Одоо ингээд гар утас рекламдаад нэг гишүүн маань орой болгон миний гар утаснаас бичсэн имэйлийг авсан уу, та? гээд орой болгон гарч ирээд байгаа. Энийг эсвэл “yes” гээд зөвшөөрөх юм уу? Эсвэл одоо хориглох юм уу? гэдэг нь энэ дотор маш ерөнхий байгаа. Эсвэл энэ рекламыг зөвшөөрч байгаа юм бол тэр ерөнхий заалттайгаа тайлбар хэлэх хэрэгтэй. Эсвэл бүр тодорхой зааж өгмөөр байгаа юм. “Yes”, ”No”-гийн аль нэгээр нь хагалж өгмөөр байгаа юм. Эсвэл цаашдаа эрх ашиг бол маш их байгаа. Лобби их орж ирсэн. Бизнесийн лобби маш их байгаа. Тэгэхээр зэрэг энэ лоббигоо хамгаалах байтугай бүр рекламдаад байж байна гэдэг чинь юу гэсэн үг байхав. Тэгэхээр энийг бол одоо нэг тийш нь одоо энэ дүрмээр л зохицуулахгүй бол Их Хурлын гишүүдэд энэ чинь одоо нээлттэй л яваад байгаа. Энийг Төрийн байгуулалтын байнгын хороо ерөөсөө нэг их ойшоосонгүй оруулаад ирлээ. 


Д.Дэмбэрэл: - Энхтүвшин дарга. 


Ө.Энхтүвшин: - Тэрийг ерөөсөө Төрийн байгуулалтын байнгын хороо огт ойшоогоогүй биш л дээ. Яг тодорхой бичгээр өгсөн саналуудыг бол бүгдийг нь хураагаад дууссан. Тэр дотор бичгээр бол яг ирээгүй. Гэхдээ энэ саяын тэр яридаг зүйл бол одоо ингээд батлах гэж байгаа тэр гишүүний эрх зүйн байдлын хууль руугаа тодорхой тусгаад өгнө гэж ярьсан. Зүгээр дүрмэн дээр биш. Тэр Ламбаа гишүүний яриад байдаг. Өчигдөр ярьсан. Энхбат гишүүн ярьсан. Тэр асуудал энэ тэрийг бол бүгдийг нь хууль руугаа оруулаад өгнө. Гишүүний эрх зүйн байдлын хууль руу оруулаад өгнө гэж байгаа. Тэрийг ямар ч байсан хуулинд оруулаад өгье. Тэрэнд ач холбогдол өгөөд яриад байгаа биз дээ. Хэрвээ ач холбогдол өгөөд яриад  байгаа бол түүнийг хуулинд оруулаад өгчихье. Хэрвээ одоо дүрмэндээ оруулна гэвэл бас санал хураалгаж болно. Өчигдөр бичгээр бол тийм санал ирээгүй. 


Д.Дэмбэрэл: - Ганбямба гишүүнд микрофон өгье. 


Н.Ганбямба: - Тэгэхээр энэ удаагийн дүрмэнд бол оруулахгүйгээр үлдээж байгаа юм бол дараа хууль баталсаар байтал дараагийн парламент хүрэх нь л дээ. Энэ дүрэм чинь яг нарийндаа бол түрүүчийн түрүүчийн Их Хурлаас хойш явсаар байгаад, гурав дахь Их Хурлаа дамжаад батлагдаагүй явж байгаа. Гэтэл таны хэлдгээр бол тэр Их Хурлын гишүүд тэр бизнесээ рекламдаж болно гэдэг асуудлыг нээлттэй орхичих юм бол дараагийн парламент хүртэл, тэр хууль гартал ер нь хэзээ болох нь тодорхойгүй. Тэгэхээр энэ дүрмээр хийж өгөхгүй бол хугацаа алдана. Аягүй бол энэ Их Хурлын үед рекламдаж болно гээд хэлж байгаатай адилхан гэж ойлгож болно биз дээ?


Д.Дэмбэрэл: - За, юу яана биз дээ. Хэрвээ энд зарим үлдсэн зүйлүүдийг бол бид нар Улсын Их Хурлын дэгийн болон Улсын Их Хурлын гишүүний эрх зүйн байдлын хууль гарах үедээ одоо энэ баталсан дүрмэн дээрээ зарим зүйлийг нэмж болно шүү дээ. Тэр үедээ. Ямар ч байсан. 


Н.Ганбямба: - Байнгын хороон дээр санал хэлээд авагдахгүй байгаа юм. 


Ө.Энхтүвшин: - Байнгын хороон дээр та чинь зөндөө сайн мэднэ шүү дээ. Бичгээр тэр яг зарчмын зөрүүтэй саналуудыгаа бичгээр бичээд өгдөг. Тэрийг нь хураалгадаг. Тэгэхгүй болохоор баахан юм ирдэг. Аль нь санал вэ? Аль нь асуулт вэ? гэдэг нь ялгаагүй болдог. Тэрийг бол одоо тэртээ тэргүй нээлттэй байгаа. Өчигдөр Байнгын хороон дээр тэр бичгээр өгсөн санал дотор үлдсэн үү? Энэ. Үлдээгүй. 


Д.Дэмбэрэл: - Ингээд Улсын Их Хурлын гишүүд Байнгын хорооны санал, дүгнэлтээс асуулт асууж, хариулт авлаа. 

Үдээс хойш Байнгын хорооноос оруулж байгаа зарчмын зөрүүтэй саналаар санал хураалт явуулна. Гишүүд цагтаа цуглъя. Баярлалаа. Завсарлага. 


Д.Дэмбэрэл: - Гишүүдийг оруулъя. Санал хураалт явуулъя. Тамгын газрын ажилтнууд яагаад их орой орж ирж байна? Гишүүдийн урд орж ирж бай. 


Орж ирээгүй байгаа гишүүдэд туслахууд нь хэлээд, наашаа цаг болсон байна гэдгийг хэлээд гишүүдээ нааш нь оруулъя. 


Энэ Энхтүвшин дарга яачихав? Байнгын хорооны даргаас асуух ярих юм гарч магадгүй. 


/Микрофонгүй ярив./


Д.Дэмбэрэл: - Болно. Гэхдээ цөөнх болсон бол болно. Горимоо эвдэхгүй шүү. Байнгын хороон дээр асуудал олонхи, цөөнхтэй болсон бол дэмжих дэмжихгүйд хүрнэ. Тиймгүй бол шууд санал хураалт явна. 


Гишүүд санал хураалтанд бэлтгэе. 


Улсын Их Хурлын ёс зүйн дүрмийн төслийн талаархи гарсан зарчмын зөрүүтэй саналуудыг хураалгая. Төрийн байгуулалтын байнгын хороогоор дэмжигдсэн саналууд байна. 


Нэг. Төслийн нэрийг Монгол Улсын Их Хурлын гишүүний болон Монгол Улсын Их Хуралд ажлаа шууд хариуцан тайлагнадаг байгууллагын удирдах албан тушаалтны ёс зүйн дүрэм гэж өөрчлөх. 


4.1.1 дэх хэсгийг Монгол Улсын Их Хурлын гишүүний болон Монгол Улсын Их Хуралд ажлаа шууд хариуцан тайлагнадаг байгууллагын удирдах албан тушаалтан /цаашид “албан тушаалтан” гэх/ төрийн албанд баримтлах зарчим, ёс зүйн хэм хэмжээг тогтоон мөрдүүлж, төрийн үйл ажиллагааг хуулийн хүрээнд явуулах нөхцөлийг бүрдүүлэх, төрийн үйл ажиллагааг хувийн ашиг сонирхлын нөлөөллөөс хамгаалах, төр, олон нийтийн итгэлцлийг бэхжүүлэхэд чиглэгдэхийн зэрэгцээ албан тушаалтны нэр төрийн хамгаалахад энэ дүрмийн зорилго оршин гэж өөрчлөн найруулах. Санал гаргасан УИХ-ын гишүүн Н.Энхболд. 


Санал хураалт. Байнгын хорооны оруулсан саналыг дэмжье гэсэн саналаар санал хураалт явж байна. 


Гишүүд анхааралтай байгаарай. Кнопууддаа анхаарал тавь. Наана чинь олон кнопууд чинь татгалзаж гараад байна даа. Энэ хүнгүй кнопуудыг цэгцлээч. Буруу. Энэ санал бол хүчингүй. Энэ гишүүдийн ирц ямар байна? 


Гишүүдийн ирц байгаа бол. Та нар энэ зааланд ажилла л даа. Хэн нь байна? Хэн нь байхгүй байна? Наана чинь яагаад явж байгаа билээ? Тэр компьютер. Тэр чинь юу билээ? Тэгээд Ерөнхий сайд яалаа гэж. Бүр гадаадад явж байгаа юм чинь татгалзсан явж байна гэж юу гэсэн үг вэ? Наадах чинь одоо дэндүү замбараагүй байна. 


Энэ санал хураалт хүчингүй. Шинээр санал хураалт явуулъя. 


За, Гончигоо гишүүн. Тэр Сүхбаатар гишүүн бас нэг ерөнхий зүйл хэлье гэсэн үү? За, чи 23.2.1 дээр хэлнэ. Гэхдээ хуулийн дагуу хэлнэ шүү. Гончигоо юу ярих гэж байна? Сонсъё. 


Р.Гончигдорж: - Баяралаа. Бид нар энэ гаргаж байгаа хуулийнхаа нэр томъёо, тэр нэр томъёоны ойлголт энэ тэрийгээ бас нэг тогтож хийхгүй бол онцгүй томъёоллууд, миний боддог утгыг нь ойлгодогоор тийм юм нууд бол байна. Жишээлбэл, яг батлах гэж байгаа нэгдүгээр санал хураалтанд “төр, олон нийтийн итгэлцлийг бэхжүүлэхэд чиглэхийн зэрэгцээ” гээд “албан тушаалтны нэр төрийг хамгаалахад энэ дүрмийн зорилго оршино” гэж байгаа байхгүй юу. Албан тушаалтны нэр төрийг хамгаалахад энэ дүрмийн зорилго оршино гээд. Өөрөө өөрсдийнхөө нэр төрийг хамгаалах зорилгоор дүрэм гаргаж байгаа юм уу? Энийг мөрдөлгөөр нь юу гэж бид нар ойлгох вэ? гэдэг ийм нэгд гарч байгаа юм. Дараагаар нь сүүлд нь хураагдана. 2.1.8 дээр. Төрийн бодлого, шийдвэрийг зөв тайлбарлаж, иргэдээс төрдөө итгэх итгэлийг бэхжүүлэхэд дэмжлэг үзүүлж ажиллах гээд. Төрийн шийдвэрийг зөв тайлбарлана гэдэг чинь бол үзэл бодлууд янз янз байдаг шүү дээ. Байр сууриуд янз янз байдаг. Энэ зөв тайлбарлана гэдэг, энэ зөв гэдэг үгийг дараа нь юу гэж ойлгох вэ? Энэ зөв тайлбарлаагүй, буруу тайлбарласан гээд. Хүн хүн энэ чуулган дээр чинь өөр өөрөөр л байр сууриар ордог. 

Тэгээд төрдөө итгэх итгэлийг бэхжүүлэх гэж. Бид нар төрдөө итгэх итгэлийг л бэхжүүлээд байвал төр хүчтэй гэсэн энэ ойлголттой бол би эсрэг байна. Харин төрөөс иргэдтэй итгэх итгэлийгээ бэхжүүлээд байх юм бол аяндаа төр лүү иргэд нь итгэдэг болно. Ийм нэг зарчмын нэр томъёоллууд байх юм. Тэр болгон дээр нь яриад байхад бас төвөгтэй л дөө. Тэгээд томилолтын зардал, санхүүгийн туслалцааг шууд болон шууд бусаар хүлээж авахгүй байна гээд. Ямар хүнээс хүлээж авахгүй байж болох юм? Ямар хүнээс авах юм? гээд нэг иймэрхүү юмнууд бий. Энэний заримыг нь одоо дараагийн юун дээрээ. Энэ чинь одоо эхний хэлэлцүүлгээр батлах горимын санал байгаа юу? Байхгүй юу? 


Д.Дэмбэрэл: - Гайгүй ээ. Анхны хэлэлцүүлэг гэхгүй байгаа. 


Р.Гончигдорж: - Жишээлбэл, албан тушаалтан нь өөрийн нэр хүндэд харш зүйл хийхгүй байх зарчмын хүрээнд гээд. Өөрийн нэр хүнддээ харш зүйлийн тухай, албан тушаалынхаа үүрэгт нь харш юм хийхгүй байх юм уу? Нэр хүндийг гэдэг ойлголтон дээр, энэ итгэл бүрдүүлэх гэдэг ойлголтон дээр зарчмын өөр өөр утга санаанууд л байх юм. 


Д.Дэмбэрэл: - За, ойлголоо. Ер нь бас нэр томъёог цэгцлэх, найруулгын юмнуудаа бол дахин сайн харна аа. Энэ хоёр дахь хэлэлцүүлэгт бол заавал орохоор байгаа юм. Тэр үед нь анхаараарай. Би одоо саяын хэлдэг зүйлүүдийг тэр томъёоллуудыг цэгцлэх талаас нь анхаараарай. Албан тушаалын нэр төрийг нь хамгаалахад, тушаалтны нэр төрийг нь хамгаалахад энэ дүрэм гэдгийг одоо юу гэдэг юм нэмж л оруулж байгаа юм байна. Ёс зүйн гэдэг бол бас дандаа даалгах талаасаа биш байж болно. Гэхдээ томъёоллоо зөв байлгах талаас нь бас бодъё. 


Гишүүд бэлэн болов уу? Зааланд хэдэн хүн байна? Одоо болж байна уу? 51.3 хувийн ирцтэй, 39 хүн байна. Үнэн үү? За, санал хураалт. Би дээр уншсан даа. Саяын энэ ерөнхийдөө бол найруулга, нэр томъёоны талаар харж үзнэ гэсэн зарчмуудаа харж үзье. Ингээд дээр миний уншсан нэг Энхболд гишүүний гаргасан саналыг. Өөр тэр хойно 21.2.3 дээр гээгүй билүү? 


/Микрофонгүй ярив./ (12.40-13.10, 13.10-15.50 Б.Нарантуяа)

 Үгээ бид нар, түрүүн гишүүдийн асуулт хариултыг явуулсан шүү дээ. Одоо бол үг байхгүй шүү дээ. Одоо шууд санал хураана. За чи 23-ын 3-ын 1-ийг уншаадах. 


Ж.Сүхбаатар: - Намын бүлгээс гаргасан зарчмын зөрүүтэй саналыг дэмжсэн 3 хүртэлх, эсрэг байр суурьтай 3 хүртэлх гишүүн тус бүр 5 минутаас илүүгүй хугацаанд үг хэлсний дараа санал хураалт явуулах гэж байгаа байхгүй юу. 


Д.Дэмбэрэл: - Тийм л дээ. Тэгэхдээ наадах чинь цөөнх болсон гишүүдийн хувьд маргаантай. Тамгын газар энийг тайлбарла. Санал нэг бүр дээр ингээд гурав гурван гишүүн үг хэлээд маргаад суугаад байх юм уу? Тамгын газар энийгээ тайлбарла. Энэ заалтыг бид тэгж баримталж яваагүй шүү дээ. 


Д.Насанжаргал: - Уучлаарай гишүүд ээ, энэ 22.3.1 бол үндсэндээ Ж.Сүхбаатар гишүүний тайлбарласнаар ойлголт зөв л дөө. Саналын томъёолол бүрээр санал хурааж болно. Хэрвээ гишүүд санал гаргах юм бол. Дэмжсэн 3, эсрэг 3 болно. 


Д.Дэмбэрэл: - За тэгвэл одоо энэ санал хураалт дээр одоо. За эхлээд 3 хүртэл яриад л байх уу тэгвэл. 


За санал хураалт явуулъя. Дээр миний уншсан. 1 гэж уншсан заалтыг санал хурааж байна. Байнгын хорооны оруулсан саналаар санал хурааж байна. Дэмжье гэсэн санал хураалт явагдаж байна. 


Санал хураалтад 39 гишүүн оролцож, 21 гишүүн зөвшөөрч, 53.8 хувийн саналаар санал дэмжигдлээ. 


Дараачийн санал хураалт. Төсөлд дараахь агуулга бүхий 1.2 дахь заалт нэмэх. “1.2. Энэ дүрмийн 1.3-т заасан албан тушаалтан нь үйл ажиллагаандаа энэ дүрмээр тогтоосон ёс зүйн хэм хэмжээг баримтлахын зэрэгцээ Монгол Улсын Их Хурлын тухай хууль, Монгол Улсын Их Хурлын чуулганы хуралдааны дэгийн тухай хууль, Монгол Улсын Их Хурлын сонгуулийн тухай хууль, Авлигын эсрэг хууль, Төрийн албаны тухай хууль болон бусад холбогдох хууль тогтоомжид заасан хэм хэмжээг дагаж мөрдөнө” гэж. Санал гаргасан гишүүн Д.Лүндээжанцан. Байнгын хороо дэмжсэн байна. Байнгын хорооны саналыг дэмжье гэж санал хураалт явагдаж байна. 


39 гишүүн санал хураалтад оролцож, 29 гишүүн зөвшөөрч, 74.4 хувийн саналаар санал дэмжигдлээ. 


За бусад бүх салбар байгууллагууд нийтдээ одоо бидний олж судалснаар 16 ёс зүйн дүрэм байгаа. УИХ-ын гишүүд болон төрийн өндөр албан тушаалтнууд ёс зүйн дүрэмгүй үлдсэн байгаа шүү дээ. Тийм учраас тэр тухай асуудлыг л бид ярьж байгаа. 


Гурав дахь санал хураалт. Төслийн Нэг-д дараахь агуулга бүхий 1.3 дахь заалт нэмэх. “1.3. Энэ дүрмийн үйлчлэлд дараахь албан тушаалтан хамаарна:


1.3.1. Улсын Их Хурлын дарга, дэд дарга, гишүүн;


1.3.2. Монгол Улсын Ерөнхий сайд, Засгийн газрын гишүүн;


1.3.3. Улсын Их Хурлын Тамгын газрын ерөнхий нарийн бичгийн дарга;


1.3.4. Улсын Ерөнхий аудитор, түүний орлогч;


1.3.5. Авлигатай тэмцэх газрын дарга, дэд дарга;


1.3.6. Монголбанкны Ерөнхийлөгч, тэргүүн дэд болон дэд Ерөнхийлөгч;


1.3.7. Санхүүгийн зохицуулах хорооны дарга, орон тооны гишүүн;


1.3.8. Үндэсний статистикийн газрын дарга, тэргүүн дэд болон дэд дарга;


1.3.9. Хүний эрхийн Үндэсний Комиссын дарга, орон тооны гишүүн;


1.3.10. Төрийн албаны зөвлөлийн дарга, орон тооны гишүүн; гэсэн. Санал гаргасан УИХ-ын гишүүн С.Оюун, Су.Батболд, Г.Баярсайхан, Ж.Сүхбаатар, Д.Одхүү. Саналыг байнгын хороо дэмжсэн байна. Байнгын хорооны саналыг дэмжье гээд санал хураалт явуулъя. 


40 гишүүн оролцож, 22 гишүүн зөвшөөрч, 55.0 хувийн саналаар санал дэмжигдэж байна. Санал дэмжигдлээ. 55.0 хувиар. 


Дөрөв дэх санал. Төслийн 2 дугаар зүйлийн гарчгийг “Албаны үйл ажиллагаанд баримтлах ёс зүйн хэм хэмжээ” гэж өөрчлөх, төслийн 2.1 дэх хэсгийг дараахь байдлаар өөрчлөн найруулах. “2.1. Албан тушаалтан албаны эрх, үүргийн хүрээнд төрийн хуулийг дээдлэн сахих, аливаа асуудалд шударга байр сууринаас хандах, бусдын нэр төр, алдар хүнд, эрх, эрх чөлөө, хууль ёсны ашиг сонирхлыг хүндэтгэх зарчмын хүрээнд дараахь ёс зүйн хэм хэмжээг баримтална”. Санал гаргасан УИХ-ын гишүүн Су.Батболд. Байнгын хороо дэмжсэн байна. Байнгын хорооны саналын дагуу дэмжье гэсэн санал хураалт явуулъя. 


40 гишүүн санал хураалтад оролцож, 23 гишүүн зөвшөөрч, 57.5 хувийн саналаар санал дэмжигдэж байна. Их олон хүн татгалзаж гараад байх юм. Ямар учир байна. 


Тав дахь санал. Дүрмийн төслөөс 2.1.6, 2.1.7, хэсгүүдийг хасах. Төслийн 2.1.1, 2.1.2, 2.1.3, 2.1.4, 2.1.5 дахь хэсгүүдийг дараахь байдлаар өөрчлөн найруулах. “2.1.1. нэр төр, алдар хүнд, хууль ёсны ашиг сонирхлыг нь эрхэмлэн дээдэлж бусдад хүндэтгэлтэй хандах;” “2.1.2. хуулиар олгосон бүрэн эрхээ хэрэгжүүлэхдээ төр, олон нийтийн холбоог бэхжүүлэх;” “2.1.3. албаны эрх үүргээ гүйцэтгэх үед буюу албан үүргээ гүйцэтгэхтэй холбоотойгоор хүлээн авсан нууцад хамаарах аливаа мэдээлэл, бичиг баримттай танилцахдаа төрийн нууцыг нууцлах журмыг баримтлах;” “2.1.4. төрийн байгууллагын албан хаагчдаар зөвхөн албаны чиг үүрэгт нь хамаарах ажил үүрэг гүйцэтгүүлж байх;” “2.1.5. Төрийн ордон болон төрийн албаны байр, танхимд биеэ зөв авч явж холбогдох хууль тогтоомжийг сахин биелүүлэх;” Санал гаргасан УИХ-ын гишүүн Су.Батболд, Н.Энхболд. Байнгын хороо дэмжсэн байна. Байнгын хорооны саналыг дэмжье гэсэн санал хураалт явуулж байна. 


Санал хураалтад 39 гишүүн оролцож, 27 гишүүн зөвшөөрч, 69.2 хувийн саналаар санал дэмжигдлээ. 


Долоо. Төслийн 2.1.8 дахь хэсгийг “2.1.6. хууль зөрчсөн шударга бус явдалтай эвлэрэхгүй байх;” гэж өөрчлөн найруулах. Найм. Төслийн 2.1.9 дэх хэсгийг “2.1.7. ёс зүйн хэм хэмжээг сахих талаар олон түмэнд үлгэр жишээ үзүүлэгч байх.” гэж өөрчлөн найруулах. Ес. Төсөлд дараахь агуулга бүхий 2.1.8. 2.1.9 дэх заалтыг шинээр нэмэх. 


Түрүүн Р.Гончигдорж гишүүний гаргаж байсан найруулгыг хараарай. Би энд Байнгын хорооны оруулж ирснийг уншиж байна. Төрийн бодлого, шийдвэрийг зөв тайлбарлаж, иргэдээс төрдөө итгэх итгэлийг бэхжүүлэхэд дэмжлэг үзүүлж ажиллах; 2.1.9. аливаа шийдвэр гаргахдаа мэргэжлийн түвшинд судалж боловсруулсан санал, үндэслэл, гарч болзошгүй эерэг, сөрөг талыг харгалзаж нийтийн эрх ашгийн үүднээс хандаж байх. Санал гаргасан УИХ-ын гишүүн С.Оюун. 


Энэ дээр түрүүн Р.Гончигдорж гишүүн үг хэлсэн. Н.Батбаяр гишүүн. 


Н.Батбаяр: - 2.1.9 байна шүү дээ, 2.1.9-ыг хасчихмаар байна. Яагаад гэвэл аливаа шийдвэр гаргахдаа мэргэжлийн түвшинд судалж боловсруулсан санал, үндэслэл, гарч болзошгүй эерэг, сөрөг талыг харгалзаж, нийтийн эрх ашгийн үүднээс хандаж байх гэж. Тэгээд үзэх юм бол энэ чинь бид ямар ч асуудал дээр олонхитой цөөнхтэй гардаг. 100.0 хувийн саналтай хууль гэж бараг ховор. Тэгээд цөөнх болсон хэсгийг нь эд нар энэ ёс зүйн дүрмийг зөрчсөн гээд маргаан үүсгээд байх нэг уурхай гэдэг юм уу даа асуудал хийчихгээд байгаа байхгүй юу даа. 


Парламент гэдэг чинь мэтгэлцэж байж асуудал гаргадаг шүү дээ. Зөв буруу гэдгийг амьдрал өөрөө мэднэ. Хэн нэг нь олонхи болно, хэн нэг нь цөөнх болно. Ямар асуудал дээр байр суурь янз янз байдаг. Энэ байдлыг хаан боогдуулсан ийм юмыг парламент өөрөө баталж болохгүй байх аа. Тийм учраас би 2.1.9-ыг бол одоо хасъя гэсэн саналыг хэлж байна л даа. Дэмжихгүй байя гэж. Доош нь дардаг болохыг тулд эд нар чинь нэг нэгээр нь санал хураалгахгүй бол бөөнөөр санал хураалгахаар чинь хэцүү болж байгаа байхгүй юу даа. Ийм л санал байна. 


Д.Дэмбэрэл: - За баярлалаа. Би саналыг бол саяны Н.Батбаяр гишүүний хэлснээр би зүйл нэг бүрээр нь хураалгачихъя. Би сая 4 саналыг нэг дор уншсан. Яагаад гэвэл С.Оюун гишүүний гарсан санал гэдгээр нь. Үүнээс хойш саналын томъёоллыг хэлэхдээ тус бүрт нь Тамгын газраас бас доор нь тавьж тус бүрт нь оруулж ирж байя. 


Ингээд 7 гэж миний уншсан 2.1.8 дахь хэсгийг 2.1.6-г хууль зөрчсөн шударга бус явдалтай эвлэрэхгүй байх гэж өөрчлөн найруулах гэдгийг санал хурааж байна. Би 7-г санал хурааж байна. Байнгын хорооны саналыг дэмжье гэж. Долоог уншсан. 


39 гишүүн санал хураалтад оролцож, 25 гишүүн зөвшөөрч, 64.1 хувийн саналаар 7 дахь санал дэмжигдлээ. 


Найм дахь санал. 2.1.7. ёс зүйн хэм хэмжээг сахих талаар олон түмэнд үлгэр жишээ үзүүлж байх гэж өөрчлөн найруулъя гэсэн саналыг дэмжье гэсэн санал хураалт явж байна. Наймаар санал хураалт явж байна. 


40 гишүүн санал хураалтад оролцож, 27 гишүүн зөвшөөрч, 67.5  хувийн саналаар энэ санал дэмжигдэж байна. 


Тэр Ес бол дотроо хоёр заалттай байгаа юм. 2.1.8. төрийн бодлого, шийдвэрийг зөв тайлбарлаж иргэдээс төрдөө итгэх итгэлийг бэхжүүлэхэд дэмжлэг үзүүлж ажиллах гэдгийг найруулгын засвартай, Р.Гончигдоржийн. Энэ саналыг дэмжье гэсэн санал хураалт явуулж байна. 


41 гишүүн санал хураалтад оролцож, 16 гишүүн зөвшөөрч, 61.0 хувийн саналаар энэ татгалзсан байна. Энэ санал одоо уналаа. 


Хоёр дахь нь сая Н.Батбаяр гишүүн санал гаргасан. Энийг бол шаардлагагүй гэж үзэж байгаа юм байна. Аливаа шийдвэр гаргахдаа мэргэжлийн түвшинд судалж боловсруулсан санал, үндэслэл, гарч болзошгүй эерэг, сөрөг талыг харгалзаж нийтийн эрх ашгийн үүднээс хандаж байх гэсэн саналыг Байнгын хороо дэмжье гэсэн байна. Дэмжье гэсэн санал хураалт явуулж байна. Татгалзах гишүүд тэр доошоо дарна биз. 


42 гишүүн санал хураалтад оролцож, 15 гишүүн зөвшөөрч, 27 гишүүн татгалзсан. 64.3 хувь нь татгалзсан учраас энэ санал орох боломжгүй боллоо. 


Арав. Төслийн 3 дугаар зүйлийн гарчгийг “Ашиг сонирхлын зөрчилтэй холбоотой ёс зүйн хэм хэмжээ” гэж өөрчлөх, 3.1 дэх заалтыг “Нийт иргэн, төрийн ашиг сонирхлыг эрхэмлэн дээдэлж хэнийг ч ялгаварлан гадуурхахгүй байх зарчмын хүрээнд дараахь ёс зүйн хэм хэмжээг баримтална” гэж, 3.2 дахь заалтыг “Албан тушаалтан аливаа аж ахуйн нэгж, байгууллагын болон санхүүгийн нөлөөнд автахгүй байх, албаны эрх үүргээ хувийн зорилгоор ашиглахгүй байх үүднээс холбогдох хууль тогтоомжийг мөрдөх бөгөөд дараахь үйлдэл хийхийг хориглоно” гэж тус тус өөрчлөх найруулах. С.Оюун гишүүний гаргасан санал байна. Байнгын хороо дэмжсэн. Байнгын хорооны саналыг дэмжье гээд санал хураалт явуулъя. 


41 гишүүн санал хураалтад оролцож, 25 гишүүн зөвшөөрч, 61.0 хувийн саналаар санал дэмжигдлээ. 


Арван нэг. Төслийн 3.1.1, 3.1.2, 3.1.3, 3.1.4, 3.2.1, 3.2.4, 3.2.6, 3.2.7, 3.3, 3.4, 3.5.1, 3.5.2, 3.5.3, 3.5.5 дэх заалтуудыг хасах, 3.1.5, 3.1.6 дахь заалтуудын дугаарыг 3.1.1, 3.1.2 гэж өөрчлөх. Н.Энхболд гишүүний гаргасан санал байна. Байнгын хороо дэмжсэн байна. Байнгын хорооны саналаар санал хураалт явуулъя. Дэмжье гэсэн санал хураалт явагдаж байна. 


40 гишүүн санал хураалтад оролцож, 
30 гишүүн зөвшөөрч, 75.0 хувийн саналаар санал дэмжигдлээ. 


Арван хоёр. Төсөлд дараахь агуулга бүхий 3.1.3-3.1.8 дахь заалтыг нэмэх. За энийг одоо тус бүрт нь хураана гэх үү, үгүй юу. 


За 3.1.3. хэлэлцэж байгаа хуулийн төсөл өөрийн нь хувьд ашиг сонирхлын зөрчилтэй, эсхүл олон түмэнд тийм сэтгэгдэл төрүүлж болохоор байвал энэ тухайгаа мэдэгдэн тухайн асуудлыг хэлэлцэхэд оролцохоос татгалзах. 


За нэг нэгээр нь хураая. 3.1.3-ыг би сая уншсан. Саналыг дэмжье гэж санал хураалт явуулж байна. 


40 гишүүн санал хураалтад оролцож, 18 гишүүн зөвшөөрч, 22 гишүүн татгалзсан байна. Энэ санал дэмжигдэхгүй байна. 


Н.Энхболд дарга тэр нэг сонирхлын зөрчилтэй асуудлаар санал хураалтад оролцохгүй байж болно гэсэн нэг тэр үлдэж байгаа байх аа? Саяных чинь биш л дээ. Хэлэлцэхэд гэж байгаа юм. Хуучин бидний оруулсан юм нь дотор бол зүгээр санал хураалцахад оролцохгүй байж болно гэсэн юм нь үлдэж байгаа тийм ээ. Тамгын газрынхан энэ дээр тайлбар өгөөд орхи. Энэ санал хураалтад оролцож болохгүй гэдэг нь үлдэж байгаа бол нэг их яриад байх юм алга. 


Ж.Бямбадулам: - Төслийн 3.6-д. Одоо санал хураалт томъёоллын 16-д байгаа л даа. 3.6 гээд. Бодлого боловсруулах, шийдвэр гаргах асуудлаар санал хураалтад оролцоход сайн дураар татгалзах бөгөөд энэ тухайгаа Ёс зүйн дэд хороонд мэдэгдэнэ гээд Ж.Сүхбаатар гишүүний саналаар ийм санал хураалт, томъёолол бэлдсэн байгаа. 


Д.Дэмбэрэл: - 16 дахь саналыг харин хасаж болохгүй шүү. Энэ аль аль нь хасагдах юм бол их эвгүй болно. Ингээд цаашаа нэгэнт одоо гишүүд дэмжээгүй учраас дахин яриа үүсгээд байх юм байхгүй. 


За 3.1.4. албан тушаалын байдлаа өөрийн мөн гэр бүлийнхээ болон хувийн санхүүгийн байдлыг дээшлүүлэхэд ашиглахгүй байх гэсэн томъёоллоор санал хураалт явуулж байна. Байнгын хороо дэмжсэн байна. Дэмжье гэсэн санал хураалт явуулж байна. 


41 гишүүн санал хураалтад оролцож, 23 гишүүн зөвшөөрч, 56.1 хувийн саналаар энэ санал дэмжигдэж байна. 


3.1.5. албан тушаалын үүрэг хариуцлагатай нь харшилсан санхүү худалдааны болон бусад ижил төстэй ямар ч хэлбэрийн хэлэлцээрт оролцох, ямар нэг ажил үүрэг, албан тушаал хүлээж авахгүй байх гэсэн санал хураалт явагдаж байна. Байнгын хороо дэмжсэн байна. Дэмжье гэсэн санал хураалт явагдаж байна. 


42 гишүүн санал хураалтад оролцож, 19 гишүүн зөвшөөрч, 23 гишүүн татгалзаж, 54.4 хувийн саналаар энэ санал дэмжигдэхгүй байна. Уг нь энэ зарчмын юмнуудаа бид ингээд хасаад байдаг нь наадах чинь дараа нь маш эвгүй байдалд орно шүү. Наадах чинь яг ёс зүйн хувьд бол бас. Энэ санал хураалтуудаа та нар анхаараарай. Энэ буруу яваад байна шүү. Муудаа ч биш юм аа. Наадах чинь дандаа маргаанд ороод л хоёр талаасаа бөмбөгдүүлээд унаад байдаг байхгүй юу. Бид энэ удаа тэгж унагаж болохгүй энэ хуулийг. 


Дараачийн санал хураалт. 3.1.6. хууль, дүрэм, журмын дагуу ажил үүрэг эрхлэхдээ бизнесийн санхүүгийн болон худалдааны үйл ажиллагаа нь аливаа ашиг сонирхлын зөрчил бий болгохоор байвал заавал мэдэгдэх. Санал хураалт явагдаж байна. 


42 гишүүн санал хураалтад оролцож, 27 гишүүн зөвшөөрч, 64.3 хувийн саналаар санал дэмжигдэж байна. 


3.1.7. төрийн хөрөнгө, мөнгө, үйлчилгээ, эсхүл мэдээллийг /ажил үүргийн дагуу олж авсан мэдээлэл, мөн өөрийн ажил үүрэгт холбогдолгүй ч албан тушаалынхаа хүрээнд олж авсан мэдээлэл/ ямар ч тохиолдолд урвуулан ашиглахгүй байх гэж. Саналыг дэмжье гэсэн санал хураалт явагдаж байна. Энэ бол байх зүйлээ. Мэдээллийг зөв ашиглах ёстой. 


41 гишүүн санал хураалтад оролцож, 29 гишүүн зөвшөөрч, 70.7 хувийн саналаар санал дэмжигдэж байна. 


3.1.8. шийдвэр гаргах явцад нөлөөлөх магадлалтай томилолтын зардал болон бусад санхүүгийн туслалцааг шууд болон шууд бусаар хүлээж авахгүй байх. Санал гаргасан УИХ-ын гишүүн Су.Батболд. Энэ бараг ойлгогдох байх аа. Энэ дээр тайлбар хийх үү? Энэ ойлгогдох байх аа. Олон нийтийн байгууллага төслийн шугамаар парламентын болон олон нийтийн үйл ажиллагааны юмнууд бол явж болно. Энэ бол аливаа шийдвэр гаргахтай холбогдсон асуудалтай сөрөг талаараа хэрэв томилолт аваад явсан байвал асуудалтай гэсэн санаа явж байх шиг байна. Саналыг дэмжье гэсэн санал хураалт явуулъя. Найруулаад авна биз дээ. Тодруулж найруулах нь зүйтэй. 


42 гишүүн санал хураалтад орж, 10 гишүүн зөвшөөрч, 32 гишүүн татгалзаж, 76.2 хувийн саналаар энэ санал дэмжигдэхгүй байна. 


Энийг бол тэр гурав дахь хэлэлцүүлгийн үед энийгээ тодруулаад оруул. Яагаад гэвэл томилолтоор явах асуудал бол сонирхлын зөрчилтэй холбоотой хамгийн том асуудал гэж үздэг. Энийг бүрмөсөн хасаж болохгүй. Харин зүгээр саяны гишүүдийн хэлдэг ерөнхий болоод наадах чинь бол ингээд сайн талаараа явсан ч болохгүй, муу талаараа явсан ч болохгүй гээд байна л даа. Тэгж болохгүй. Энэ бол одоо тэр буруу нөлөөлөх талаасаа алив нэг байгууллагын эрх ашгийн үүдэнд автах замаар томилолтыг нь авч болохгүй гэсэн тийм л томъёоллоор ирэх байх. 


Энд өнөөдрийн нэгдсэн чуулганы ажиллагаатай танилцахаар Баянгол дүүргийн 13, 14 дүгээр хорооны иргэд хүрэлцэн ирсэн байна. Эдгээр иргэдэд ажлын амьжилт, сайн сайхныг хүсэн ерөөе. 


Арван гурав. Төсөлд дараахь агуулга бүхий 3.3 дахь хэсэг нэмэх. 


3.3.Төрийн өндөр албан тушаалтны зэрэг зиндаатай адилтгах төрийн жинхэнэ албан хаагч нь эрхэлж байгаа албан тушаал, гүйцэтгэж байгаа албан үүргийнх нь онцлогтой холбогдуулан улс төрийн үйл ажиллагаа хэрэгжүүлэх талаар хууль тогтоомжоор хориглосон аливаа хязгаарлалтыг баримтлан ажиллана. Гишүүн Г.Баярсайхан, С.Оюун. Төрийн жинхэнэ албатай холбоотой асуудал яригдаж байа. Саналыг дэмжье гэж санал хураалт явуулъя. 


42 гишүүн санал хураалтад оролцож, 22 гишүүн зөвшөөрч, 52.4 хувийн саналаар санал дэмжигдэж байна. 


Арван дөрөв. Төслийн 3.2.5 дахь заалтын дугаарыг 3.2.4, 3.2.8 дэх заалтын дугаарыг 3.2.5 гэж, 3.2.9 дэх заалтын дугаарыг 3.2.6 гэж, 3.5.4 дэх заалтын дугаарыг 3.4 гэж тус тус өөрчлөх, төсөлд дараахь агуулга бүхий 3.2.1, 3.2.3, 3.2.7 дахь заалтыг нэмэх. За энүүгээр санал хураачихъя. 


За 3.2.1. албан тушаалынх нь байдалтай холбоотойгоор өөрт нь ашигтай аливаа саналыг хүлээн авах. За энэ хориглож байгаа заалт байх л даа. Дэмжье гэж санал хураалт явж байна. Энийг найруулгынх нь хувьд засаарай. Бидний бүх гарч байгаа хууль иргэнд ашигтай, тэр дундаа бидэнд ашигтай л байгаа шүү дээ. Энэ заалт ерөөсөө уначихлаа л даа. 


42 гишүүн санал хураалтад оролцож, 43 гишүүн зөвшөөрч, 78.6 хувийн саналаар энэ санал, авах боломжгүй гэж саналыг үзлээ. Зөв томъёологдохгүй байгаагаас бас жаахан унаад байх шиг байна. 


3.2.3. албан тушаалын дагуу олж авсан нууц мэдээллээ хувьдаа болон бусдад давуу тал олгох зорилгоор ашиглах. Энийг тайлбарлая. Давтагдаад байна уу, үгүй юу? Тамгын газар зөвлөх. За давхардаж байна уу, үгүй юу? Сая бид ийм санал хураасан л даа. Давхардаад байна. Үгүй бол тэр дээдэх заалтаа энд хориглох заалтдаа оруул. Үгүй бол энэ заалт хасагдана. Ингээд дэмжье гэсэн санал хураалт явж байна. 


42 гишүүн татгалзаж 100.0 хувийн саналаар энэ санал дэмжигдсэнгүй. 


3.2.7. хууль тогтоомжоор зөвшөөрөгдсөний дагуу улс төрийн намд сонгуульт албан тушаал эрхлэх, сургалтын ажил хавсран хийхдээ ёс зүйн зөрчил үүсгэх. Г.Баярсайхан гишүүний санал байгаа. Санал хураалт явуулъя. Ёс зүйн зөрчилд орчихгүй байя гэж үзэж байгаа юм байна. За дэмжье гэсэн санал хураалт явж байна. 


42 гишүүн санал хураалтад оролцож, 16 гишүүн дэмжиж, 26 гишүүн татгалзаж, 61.9 хувийн саналаар саналыг авах боломжгүй гэж үзлээ. 


Тийм учраас тэр дээр нэг. Энэ 14-ыг бол бүхэлд нь сайн харж орж ирээрэй. Энэ дугаар нь гурвуулаа уначихаар юу болох вэ гэдгийг харж ирээрэй. 


Арван тав. Төслийн 3.2.2, 3.5 дахь заалтыг дараахь байдлаар өөрчлөн найруулах. 3.2.2. бүрэн эрхээ хэрэгжүүлэх явцдаа өөрийн нэр, эрхийг ашиглан эд хөрөнгө олох, давуу эрх эдлэх, бусдад давуу байдал олгох үйл ажиллагаа явуулах, бусдад нөлөөлөх оролдлого хийхийг хориглож байгаа юм байна. Санал хураалт явуулъя. Байнгын хорооны саналыг дэмжье. 


41 гишүүн санал хураалтад оролцож, 21 гишүүн зөвшөөрч, 51.2 хувийн саналаар санал дэмжигдлээ. 


3.5. Төрийн өндөр албан тушаалд сонгогдсон буюу томилогдсон этгээд өмнө нь эрхэлж байсан ажил, албан тушаалаас хуулийн дагуу чөлөөлөгдөх бөгөөд ийм ажил, албан тушаалыг бүрэн эрхийнхээ хугацаанд хашихыг хориглоно. Су.Батболд гишүүний санал байна. Байнгын хороо дэмжсэн. Саналыг дэмжье гээд санал хураалт явуулъя. 


41 гишүүн санал хураалтад оролцож, 12 гишүүн зөвшөөрч, 29 татгалзаж, 70.7 хувийн саналаар энэ саналыг хүлээж авах боломжгүй гэж үзлээ. 


Арван зургаа. Төслийн 3.2.3 дахь заалтыг 3.6. албан тушаалтан өөрийн болон гэр бүлийн гишүүдийн эрхэлж байгаа аж ахуйн нэгж, компани, эзэмшиж байгаа үл хөдлөх хөрөнгө, хувьцаа, ашигт малтмалын хайгуул хийх, орд эзэмших, ашиглах лицензтэй холбоотой асуудлаар эрх зүйн хэм хэмжээ тогтоох, бодлого боловсруулах, шийдвэр гаргах асуудлаар санал хураалтад оролцохоос сайн дураар татгалзах бөгөөд энэ тухайгаа Ёс зүйн дэд хороонд мэдэгдэнэ гэж өөрчлөн найруулъя. Ж.Сүхбаатар гишүүний гаргасан санал байна. Энийг зарчмын хувьд дэмжье гэсэн санал хураалт явуулъя. Энэ бол орох байх аа. Тэр түрүүн нэг санал. 


41 гишүүн санал хураалтад оролцож, 18 гишүүн зөвшөөрч, 23 гишүүн татгалзсан байна. 56.1 хувийн саналаар энэ саналыг хүлээж авах боломжгүй гэж үзлээ.


Энэ их эвгүй болж байна гишүүд ээ. Тэгэхээр энэ саналыг байна шүү дээ тэр. Энэ бол энэ амин сүнс нь болсон заалтууд нь байгаа юм. Тийм учраас энэ Байнгын хороо. Энэ санал бол томъёолол дотор нэг доор маш их олон зүйл авчраад чихээд эвгүйдээд байна. Тийм учраас та энийгээ дараачийн хэлэлцүүлгийн үед ойлгомжтой болгоод дахиад аваад ир. Хоёр дахь хэлэлцүүлгийн үед энийг Байнгын хороо дахин авч үзээд аваад ороод ир ээ. Энэ санал бүхэлдээ хасагдаж болохгүй. 


Төслийн 4 дүгээр зүйлийн гарчгийг “Хөрөнгө, орлогын мэдүүлэг, албан томилолттой холбогдсон ёс зүйн хэм хэмжээ” гэж өөрчлөх, Төслийн 4.1.1, 4.1.2, 4.1.3 дахь хэсэг 4.2, 4.3, 4.6 дахь заалтуудыг хасах. Н.Энхболд гишүүний гаргасан санал байна. Байнгын хороо дэмжсэн байна. Энэ саналыг дэмжье гэсэн санал хураалт явуулъя. 


41 гишүүн санал хураалтад оролцож, 21 гишүүн зөвшөөрч, 51.2 хувийн саналаар санал дэмжигдэж байна. 


Арван найм. Төсөлд 4.1 дэх хэсгийг “Албан  тушаалтан хууль тогтоомжид заасан хугацаа, журмын дагуу хөрөнгө, орлогын мэдүүлгээ үнэн зөв гаргах үүргээ сахин биелүүлнэ” гэж өөрчлөн найруулъя гэж Н.Энхболд гишүүн санал гаргасан байна. Н.Энхболд гишүүний саналыг Байнгын хороо дэмжсэн. Дэмжье гэсэн санал хураалт явуулъя. 


41 гишүүн санал хураалтад оролцож, 24 гишүүн зөвшөөрч, 57.1 хувийн саналаар санал дэмжигдлээ. 


Арван ес. Төслийн 4.4 дэх хэсгийг “4.2. Хууль тогтоомжоор зөвшөөрөгдсөний дагуу хавсран хийж болох ажил албан тушаалын орлогын хэмжээ нь албан тушаалын жилийн үндсэн цалингийн 40 хувиас хэтрэхгүй байна” гэж өөрчлөн найруулъя гэж Н.Энхболд гишүүн санал гаргасныг Байнгын хороо дэмжсэн байна. Байнгын хорооны саналыг дэмжье гэсэн санал хураалт явуулъя. 


42 гишүүн санал хураалтад оролцож, 19 гишүүн зөвшөөрч, 45.2 хувийн саналаар дэмжиж, 23 гишүүн татгалзаж, 54.8 хувийн саналаар энэ санал дэмжигдэхгүй байна. 


Одоо бол огт цалин, нэмэгдэл юм авч болохгүй шүү гэсэн байдлаар үлдэж, 20.0 хувь нь үлдэж байгаа байх. За за. 


Хорь. Төслийн 4.5 дахь заалтыг “4.3. Албан тушаалтан иргэдийн боловсролыг дээшлүүлэх, оюуны хөгжилд хувь нэмэр оруулах зорилгоор яриа хийх, илтгэл тавих, эрдэм, шинжилгээний өгүүлэл, ном бичсэнийхээ төлөө урамшуулал авч болох бөгөөд энэхүү орлогоо хөрөнгө, орлогын мэдүүлэгт заавал тусгана” гэж өөрчлөн найруулах, Н.Энхболд гишүүний гаргасан санал байна. Байнгын хороо дэмжиж, саналыг дэмжье гэсэн санал хураалт явуулъя. 


43 гишүүн санал хураалтад оролцож, 22 гишүүн зөвшөөрч, 51.2 хувийн саналаар энэ санал дэмжигдлээ. 


Хорин нэг. Төслийн 4.7 дахь заалтыг “4.4. Албан тушаалтан гадаад, дотоодод томилолт, аяллаар явахдаа эрх бүхий албан тушаалтны шийдвэрийг гаргуулах ба удирдамж, чиглэлийг чанд баримтална” гэж өөрчлөн найруулах. УИХ-ын гишүүн Н.Энхболдын гаргасан саналыг Байнгын хороо дэмжсэн байна. Уг саналыг дэмжье гэсэн санал хураалт явуулъя. 


43 гишүүн санал хураалтад оролцож, 24 гишүүн зөвшөөрч, 55.8 хувийн саналаар санал дэмжигдлээ. 


Төсөлд дараахь агуулга бүхий 4.5, 4.6 дахь заалтууд нэмсүгэй гэж. 


4.5. Эрх бүхий албан тушаалтны зөвшөөрөлгүйгээр Засгийн газар, түүний байгууллага, түүнчлэн гадаад, дотоодын аж ахуйн нэгж, байгууллага, иргэний зардлаар гадаадад зорчихыг хориглоно. Энэ ч бас дээр үед гарсантай бас явж байна. Энийг нь тэгвэл дэмжье. Дэмжье гэсэн санал хураалт явуулж байна. 


43 гишүүн санал хураалтад оролцож, 29 гишүүн татгалзаж, 67.4 хувийн саналаар энэ санал дэмжигдэхгүй байна. 


Энэ бол авах ёстой байх. Түүхий биш ээ. Та нар нөгөө урд хойно байгаа юмнуудаа нөгөө анхны текстэйгээ харьцуулж байгаа учраас тэгээд. Ер нь томилолттой холбоотой хоёр асуудал хоёулаа уначихлаа. Энийгээ дараа сайн бодоод нэгтгээд оруулж ирье. 


4.6. Нийтийн ашиг сонирхлын зорилгоос бусад тохиолдолд төрийн захиргааны байгууллага болон хувийн байгууллагаас хандив, тусламж авах, тэдний тусламжтайгаар давуу байдал эдлэхийг хориглоно гэсэн саналыг УИХ-ын гишүүн С.Оюун, Д.Одхүү нар гаргасан байна. Байнгын хороо дэмжсэн саналыг дэмжье гэсэн санал хураалт явж байна. 


43 гишүүн санал хураалтад оролцож, 13 гишүүн зөвшөөрч, 30 гишүүн татгалзаж, 69.8 хувийн саналаар санал дэмжигдэхгүй байна. 


За Д.Одхүү гишүүн. 


Д.Одхүү: - Энэ бол заавал байх ёстой юм. Хамгийн гол нь төсөл дээр орж ирэхдээ ерөөсөө төрийн захиргааны байгууллага болон хувийн байгууллагаас хандив, тусламж авах, тэдний тусламжтайгаар давуу байдал эдлэхийг хориглоно гэсэн ийм хатуу юм орж ирсэн юм. 


Тэгэхээр байна шүү дээ. Би зүгээр жишээ гаргаад Байнгын хороонд гишүүдэд хэлсэн нь юу гэхээр өөрийнхөө тойрог дээр ч юм уу, одоо буяны байгууллагуудад, ядарсан зүдэрсэн улсуудад уриалга гаргаад Их Хурлын гишүүн хандив цуглуулаад тэдэнд тусалж болохгүй яах юм бэ. Тэдний үүргийнх нэг юм гэж тэр нөгөө нийтийн эрх ашгийг, ашиг сонирхлын зорилгоор гэдэг байж болно. Бусад тохиолдолд болохгүй гэдэг ийм л юм оруулсан юм л даа. Одоо энэ орж ирсэн тохиолдолд Н.Энхболд дарга аа, ямар болох билээ. Энэ чинь ерөөсөө авч болохгүй болж байгаа. Өөрөөр хэлбэл ямар ч орны ямар ч хандив, ямар ч юманд оролцож болохгүй. Өөрөөр хэлбэл нэг хандивын байгууллагын өөрийг чинь уриад тайзан дээр гаргаад зогсоочих юм бол ёс зүйн зөрчилд ороод л явчихна гэсэн үг. Дэндүү хатуу. Би арай аминдаа зөөлөлсөн ухаантай болсон юм л даа. Нийтийн ашиг сонирхол гэдэг нь юу гэхээр өөртөө зориулж, хувьдаа биш нийгэмд зориулсан алхмуудад оролцож болно гэдэг санааг л оруулах гэсэн юм л даа. 


Үгүй яах вэ өөрөө өвдвөл одоо яг юу гэдэг юм хуулиар нөгөө нэг Их Хурлын юунаас нэг хэд өгдөг ах дүү, хамаатан садан. Тэрийг оруулаагүй юм. Ерөнхийдөө бол УИХ-ын гишүүн өөрийн нийгмийн бас харилцаанд орох ёстой шүү дээ. Энд тэндхийн буян, дэмжлэгийн байгууллагуудын юманд очоод одоо жишээлбэл дор хаяж л гэхэд л одоо юу гэдэг юм ДОХ-той тэмцье гээд очоод зогсоход, олон улсын байгууллагуудад очоод зогсоход та биднийг болохгүй гээд хориглосон байгаа байхгүй юу энэ чинь үндсэндээ. 


Өмнөх ажлын хэсгийн буюу одоо юун дээр орж ирсэн хэсэг нь байна шүү дээ. Энэ чинь зарчмын зөрүүтэй заалт шүү дээ. Өмнөх нь болохоор нийтийн ашиг сонирхлын зорилгоос гэдэг үггүй орж ирсэн байхгүй юу. Ерөөсөө хориглож орж ирсэн учраас нийтийн эрх ашиг сонирхлын зорилгоос гэдгийг нь нэмж оруулж байж, тийм болбол болно гэсэн утгаар зөрүүлсэн ухаантай юм. 


Д.Дэмбэрэл: - За цаашаа явъя даа гишүүд ээ. Нэгэнт санал хураасан юмтайгаа одоо маргаад яах вэ. 


Төслийн 23 дугаар заалт. Төслийн 5 дугаар зүйлийн гарчгийг “гишүүний” гэдгийг хасах, Төслийн 5.1 дэх заалтыг “Албан тушаалтан нь өөрийн нэр хүндэд харш зүйл хийхгүй байх зарчмын хүрээнд дараахь ёс зүйн хэм хэмжээг баримтална” гэж өөрчлөн найруулъя. Санал хураалт явуулъя. Сая би томъёолол уншлаа шүү дээ. 


42 гишүүн санал хураалтад оролцож, 17 гишүүн зөвшөөрч, 25 гишүүн татгалзаж, 59.5 хувийн саналаар энэ санал дэмжигдэхгүй байна. 


Хорин дөрөв. Төслийн 5.1.1, 5.2, .5.3 дахь заалтыг хасах. Г.Баярсайхан гишүүний санал. Энэ саналыг дэмжье гэсэн санал хураалт явуулъя. 


41 гишүүн санал хураалтад оролцож, 16 гишүүн зөвшөөрч, 25 гишүүн татгалзаж, 61.0 хувийн саналаар энэ санал дэмжигдэхгүй байна. 


Хорин тав. 5.1.2 дахь заалтыг 5.1.1. аж ахуйн нэгж болон төрийн бус байгууллага, нутгийн өөрөө удирдах байгууллага, нутгийн зөвлөл, иргэнээс бэлэг дурсгалын зүйлийг авахдаа Улсын Их Хурлын тухай хуулийн 37.1.9-д заасан хэм хэмжээг баримтлах гэж өөрлчөн найруулах. Энэ саналыг дэмжье гээд санал хураалт явуулъя. 


40 гишүүн санал хураалтад оролцож, 17 гишүүн зөвшөөрч, 23 гишүүн татгалзаж, 57.5 хувийн саналаар энэ санал дэмжигдэхгүй байна. 


Хорин зургаа. Төслийн 5.1.3 дахь заалтыг 5.1.2. албан үүргээ хэрэгжүүлснийхээ төлөө болон хийж гүйцэтгэхээр төлөвлөж байгаа ажлынхаа төлөө байгууллага, аж ахуйн нэгж, иргэдээс билэг, мөнгөн шагнал, шан харамж, зээл авах, хөнгөлттэйгээр үйлчлүүлэх, хангамж эдлэхээс татгалзах гэж өөрчлөн найруулах. Өөрчлөн найруулж байгаа юм байна. Энэ саналыг дэмжье гэсэн санал хураалт явуулъя. 


40 гишүүн санал хураалтад оролцож, 20 гишүүн зөвшөөрч, за санал тэнцсэн байна даа. 50, 50 хувийн саналтай. Энэ хуучин заалт нь хэвээрээ үлдлээ, энэ дээр маргаад байх юм алга. Энэ санал дэмжигдсэнгүй. За цаашаа. 


5.1.4 дэх заалтыг 5.1.3. эрх мэдлийнхээ хүрээнд хянан шалгаж байгаа байгууллага, албан тушаалтнаас бэлэн мөнгө болон мөнгөөр үнэлэгдэх үнэт зүйлс авахгүй байх гэж өөрчлөн найруулъя гэж. Энэ саналыг дэмжье гэсэн санал хураалт явуулъя. 


41 гишүүн санал хураалтад оролцож, 23 гишүүн зөвшөөрч, 56.1 хувийн саналаар санал дэмжигдлээ. 


Хорин найм. Төслийн 6.1.2 дахь заалтыг 6.1. Албан тушаалтанд бүрэн эрхээ хэрэгжүүлэхтэй нь холбогдуулан олгосон ажлын байр, санхүүгийн эх үүсвэр, холбоо, мэдээлэл, тээврийн хэрэгсэл, төрийн өмчийн бусад эд зүйлийг сонгуулийн кампанит ажилд ашиглахыг хориглоно гэж өөрчлөн найруулъя гэж байна. Саналыг дэмжье гэсэн санал хураалтыг явуулъя. 


40 гишүүн санал хураалтад оролцож, 24 гишүүн зөвшөөрч, 60.0 хувийн саналаар санал дэмжигдэж байна. 


Гучин нэг. Төслийн 7.1 дэх заалтыг “Энэхүү дүрмийн биелэлтэд Ёс зүйн дэд хороо хяналт тавин ажиллана. Ёс зүйн дэд хорооны ажиллах журмыг тусгай дүрмээр тогтооно” гэж өөрчлөн найруулъя гэж байна. Саналыг дэмжье гэсэн санал хураалт явуулъя. 


40 гишүүн санал хураалтад оролцож, 29 гишүүн зөвшөөрч, 72.5 хувийн саналаар санал дэмжигдлээ. 


Гучин хоёр. Төсөлд дараахь агуулга бүхий 7.2 дахь заалт нэмсүгэй. 7.2. Энэ дүрэм нь төрийн албан хаагчдын ёс зүйн үлгэрчилсэн дүрэм байна гэж З.Энхболд гишүүний гаргасан санал байна. Саналыг дэмжье гэсэн санал хураалт явуулъя. 


40 гишүүн санал хураалтад оролцож, 25 гишүүн зөвшөөрч, 62.5 хувийн саналаар энэ санал дэмжигдлээ. 


Зарчмын зөрүүтэй саналуудыг хурааж дууслаа. 


Ёс зүйн дүрмийг Төрийн байгуулалтын байнгын хороонд дараачийн хэлэлцүүлэгт бэлтгүүлэхээр шилжүүлж байна. 


Энэ хууль, тогтоолын төслүүдийг хамт өргөн мэдүүлсэн. УИХ-ын гишүүний эрх зүйн байдлын тухай хуульд өөрчлөлт оруулах тухай хуулийн төслийг хууль санаачлагчид нь буцаая гэсэн саналыг Байнгын хороо оруулж байгаа юм байна. Байнгын хорооны саналаар Эрх зүйн байдлын тухай хуульд өөрчлөлт оруулах. Энэ эрх зүйн байдлын тухай хууль ч энэ хэлэлцэх гэсээр байтал нэгдээд алга болсон юм байгаа юм даа. Энийг хууль санаачлагчид нь буцаая гэсэн санал хураалт явуулчихъя. Одоо эрх зүйн байдлын хууль байхгүй болсон байгаа. 


40 гишүүн санал хураалтад оролцож, 30 гишүүн зөвшөөрч, 75.0 хувийн саналаар энэ хуулийг санаачлагчид нь буцаая гэж байна.


Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийг хууль санаачлагчид нь буцаая гэсэн саналын томъёоллоор санал хураалт явуулъя. 


40 гишүүн санал хураалтад оролцож, 25 гишүүн зөвшөөрч, 62.5 хувийн саналаар энэ хуулийг хууль санаачлагчид нь буцаая гэж тогтлоо. 


Монгол Улсын Их Хурлын чуулганы хуралдааны дэгд нэмэлт, өөрчлөлт оруулах тухай тогтоолын төслийг хууль санаачлагчид нь буцаая гэсэн санал хураалт явуулъя. (15:50-16:50 Ц.Алтан-Од)

Н.Энхболд: Нэг мөсөн хураачихвал яасан юм бэ? 

Д.Дэмбэрэл: Үгүй ээ, үгүй тус бүрт нь хураахаас өөр аргагүй болоод байна. Гишүүд залхуурахгүй кнопоо дар. 

За 40 гишүүн санал хураалтад оролцож, 25 гишүүн зөвшөөрч, 62.5 хувийн саналаар энэ хуулийг хууль санаачлагчид нь буцаая гэж тогтлоо. 

Монгол Улсын Их Хурлын чуулганы хуралдааны дэгд нэмэлт, өөрчлөлт оруулах тухай тогтоолын төслийг хууль санаачлагчид нь буцаая гэсэн санал хураалт явуулъя. 

40 гишүүн санал хураалтад оролцож, 26 гишүүн зөвшөөрч, 65 хувийн саналаар тогтоолын төслийг буцаая гэж байна. 

За Ёс зүйн байнгын хорооны дүрэм батлах тухай УИХ-ын тогтоолын төслийг хууль санаачлагчид нь буцаая гэж байна. Энэ чинь одоо яахаараа буцдаг билээ? За санал хураалт явуулчихъя. 

Зөв л юм уншиж, энэ нээрээ уг нь буцах ёсгүй ярилцах л ёстой юм. Саяны дүрэмд энийг хэлэлцэнэ гэж орсон мөртлөө одоо буцаая гэж байх юм. 

За 40 гишүүн санал хураалтад оролцож, 20 гишүүн зөвшөөрч, 20 гишүүн татгалзаж, санал тавь тавин хувьтай за энэ дүрмийн төслийг буцаахгүй гэж шийдлээ шүү. 

Үгүй ээ, үгүй замбараагүй биш байх аа. За энэ за тогтоол гарч байгаа юм байна. Дээрх төслүүдийг буцаая гэсэн тогтоол. Энэ тогтоолууд чинь хаана байгаа юм бэ? За гишүүд чимээгээ аядъя. Тамгын газар. Харин тийм тэр тогтоол хаана байна? Энэ за тэр тогтоолуудыг. Байгаа юм уу, үгүй юм уу? За тогтоолуудаа бэлд. Тийм дараагийн хэлэлцүүлэг явахад оруулж ирэх үү? За дараагийн хэлэлцүүлгийг явуулж ирэх үед, бид нар сая буцаах тухай дөрвөн одоо санал хураагдсаны гурав нь дэмжигдэж, нэг нь дэмжигдээгүй. Тэр буцаая гэсэн гурав нь хоёр хууль, нэг тогтоолын төслийг дараа оруулаад ирье. Энд одоо надад алга байна. Хаана байна? За аваад ир. Алив. 

За эцсийн хэлэлцүүлгийн шатанд тогтоолоо гаргая. Саяны санал хураалтын дүнтэй холбогдуулаад.

За одоо дараагийнхаа асуудалдаа оръё. За гишүүд ээ ер нь Ёс зүйн дүрмийнхээ хэлэлцүүлгийн эцсийн хэлэлцүүлгийг сайн хийгээрэй. Саяны гишүүдийн бас санал өгсөн байдлаас анхаарах юмнууд харагдаад байх шиг байна. 

За дараагийн хэлэлцэх асуудалдаа оръё. Барилгын тухай хуульд нэмэлт, өөрчлөлт оруулах тухай болон Нэмэгдсэн өртгийн албан татвараас чөлөөлөх тухай, Гаалийн албан татвараас чөлөөлөх тухай, Ойн тухай хуульд нэмэлт, өөрчлөлт оруулах тухай хуулийн төслүүдийг хэлэлцье. За хууль санаачлагчийн илтгэлийг УИХ-ын гишүүн Батхүү танилцуулна. За Батхүү даргыг индэрт урьж байна.

Г.Батхүү: УИХ-ын дарга, эрхэм гишүүд ээ. Барилгын тухай хуульд нэмэлт, өөрчлөлт оруулах тухай, Ойн тухай хуульд нэмэлт, өөрчлөлт оруулах тухай, Нэмэгдсэн өртгийн албан татвараас чөлөөлөх тухай, Гаалийн албан татвараас чөлөөлөх тухай хуулиудын төслийг УИХ-ын гишүүн Н.Батбаяр, Л.Гансүх нарын хамт өргөн барьсан билээ. 

Барилгын тухай хуульд нэмэлт, өөрчлөлт оруулах тухай хуулийн төслийг Монгол Улсын ойн баялагийг төрөөс хамгаалах, зохистой ашиглах, нөхөн сэргээх, ирээдүй хойч үеийн тогтвортой амьдралыг хангах үүднээс барилгын хэв, ачмалын тулаасанд мод ашиглахыг хориглох, зөрчсөн албан тушаалтан, хуулийн этгээдтэй хариуцлага тооцох, хэв, ачмалын тулаасанд модны оронд төмөр болон хуванцар хийц хэрэглэх, барилгын хэв, ачмалын тулаасанд хэрэглэхээр гаднаас импортоор оруулах төмөр болон хуванцар хийцийг Гаалийн болон Нэмэгдсэн өртгийн албан татвараас чөлөөлөх тухай хуулийн зохицуулалт хийх шаардлагатай гэж үзэн, төслийг санаачилсан болно. Үүнтэй уялдуулан ойн хэвийн өсөлт, нөхөн сэргээлтийг хангах, хүний үйл ажиллагааны сөрөг нөлөөллөөс ойг хамгаалах, барилгын хэв, ачмал, тулаасанд мод хэрэглэсэн тохиолдолд хүлээлгэх хариуцлагыг чангатгах зорилгоор Ойн тухай хуульд барилга байгууламж барих, шинэчлэх, өргөтгөх, засварлах ажилд барилгын хэв, ачмалын тулаасны зориулалтаар мод ашиглахыг хориглосон агуулгатай заалтуудыг нэмж оруулахаар санал оруулж байна.

Хулгайгаар огтолсон модны дийлэнхи хувийг барилгын салбарт ашиглаж байгаа боловч, 2008 онд 104 барилгын компани 3-аас 3.4 метрийн урттай нийт 336960 ширхэг буюу 7413 метр куб шургааг модыг дээрх зорилгоор ашигласан нь улсад 237.2 сая төгрөгийн шууд хохирол учруулсан тооцоо мэргэжлийн байгууллагуудаас гарч байна. 

Барилгын тулаасыг модноос гадна төмөр болон хуванцар хийцээр хийх бүрэн боломжтой бөгөөд дээрх хуулиудтай холбогдон Гаалийн болон Нэмэгдсэн өртгийн албан татвараас чөлөөлөх тухай хуулиудын төслүүдийг боловсруулан өргөн барилаа. 

УИХ-ын дарга, эрхэм гишүүд ээ. Барилгын тухай хуульд нэмэлт оруулах тухай болон Нэмэгдсэн өртгийн албан татвараас чөлөөлөх тухай, Гаалийн албан татвараас чөлөөлөх тухай, Ойн тухай хуульд нэмэлт, өөрчлөлт оруулах тухай хуулийн төслүүдийг хэлэлцэн шийдвэрлэж өгөхийг хүсье. Анхаарал тавьсан явдалд баярлалаа. 

Д.Дэмбэрэл: За Батхүү даргад баярлалаа. За одоо хууль санаачлагчийн илтгэлтэй холбогдуулаад асуух асуулттай гишүүд байна уу? За Алтангэрэл гишүүнээр тасаллаа. За Сүхбаатар гишүүн асуултаа тавья.

Ж.Сүхбаатар: Нэг асуулт байна л даа. Энэ асуудал нь хөндөж байгаа асуудал бас л түрүүний нийлэг ууттай холбоотойгоор хэрэглээг хязгаарлахтай холбоотой шиг бас их чухал, бас л нийгэмд яригдаж байгаа асуудлын нэг. Тэгээд ийм яг энэ чухал энэ асуудал дээр Засгийн газар саналаа ирүүлээгүй учраас өргөн барьсан л гэж байна л даа. Яахав хуулиараа ийм эрхтэй. Засгийн газар маань яагаад саналаа өгсөнгүй вэ? Энэ бол өөрөө нилээн тийм судалгаа тооцоо шаардана, эдийн засагтай холбоотой, байгаль орчныг хамгаалахтай холбоотой. Засгийн газрын байр суурь бол энэ дээр их чухал байгаа юм аа. Энийг тодруулж асууя гэж. 

Хоёр дахь асуудал нь бол энэ хэв ачмалын тулаасанд одоо хуванцар хийц хэрэглэхгүй гэж байна. Төмөр, хуванцар хийц импортоор оруулж ирэхийг нь зөвшөөрье гэж байна л даа. Тэгэхээр яг энэ ачмалын тулаасанд зориулалттай хуванцар хийц гэсэн ийм ойлголт байх уу, үгүй юу? Гаалийнхаа талаасаа энэ чинь яаж ангилалд орох вэ? Тэгэхгүй бол хуванцар хийцийн одоо зөндөө л олон бүтээгдэхүүнүүд байдаг. Ингээд татвараас чөлөөлчихөөр хуванцар хийцийн янз янзын зүйл ороод ирэх юм биш байгаа? Тэгээд яг хэв ачмалын тулаасанд зориулалттай хуванцар хийц гэдгээ яаж ойлгож болох вэ? Энэ хуулинд чинь бол тэр нь тодорхойлогдох юм алга л даа. Хэмжээ дамжаа гээд наад үзэх юм бол. Ийм онгорхой нүх мүх одоо гарчихгүй байгаа гэдэг ийм асуудал байна. 

Аан гуравт нь энтэйгээ уялдуулаад ер нь ингээд хориглонгуут төмөр болон ялангуяа урдаас хэв ачмалын тулаасанд зориулалтаар ийм төмөр хийцийн орж ирэх ийм одоо боломж нөхцөл урд зүгээс гэдэг юм уу, хаанаас нь ч байдаг юм ийм импортын бүтээгдэхүүнүүд байгаа юу? Энэ талаар судалгаа тооцоо бий юу? 

Д.Дэмбэрэл: За Батхүү гишүүн хариулъя. Батхүү гишүүнд. За Гансүх сайд нэмж хариулаг. Батхүү гишүүнд микрофон өгөөч ээ. Микрофон байна уу, үгүй юу? Хөөш чи тэнд байгаа. Баяраа тэр микрофонд хүн байна уу, үгүй юу дээр. Батхүү гишүүнд эхлээд микрофон өгье. За Гансүх сайд.     

Л.Гансүх: За Засгийн газрын хурлын энэ нөгөө Засгийн газрын хурлын процедурын дагуу бэлтгэгдэж байгаад гурав дахь өдөр нь орж ирсэн Засгийн газрын хурлаар. Энэ хуулийг бол нэг дэх өдөр өргөн барьсан. Яагаад гэхээр нөгөө чуулган эхлэх гэж байгаатай холбогдуулаад хугацаа нь болчихсон байсан гээд. Аан тэгээд араас нь Засгийн газар бол 100 хувь дэмжиж саналаа өгсөн. Тийм өгсөн, дэмжсэн Засгийн газар. За юуных нь талаар Батхүү ярих уу за. Батхүүд микрофон. 

Д.Дэмбэрэл: Батхүү гишүүн хариулъя.  

Г.Батхүү: За тиймээ хаврын чуулганы хэлэлцэх төлөвлөгөөнд оруулахын тулд хуулийн дагуу 3 сарын 17-ны дотор хууль өргөн барих ёстой байсан. Аан Засгийн газраас санал нь хууль өргөн барих хугацаанаас 5 хоногийн дараа ирсэн юм аа. Тэгээд энэ Засгийн газрын 2009 оны 3 сарын 25-ны өдөр 19 дүгээр хуралдаанаар, тэмдэглэлээр УИХ-ын гишүүн Батхүү, Батбаяр, Гансүх нарын санаачлан боловсруулсан Барилгын тухай хуульд нэмэлт, өөрчлөлт оруулах тухай, Ойн тухай хуульд нэмэлт, өөрчлөлт оруулах тухай, Нэмэгдсэн өртгийн албан татвараас чөлөөлөх тухай, Гаалийн татвараас чөлөөлөх тухай хуулийн төслүүдийг хэлэлцээд зарчмын хувьд дэмжсэн саналыг хууль санаачлагчдад нь уламжлахаар тогтов гэсэн ийм санал албан ёсоор ирчихсэн юм. Хугацааны хувьд бол нэг юм байгаа юм. Хуулийн дагуу бол бид нар 17-ндоо өргөн барихгүй бол жагсаалтанд орохгүй болчихоод тэгээд өргөн барьчихсан юм урьдчилаад. 

За нөгөө талаар ер нь бол барилгын хэв, пласмастсн төмөр хэвийг дотоодод үйлдвэрлэж байгаа тийм туршлагууд бол байгаа. Ер нь 1985 оноос эхлээд хуучин Авто засварын завод гэдэг байгууллагад ажиллаж байхад тэнд бид нар барилгын төмөр хэвүүдийг олноор үйлдвэрлэж, олон удаа ашиглах боломжтой хэвүүдийг дотооддоо үйлдвэрлэж байсан. Одоо Дарханы төмөрлөгийн үйлдвэр, тэгээд бусад үйлдвэрүүд дээр бол төмөр хэвүүдийг бол хийж байгаа. Аан гадаадаас Европоос болон Азийн орнуудаас олон удаа ашиглаж болдог тэр багануудыг нь урт, богино болгодог, тэр хэвүүдийг нь том, бага болгож угсарч, хэв маягийг нь өөрчилж, олон удаа өөр өөр одоо технологид ашиглаж болох ийм бололцоотой хэвүүдийг бол өргөнөөр оруулж ирэх бололцоо байгаа. Одоо барилгын салбарт нийт хэвээр цутгаж байгаа барилгын бас 40 орчим хувь нь бол яг энэ хэвүүдийг ашиглаж хийж байгаа ажлаа. Бид нар Барилга хот байгуулалтын яам, Мэргэжлийн байгууллагуудаас судалгаа авч үзсэн. Тэгэхээр энэ хэвэнд орсноор ямар нэг байдлаар барилгын ажил саатах ч юм уу, аан гадаадаас импортоор орж ирэх хэв юм олдохгүй байх хүндрэл учрах ийм зүйл бол байхгүй байна гэж мэргэжлийн байгууллагуудтай хамтарч бид нар бас судалж үзсэн ийм зүйлүүд байгаа. 

Д.Дэмбэрэл: За баярлалаа. За юу Сүхбаатар асуух гээд байгаа юм уу, үгүй юу за. 

Г.Батхүү: Аан юу гаалийн татвар болон бусад татвараас чөлөөлөхөд асуудлыг хуулинд нь тодорхой зааж өгч байгаа. Барилгын хэв, түүний тулгуур гэж. Тэгэхээр энэ ангилалаар нь бол тэр чинь одоо бусад хуванцар гэдэг юм уу, бусад төмөр эдлэлтэй холилдохгүй ялгаж одоо гаалийн хөнгөлөлтийг нь үзүүлэх, тийм ялгах боломж бий гэж үзэж байна зориулалтаар нь. 

Д.Дэмбэрэл: За Алтангэрэл гишүүн асуултаа тавъя. 

П.Алтангэрэл: Энэ хуулинд зүгээр шууд мод гээд оруулчихаж болж байгаа юм уу, үгүй юу? Жишээлэх юм бол энэ Дорнод аймгийн Баян-Уул суманд гэхэд чинь л өчнөөн га ой шатаад л, тэгээд тэр чинь доогуураа шатаад уначихдаг, дээд хэсэг тэр мөчир эд нар нь ийм тулаасанд ашиглаж болохоор юмнууд байдаг л байхгүй юу. Тэгэхээр зэрэг шууд мод гээд оруулчих юм уу, тийм энэ чинь мод гээд л ер нь ямар ч мод байсан хасъя гэсэн ийм л хууль болчихлоо шүү дээ. Тэгэхээр мод ашиглах боломж байгаа л байхгүй юу. Уг нь тэр зарим нэг газар бол. Аан нөгөө талаар ингэж болохгүй юу? 

Хоёрт энэ оруулж ирж байгаа зүйлийг гаалийн татвар, нэмэгдсэн өртгийн албан татвараас чөлөөлж байгаа юм байна. Аан зүгээр энийг үйлдвэрлэж байгаа дотоодын жижиг, дунд үйлдвэрээ харин тодорхой хэмжээгээр татвараас чөлөөлж болдоггүй юм уу? Бас л нөгөө үйлдвэрлэлээ дэмжих юмаа л бүх хуулиндаа би суулгаж өгмөөр л санагдаад байгаа юм. Аан тэгээд энэ ойн би бол энэ хуулинд ингээд энэ өөрчлөлт хийчихэд одоо хаашаа юм бэ, мэдэхгүй энэ ойн хуулиар энэ бол зохицуулагдаж байгаа эд шүү дээ. Тэртэй тэргүй энэ болохгүй модоор тулаас хийчихсэн байна, энэ болохгүй байна гэдгийг нь тэр мэргэжлийн хяналтын байцаагчид нь, байгаль хамгаалагчид нь харж л байгаа шүү дээ. Тэгээд хажуугаар нь дуугай л өнгөрөөд л явчихдаг байхгүй юу. Ойн хуулинд чинь бол мод ийм юманд хэрэглэхийг хориглочихсон заалт байж л байгаа шүү дээ. Тэгэхээр энэ үйлдвэрлэлийнх нь татвараас чөлөөлөх, дэмжиж болохгүй юу? Мод гэдгийг дан ингээд хийчихэж болж байна уу, үгүй юу гэсэн ийм л хоёр асуулт байна л даа. 

Д.Дэмбэрэл: За Батхүү гишүүнд микрофон өгье. 

Г.Батхүү: Хуулийн гол агуулга нь бид нар Барилгын тухай хуулинд өөрчлөлт оруулж байгаа. Барилгыг шинэ техник технологийн дагуу, байгаль орчинд хор нөлөө багатай, ийм эдийн засгийн хувьд үр ашигтай барьдаг болох саналыг оруулж байгаа. Аан нөгөө талаасаа модыг аль болохоор хайрлах, гамнах олон удаагийн ашиглаж болдог ийм төмөр, хуванцар эдлэлүүдийг ашиглах ийм зорилгыг л тавьж байгаа юм. Хэрвээ мод гээд оруулчих юм бол банз болоод юм уу, пүрүүс болгоод зүсэхэд ялгаагүй л модыг л ашиглаж байгаа байхгүй юу. Тэгээд барилгын талбайд хэрэглэсэн мод бол барилгын өндөр болгон ижил байдаггүй учраас олон удаа ашиглаж болдоггүй. Нэг удаа өндөрхөн шиг таазтай барилгад ашиглаад, дараагийн удаа тайрч нэг богиносгож ашиглаад, дараа нь түлээнд шилждэг учраас байгальд бол бас их хортой байна гэдэг утгаар нь ингэж үзэж байгаа юм. 

Аан нөгөө талаас нь бас хүлээх хариуцлагыг нь өндөр байлгах ийм талаас нь бид нар энийг зайлшгүй хуульчилж өгөх нь зүйтэй юм аа гэсэн ийм л байр суурьтай байгаа юм. Тэгээд барилгын хуульд өөрчлөлт оруулж байгаа гол шалтгаан нь энэ. Ойн тухай хуулиараа тэртэй тэргүй одоо шинээр ургаж байгаа мод, нөгөө бургас, хайлаас гээд бүх зүйлийг бол ашиглахыг хориглочихсон байгаа юм. Тийм учраас ойн тухай хуулин дээр бол энэ хуулинд байгаа нь бол үнэн. Аан нөгөө талд нь бид нар барилгын тухай хуулинд зайлшгүй технологийн өөрчлөлтийг нь оруулах талаас нь, Ойн хуулиа Барилгын хуулиар нь хэрэгжүүлэх, одоо тэр Ойн хуулийн хэрэгжилтийг хангах тэр бололцоог нь нөгөө талаас нь Барилгын хуулиараа дэмжиж, тийм бололцоо бий болгож өгөх талаас нь бид нар оруулж ирж байгаа юм. 

Д.Дэмбэрэл: За. 

П.Алтангэрэл: Тэр татвараас чөлөөлөх.

Д.Дэмбэрэл: За баярлалаа. За ингээд гишүүд илтгэгчээс асуулт асууж, хариулт авлаа. Одоо Байнгын хорооны санал, дүгнэлтийг сонсчихъё. Эдийн засгийн байнгын хорооны санал, дүгнэлтийг УИХ-ын гишүүн Ж.Батсуурь танилцуулна. За Батсуурь гишүүнийг индэрт урьж байна. 

Ж.Батсуурь: УИХ-ын дарга, эрхэм гишүүд ээ. Барилгын тухай хуульд нэмэлт, өөрчлөлт оруулах тухай, Нэмэгдсэн өртгийн албан татвараас чөлөөлөх тухай, Гаалийн албан татвараас чөлөөлөх тухай, Ойн тухай хуульд нэмэлт оруулах тухай хуулийн төслүүдийг УИХ-ын гишүүн Г.Батхүү, Л.Гансүх, Н.Батбаяр нар 2009 оны 3 дугаар сарын 23-ны өдөр УИХ-д өргөн мэдүүлсэн билээ. Уг төслүүдийг хэлэлцэх эсэх тухай асуудлыг Эдийн засгийн байнгын хороо 2009 оны 4 дүгээр сарын 15-ны өдрийн хуралдаанаар хэлэлцээд гаргасан дараахь санал, дүгнэлтийг Та бүхэнд танилцуулж байна. 

Монгол Улсын ойн баялагийг хамгаалах, зохистой ашиглах, нөхөн сэргээх үүднээс барилгын хэв, ачмалын тулаасанд мод ашиглахыг хориглох, хэв ачмалын тулаасанд модны оронд төмөр болон хуванцар хийц хэрэглэх, барилгын хэв, ачмалын тулаасанд хэрэглэхээр гаднаас импортоор оруулах төмөр болон хуванцар хийцийг Гаалийн болон Нэмэгдсэн өртгийн албан татвараас чөлөөлөх тухай хуулийн зохицуулалт шаардлагатай зэргийг тус тус үндэслэн уг хуулийн төслүүдийг боловсруулжээ. 

Хуулийн төслүүдийг хэлэлцэх үед уг нэмэлттэй холбогдуулж Барилгын тухай хуулийн хариуцлагын хэсэгт зохих өөрчлөлтийг хамтатган оруулах, нэмэлт оруулж байгаа заалтын томъёололыг оновчтой болгох, түүнчлэн хуулийг мөрдөх хугацаа болон төмөр хийцийн хэсгийг гаалийн болон нэмэгдсэн өртгийн албан татвараас чөлөөлөх эсэх талаар хэлэлцүүлгийн явцад анхаарах шаардлагатай байгааг хуралдаанд оролцсон УИХ-ын зарим гишүүд онцлон тэмдэглэж байлаа. 

Барилгын тухай хуульд нэмэлт, өөрчлөлт оруулах тухай, Нэмэгдсэн өртгийн албан татвараас чөлөөлөх тухай, Гаалийн албан татвараас чөлөөлөх тухай, Ойн тухай хуульд нэмэлт оруулах тухай хуулийн төслүүдийг тус Байнгын хорооны хуралдаанд оролцсон гишүүд санал нэгтэйгээр УИХ-ын нэгдсэн хуралдаанд оруулж, хэлэлцүүлэх нь зүйтэй гэж үзсэн болно. 

УИХ-ын эрхэм гишүүд ээ. Барилгын тухай хуульд нэмэлт оруулах тухай, Нэмэгдсэн өртгийн албан татвараас чөлөөлөх тухай, Гаалийн албан татвараас чөлөөлөх тухай, Ойн тухай хуульд нэмэлт оруулах тухай хуулийн төслүүдийг хэлэлцэх эсэх асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа. 

Д.Дэмбэрэл: За Батсуурь гишүүнд баярлалаа. Байнгын хорооны санал, дүгнэлттэй холбогдуулаад асуух асуулттай гишүүн байна уу? За асуух асуулттай гишүүн алга байна. За Байнгын хорооны санал, дүгнэлттэй холбогдуулаад үг хэлэх гишүүн байна уу? Үг хэлэх гишүүн алга байна. За одоо санал хураалт явуулчихъя гишүүд ээ. 

Энэ хавиар ямар их өнөөдөр баяр баясгалан гараад байна аа? 

За Барилгын тухай хуульд нэмэлт, өөрчлөлт оруулах тухай болон Нэмэгдсэн өртгийн албан татвараас чөлөөлөх тухай, Гаалийн албан татвараас чөлөөлөх тухай, Ойн тухай хуульд нэмэлт, өөрчлөлт оруулах тухай хуулийн төслийг Байнгын хороо хэлэлцье гэж санал оруулж байна. Байнгын хорооны саналаар эдгээр хуулийн төслийг хэлэлцье гэсэн санал хураалт явуулчихъя. 

Санал хураалтад 42 гишүүн оролцож, 30 гишүүн зөвшөөрч, 71.4 хувийн саналаар эдгээр хуулийн төслийг хэлэлцэх нь зүйтэй гэж үзлээ. За төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлье. 

За дараагийн асуудал. Байнгын хорооны бүрэлдэхүүнд өөрчлөлт оруулах тухай асуудлыг хэлэлцье. УИХ-ын тогтоолын төслийг Та бүхэнд би танилцуулъя. 

Зарим Байнгын хорооны бүрэлдэхүүнд өөрчлөлт оруулах тухай. Монгол Улсын Их Хурлын тухай хуулийн 7 дугаар зүйлийн 7.1.7 дахь заалт, 22 дугаар зүйлийн 22.1 дэх хэсгийг үндэслэн Монгол Улсын Их Хурлаас тогтоох нь: 

Нэг. УИХ-ын гишүүн Дэлэгийн Загджавыг Нийгмийн бодлого, боловсрол, соёл, шинжлэх ухааны байнгын хорооны бүрэлдэхүүнээс чөлөөлж, Төсвийн байнгын хорооны гишүүнээр, УИХ-ын гишүүн Дагвадоржийн Очирбатыг Төсвийн байнгын хорооны гишүүнээс чөлөөлж, Нийгмийн бодлого, боловсрол, соёл, шинжлэх ухааны байнгын хорооны гишүүнээр тус тус баталсугай. 

Энэ тогтоолыг батлагдсан өдрөөс нь буюу 2009 оны 4 дүгээр сарын 16-ний өдрөөс эхлэн дагаж мөрдсүгэй гэсэн тогтоол байна. 

Асуух асуулттай гишүүн байна уу? За асуулт алга байна. 

Тогтоолыг баталъя гэсэн санал хураалт явуулчихъя.

42 гишүүн санал хураалтад оролцож, 32 гишүүн зөвшөөрч, 76.2 хувийн саналаар тогтоол батлагдаж байна. 

За тогтоолыг өнөөдрөөс эхлээд дагаж мөрдье гэсэн. Эцсийн найруулгын саналтай гишүүн байна уу? Алга байна. Эцсийн найруулгыг сонслоо. 

За өнөөдрийн хэлэлцэх асуудлыг бид маш амжилттай хэлэлцэж дуусгалаа. Ингээд Их Хурлын гишүүдэд баярлалаа. Маргааш 10 цагаас чуулганы ажиллагаа, чуулгантай. Гишүүд 10-аас гишүүд цагтаа цуглана шүү. 

За баярлалаа. Завсарлалаа.        /Б.Энхмаа 16.50-17.10/

